
ÎTTÎFAQA MUSLUMANA ESLI YE
ÎXTILAFA WAN ARIZI YE

Çewa ku di nav her milletî de zuhûr dikin 
di nav Kurdan de jî derketina çend kesên bêhemiyyet, 

yên ku tefrêqê çêdikin û polîtîk, bê şubhe tu qîmet jê re tune. 
Bîl’ekis van kesan ku nîfaqa xwe îzhar dikin 

wehdeta Îslamî zêdetir teyîd dibe û tê şidandin.
Seydayê Bedî’uzzeman

(Asarê Bedî’iye)

“

”

✍ Muhemmed ŞAKÎR

Hema ji te re bibêjim:
Kul û ğem e berxwedan

Êş û jan e… lê, jîyan e
Fîrqet e, hesret e carinan

Dîsa jî jîyan bi wêye, bi wê heye

Heke ne ew be jîyan jî nabe
Jîyan ta’b û ta’de ye mixabin

Jîyan ğîret e
Îro ğîret kêm e

Loma berxwedan melûl e

Taqet û mecal e berxwedan, hêvi ye
Hêvî jîyan e, tîrêj e, ronahîye

Liv û meş bê wê nabe
Liv û meş ew bixwe ye, bawerî ye

Pêkhatina armanca bi wê ye,
Avabûna meqseda bi wê ye,

Mizgînî û bawerî ye berxwedan azadî ye
Mizgînîya wusletê

Koçkirina hesret û fîrqetê ye
Lê, sebr û sebat e jî

Tewekkul û întîsab e
Îro ev kêm e, ez dibêjim kêm e

Loma berxwedan stûxwar e

Bawer e berxwedan
Bawerker bi berxwedana xwe 

Diherike bibal serkeftinan
Diherike rûh û dilan

Loma avek e zelal e berxwedan
Dîcle, nîl û firat e

Hinekî zîndan hinekî muhacir e
Girêkên hemû astenga bi wê tê bişkaftin

Ocaq bi wê dibe nîsan, çile bi wê dibe bihar
Derîyê hemû Zindana bi wê tê vekirin

Bağ û bostanê îmanê
Tov û bizrên hebûnê ye berxwedan

Lê, mêranî ye, ‘ezm û fîdekarî ye
Îro ev hindik e, ez dibêjin hindik e

Loma berxwedan mehzûn e

Dîsa jî berxwedan
Li ber xwe dide

Xwe dibarîne û direşîne li ser dilên şûv
Dîlên mehzûn û şikestî ava dike
Ruhên kevir û kepîr nerm dike
Hêvîya Yûsufa ye berxwedan

…
Bawerker bi berxwedana xwe

Diherike bi bal izzet û azadiyê ve…

BERXWEDAN BAWERÎYE

Di van demê ku xûnmijên dinyayê
xûna muslumanan dirjînin
bi taybet li bajarê ‘HELEBÊ,

bi giştî jî li hemî welatên Îslamê…

Me hêviye ji REBBÊ ‘ALEMÊ ku
ked û xebatên me û hemî muslumanan

qebûl bike û bike wesîla
XELASIYA DUNYAW AXRETÊ!!!

Hemd ji weliyê hemdê re be. Çimkî çiqas em hemdê Wî bikin jî dîsa wek hawê ku Wî 

hemdê xwe kiriye em nikarin hemdê Wî bikin.

Selat û selam li ser Fexra Kaînatê, heskiryê Rebbul’alemîn Mûhemmed be, bi qasî ku 

Rebbul’alemîn dixwaze.

Xwendevanên hêja, me îman aniye ku emê hesabê jiyan û xebatên xwe bidin Rebbê 

xwe. Bi hêviya ku bi rûyekî sipî derkevin huzûra Rebbê xwe, nivîskar û xebatkarên kovara 

Kelhaamed xebatên xwe didomînin, ji bo we ev hejmar hazir kirin. Bi çand û hunera Îs-

lamî wek pirekêne di navbêna hemdemê û ‘esra se’adetê de. Kovara Kelhaamed bê çewa 

lêkolîn û teftêşê dike her wiha bûyer, pêşveçûn û geşbûnan jî di şopîne

Yek ji pêşveçûnên muhîm di demsala borî de, bê şubhe, çêbûna hevdîtina duyemîn a 

‘ulemaê Kurdistanê ye. Ev hevdîtin, bi beşdarbûna hinek kesayetên muhîm ji ‘ulemaên 

çarperçeê Kurdistanê li Amedê di meha dehemîn de hat çêkirin. Me jî wek temsîlvanên 

kovra Kelhaamed ev konferans ji nêz ve şopand. Çimkî hem mijarên wê hem jî muhtewi-

aytên teblîğên wê bi temamî me ‘eleqedar dikirin. Me jî bi vê munasebetê, teblîğa Mela 

‘Ebdulquddûs a vekirina konferansê ji bo we xist nav nivîsên kovarê û weşand. 

Her wiha me bi yek ji beşdarên konferansê Şêx ‘Ebdullah Heme Mûrad re li ser 

ciwantî û perwerdehiya ciwanan hevpeyvîn kir.

Ji nivîskarên me Cewdet Karaman di vê hejmarê de du kilamên ku li ser yexti-

yariyê hatine hûnandin tehlîl kiriye. Di vir de bi çend merheleyan ‘umrê însan 

beyan kiriye û kilamên dengbêjan mîsal daye nîşandan. Kekê Mûhemmed 

Şakir derheqê hinek kesên ku xwe pir bi ‘aqil dibînin û ji her kesî bê’aqiltirin 

de nivîsandiye. Îbrahîm Êlihî jî derheqê dawetvanên Îslamê de nivîsandiye. Ev 

herdû nivîs bi sebeb ku ji Medreseya Yûsufiye hatine, xusûsiyetên wan hene û 

feyza wan bêhtir e. Mustefa Tûran li ser feqîrî û dewlemendiyê di jiyana muminan 

de nivîandiye, ji bona muminan baweriya bi hebûna Xweda bi gotina Seydayê Cezerî 

beyan kiriye. Fexreddîn Şemrexî bi çîroka Ağayê Kejo gotina Hezretî ‘Elî beyan kiriye, 

însanê ehmeq û ehmeqtir daye naskirin.

Di van demê ku xûnmijên dinyayê xûna muslumanan dirjînin bi taybet li bajarê Helebê, 

bi giştî jî li hemî welatên Îslamê, me hêviye ji Rebbê ‘Alemê ku ked û xebatên me û hemî 

muslumanan qebûl bike û bike wesîla xelasiya dunyaw axretê.

العالمين رب  لله   الحمد 

اجمعين وصحبه  اله  وعلى  محمد  خلقه  خير  على  والسلام  والصلاة 

Ji Weşankar

Gelî bawermnedan! Wan tiştên ku dema ji we re bên 
beyankirin wê we mehzûn bikin (ji pêğemberê xwe) 
nepirsin. Eger hûn di hengama nuzûla Qur’anê de bi-
pirsin dê (ew tişt) ji we re bên beyankirin. Xwedê Te‘a-
la (di vî warî de barê we sivik kir,  mesûliyeta wan tişta 
ji ser we rakir, li we borî û) we ‘efû kir. (İdî hûn jî barê 
xwe giran nekin û dev ji pirskirina wan tiştan berdin.) 
Xwedê Te‘ala pir ‘Xefûr û ‘Helîm e.  (Maîde: 101)I

Gelî bawermendan! Hûn li (îsla‘ha) nefsa xwe mêze 
kin. Eger hûn li ser hîdayetê bin ehlê delaletê nika-
rin zirarê bidin we. Vegera we hemîya her bi bal Ellah 
Te‘ala ve ye. İdî ew jî dê we ji ‘emelê we (yê ku we di 
‘heyata xwe de dikir) hayîdar bike. (Maîde: 105)
Gelî bawermendan! Eger mirina yekî ji we nêz bû (û 
‘elametê mirinê lê peyda bûn) bila di hengama wesî-
yetê de ji nav we du şahidên ‘adil şahidiyê bikin. Na 
eger di hengâma seferê de musîbeta mirinê bi serê we 
de hat (û îmkana peydakirina şahidên ji we çê nebû)  
bila du kesên ku ne ji we ne şahidiyê bikin. Eger ku 
hûn ji (şahidiya) wan ketin şubhê wan herdû şahidan 
piştî nimêjê bigrin û li ser navê Xwedê Te‘ala wihareng 
bidin sondê “Welew eqrebayên me bin jî em şahidîya 
xwe bi tu buhayî naguherînin û em şahidiya Xwedê 
Te‘ala ketim nakin. Naxwe (eger em vê bikin) emê bi-
bin ji gunehkaran.” Lê (eger paşê) bê fêmkirin ku ew 
herdû (şahid) musteheqqê gunehekîII  ne wê demê (ji 
wêrisan) du kesên meğdûr(ê nêzmerivê kesê mirî) dê 
biçin meqamê wan û bi navê Xwedê Te‘ala wihareng 
sond bixwin: “Bîllahî şahidiya me ji şahidiya wan rast-
tir e. (Lewra) em ji hed derneketine. Naxwe (eger em ji 
hed derkevin înca)  bêgûman emê bibin ji zaliman. Ev 
(usûl ji bo wê yekê) herî çêtir e ku şahid şahidiya xwe bi 
heqî pêk bîne weya bitirse ku wê sonda wî bê derew-
dêrandin bi sondekî din. (Madem heqîqet wiharenge 
îdî hûn) ji (dijberîya) Xwedê Te‘ala bitirsin û baş guhdar 
bin. (Lewra) Xwedê Te‘ala qewmê fasiq nayne ser hîda-

I Xwdê Te‘ala ‘Xefûr e yanî guneha di bexşîne. ‘Helîm e yanî di dayî-
na ceza de ‘ecele nake, muhletê dide gunehkaran.
II Yanî di şahidiya xwe de ne rast in, obalê mirî girtine ser xwe, heqê 
wî ketim kirine û ji gunehkara ne

yetê. (Maîde: 106,107,108)
Gelî Bawermendan! Dema ku hûn (di hengama 
herbê de) leqayî wan kafira hatin ku (di nîzama 
herbê de) bi komanîne, pişta xwe nedin wan û (ji 
herbê) nerevin (Enfal: 15)   
Gelî Bawermendan! İta‘eta Xwedê Te‘ala û Resûlê 
wî bikin. Û digel bihîstin(a hinarîyên wî) rû ji wî ne-
fetlînin. (Enfal: 20)
Gelî bawermendan! Dema ku we dawet dikin bi bal 
wan tiştan ve ku we îhya dikin, hûn îcabetî (de’weta) 
Xweda û Resûlê wî bikin û (baş) bizanibin (ku) bêgû-
man Xwedê Te’ala dikeve nava mirov û dilê wî. (Hem 
dîsa baş bizanibin ku) bê gûman hunê di ‘huzûra wî de 
bên civandin. (Enfal: 24)
Gelî bawermendan! Bi Xweda û Resûlê wî re îxa-
netê nekin û bi zanîn bi emanetê xwe re jî îxanetê 
nekin. (Enfal: 27)
Gelî Bawermendan! Eger hun ji (dijberîya emr û nehyê) 
Xwedê Te‘ala bitirsin ewê fûrqanekîIII  bidit we. (Hem) 
ewê seyîatên we veşêre û we bi‘xefrîne. (Lewra) bêgû-
man Xwedê Te‘ala xwedî fedlek ‘ezîm e.  (Enfal: 29)
Gelî Bawerendan! Dema ku hûn (di hengama her-
bê de ji neyarên xwe) leqayî komekî hatin sebat bi-
kin û Xwedê Te’ala pir bi bîr bînin da ku hûn bigîjin 
fela‘hê. (Enfal: 45)
Gelî Bwermendan! Eger di dewsa îmanê de kufrê bi 
pejirînin bira û bavên xwe (jî) ji xwe re nekin welî.IV  
Ji nav we herçî kesê ku wan ji xwe re bikin welî, îdî 
zalim ew bi xwe ne. (Tewbe: 23) 
Gelî Bawermendan! Bê gûman muşrîk bi tenê ji ne-
casetekî ‘îbaret in. İdî bila piştî van salan nêzîkî Mes-
cîdul-‘Heramê nebin. Eger hûn ji xizanîyê ditirsin (baş 
bizanibin ku) eger Xwedê Te‘ala bixwaze wê we ji fedl 
û kerema xwe dewlemend bike. Bê gûman Ellah Te‘ala 
‘Elîm û ‘Hekîm e.V  (Tewbe: 28) 
III Fûrqan: Di vir de bi m’ena Fehm û îdraka jihevveqetendina heq 
û batil e
IV Welî: Bi m’ena wan kesa ye ku meriv ji xwe re dike dost û di ten-
gasî û firehîyê de wek hêwirgehek xwesipartinê dibine.
V Xwedê Te‘ala ‘Elîm e yanî her tiştî çêtir dizane. ‘Hekîm e yanî hîç 
karekî wî ji ‘hîkmetê xalî nîne.

Ji Qur’ana Mecîd Çend pend û Şîret

 حوڕيەتێيە، نيڤێ دن ژي ئەوە كو هون حوڕيەتا خەلكێ

 خەرا نەكن﴾ تێكليێ بحوڕيەتا وان نەينن، حەتا هون

 تەجاوزي حقوقێ غەيري خوە بكن هون تام خوڕ نابن

ئازاد نابن

 ﴿هەم ئەڤ حوڕيەتا وە وەك قوتێ لايەموتە، بقاسي

 كو هون نەمرن وە لپيا ددە سەكناندن، بڤێ حوڕيەتا

 خوە هون ژ جڤاكێ دورن، حال ئەوە كو ئەڤ

 حوڕيەتا وەيا كو وە ژجڤاكێ دور دخە دوان حەيوانێ

 جيرانێ وە يێ دچيادەژي هەيە﴾ ئەو ژي بتەنا سەرێ

خوە گۆيا سەربەست دژين

  ﴿حەقيقەتەن كو تەسەللي ئو لەززەتك ژ وان حەيوانێ

 كوڤي يێ ڕەبەنڕە هەبە ئەو ژي حوڕيەتا وانە﴾ ئەو چاغ

فەرقا ناڤبێنا حوڕيەتا وە ئو حوڕيەتا حەيوانا چيە؟

 ﴿بەس ئەو حوڕيەتا كو وەك ڕوژێ دبريقينە ئو هەر ڕوح

 مەعشوقێ وێيە ئو همكوفێ جەوهەرا ئينسانيەتێيە... بەلێ

 ئەو حوڕيەت دناڤ دلشاديا قەصرا سەعادەتا مەدنيەتێ دە

 ڕونشتيە، بخشرێن مەعريفەتو فەظيلەتێ هاتيە خەملاندن﴾

 ئەصلێ حوڕيەتێ دناڤا جڤاكێدە بشەكلێ جەمعيەتێ

 كەمالا خوە دبينە، بمەعريفەتا ئيلاهي ئو بفظيلەتێ بتەربيا

 قورئانو سوننەتێ تێ خەملاندن، گونەهكاري ئو لائوباليتي

 زددێ حوڕيەتێنە، سەبەبێ ئيفسادا مەدەنييەتێنە. وەك ژيانا

 كۆچەرا ژ ژيانا بتەنا سەرێ خوەڕە نايێ گۆتن حوڕيەت،

  جڤاكێن كو شەريعەت لناڤ وان حاكمە ئانجاخ ئەو ژ

 حوڕيەتا حەقيقي طەعم دكن

 س: - ﴿وێ حوڕيەتا كو تو مەدحێ وێ دكي هنەكا

يَةٌ باِلنَّارِ، لاِنََّها تَخْتَصُّ يَةٌ حُرِّ  دحەقێ وێدە وها گۆتنە: حُرِّ

ارِ، تو چ دبێژي ژڤياڕە؟﴾ شێخ سەليمێ هيزاني  باِلْكُفَّ

 ئەڤ بەيت ددەرحەقێ حوڕيەتێدە گۆتيە، ياني: حوڕيەة

 ئينسانان دبە جەهەننەمێ، چمكي حوڕيەة خاصێ

بكافرايە

 ج: - ﴿شاعرێ كو ڤێ بەيتێ گۆتيە هێڤيا وي ژ

 پاشەڕۆژێ نەمايە. وي ظەن كريە كو حوڕيەت كاريێ

 قۆمونيزمێيە ئو حەلالو حەرام دحوڕيەتێدە تنە﴾ دەما

 كو تێ گۆتن حوڕيەت هنك ئينسانێن مە ڤيا حوڕيەتا

 لهەمبەر خوەدا ظەن دكن

 ﴿حاشا! بەلكي حوڕيەتا لهەمبەر ئينسان عبوديەتا لهەمبەر

 ئەلله تەعالايە﴾ ئينسان چقاس نێزي خوەدابە ئو چقاس

 ئەمرو نەهيێ وي بجي بينە هەوقاس لهەمبەر ئينسانان

 حوڕڕە، لەززەتا حوڕيەتێ دژي. ئينسان چقاس ژ خوەدا

 دوربە ئو حەرامو حەلال ناسنەكە ئەو هەوقاس ژحوڕيەتێ

 دورە، هێسيرێ ئينسانايە، نە هێسيرێ ئينسانان بتەنيێ

ژي هێسيرێ دنيايێ ئو تشتێ ددنيايێدەيە

 ﴿من گەلەك ئيسان ديتنە، ژ كەسێن كو حوڕيەتێ

 دخوازن )ئەحار( زێدەتر هجومي سەر سولطان

 عبدالحميد دكن ئو وها دبێژن: سولطان عبدالحميد،

 ژبەر كو سي سال بەرێ حوڕيەتێ )مەشروطيەتا يەكەم(

 ئو قانونا ئەساسي قەبول كريە كەسەكي خەرابە﴾

 دە كا ئەڤ ژي گۆتنن ياني؟ ﴿حەيران! تو ئيعتيبار

 ژگۆتنێن ڤاناڕە نينە، چمكي سولطان عبدالحميد ژبەر

 كو مەجبور ما )ژبەر شەرطێن وي زەماني( د سولطانتيا

 خوەدە تەحككوم كر، ئيرۆ ڤان كەسان ڤيا حوڕيەت

 ظەن دكن، ژقانونا ئەساسي دترسن كو ئەڤ قانون

 ناڤێ وێ هەيە لێ ئەو بخوە تونەيە )چمكي نەهات

 تەطبيقكرن(. ڤانێ كو ڤان گۆتنا دكن ڕەوشا وان ئەڤە﴾

دحەقيقەتدە ڤانا مەعنا حوڕيەتێ نزانن

 ﴿هەم يەكي كو ئەڤ سەرێ بيست سالايە

يَةٌ  ژئيسلاميەتێڕە فەداكاريێ دكە ژي وها گۆتيە: حُرِّ

 عَطِيَّةُ الرَّحْمنِ، اذِْ اَنَّها خَاصِيَّةُ الْاِيمانِ﴾ ژ زاڕۆكتيا

 وي حەتا وێ دەمێ بيست سال دەرباسبو كو ئوستاد

 بديع الزمان تمو دائيم ژبۆ ئيسلامێ فەداكاريێ دكە

 ئەڤ بەيت گۆتيە. ياني حوڕيەت خەلاتا خوەدايێ

 ڕەحمنە، چمكي حوڕيەت خصوصيەتا ئيمانێيە، كەسێ

 كو ئيمان نانيبە حوڕيەت ژێڕە تونەيە. كەسێ كو خوە

 تەسليمي خوەدا تەعالا كربە زلەتو بندەستيا ژبۆ عەبدان

 ئو تەحەككوما عەبدان قەبول ناكە.

ڕەچەتا كوردان

 حوڕيەتا لهەمبەر ئينسان عبوديەتا لهەمبەر ئەلله تەعالايە

 ﴿ئەي گەلي كوردو تركان! ئينصاف بكن، يەكي ڕافزي حەديثەكێ

 غەلەط مەعنە بكە يان ژي غەلەط پێ عمەل بكە، گەلۆ مەرەڤ

 گەرەك وێ حەديثێ ئينكار بكە يان گەرەك مەرەڤ بێژە؛ وي

 كەسێ ڕافزي خەطا دكە غەلەطيا دكە، ئو مەرەڤ شەرەفا حەديثێ

 موحافەظە بكە؟﴾ ڤان كەسێن وها فاسقو خەراب دەما كو حورريەتا

 شەرعي خەراب بدن نيشاندان قەي گەرەك ئەم ژڕويێ واندە

دەركەڤن؟ شەرعي  حورريەتا  لهەمبەر 

 ﴿بەلكي حورريەت ئەڤە: ژغيري قانونا عەدالەتو

 تەئديبێ گەرەك كەس لكەسي ظولمێ نەكە،

 گەرەك حقوقێ هەركەسي وەرە موحافەظەكرن﴾

گەرەك تەجاووزي حەقێ تو كەسي نەيێ كرن

 ﴿گەرەك هەركەس دتڤگەڕا خوەيا شەخصيدە

 سەربەست بە. ئو گەرەك سڕێ نەهيا ڤێ

 ئايەتێ دهەركەسيدە خويابكە: لاَ يَتَّخِذَ بَعْضُنَا

 بَعْضًا اَرْبَابًا مِنْ دُونِ اللَّه.﴾ گەرەك كەس

ژكەسيڕە كۆلەتيێ نەكە

 س: - ﴿دێمەك ژبەرێڤە ئەم خوديێ حوڕيەتا

 خوە نە، حوڕيەتا مە وەك هاوێ جێويكا مە بمەڕە

 وەلديە، ئەوچاخ برا هنكي دن كێفێ بكن ما ژمەرە

چيە﴾

 ج: - ﴿بەلێ، ژخوە تەحەمملكرناوە يا وان تشتێ كو نايێن

 تحملكرن ژ ئەڤينا حوڕيەتێيە. ئو ئەو تشتێ كو وە ژ خوەشيێن

 مەدەنيەتێ موستغني كريە، وەك طەيرێ عەنقاء تەنێبون

 بوە دايە حەسكرن ژي ئەڤينا حوڕيەتێيە﴾ ئەڤينو ديلداريا

 حوڕيەتێ هون موستەغني كرنە ژ ژيانا جڤاكي يا مەدەني،

 وەك وي طەيرێ كو ژێڕە دبێژن عەنقاء كو بتەنا سەرێ

خوە دژي، ناڤێ وي هەيە لێ ئەو بخوە دحەقيقەتدە تنەيە

 ﴿بەس ئەي گەلي كۆچەرا! ئەو حوڕيەتا وە نيڤێ

بسم الله الرحمن الرحيم
عبد الصمد حلمي ✍

REÇETA KURDA

‘HURRIYETA Lİ HEMBER ÎNSAN
‘UBÛDIYETA Lİ HEMBER ELLAH TE’ALA YE

“Ey gelî Kurd û Tirkan! Însaf bikin, yeki rafizî hedîsekî ğelet me’ne 
bike yan jî ğelet pê ‘emel bike, gelo merev gerek wê hedîsê înkar 

bike yan gerek meref bêje; wî kesê rafizî xeta dike, ğeletiya dike û merev 
şerefa hedîsê muhafeze bike?”

Van kesên wiha fasiq û xerab dema ku hurriyeta şer’î xerab bidin nişandan 
qey gerek em ji ruwê wan de li hember hurriyeta şer’î derkevin?

“Belkî hürriyet ev e: Ji ğeyrî qanûna ‘edalet û tedîbê gerek kes li kesî zulmê 
neke, gerek huqûqê her kesî were muhafezekirin.” Gerek tecawuzî heqê tu kesî 
neyêkirin.

“Gerek her kes di tevgera xwe ya şexsî de serbest be. Û gerek sirrê neyha vê 
ayete di her kesî de xuya bike: “Gerek kes ji tu kesî re koletiyê neke”

S: - “Dêmek ji berê ve em xwedyê hurriyeta xwe ne. Hurriyeta me wek 
hawê cêwîka me bi me re welidiye. Ew çax bira hinkî din kêfê bikin, ma ji 

me re çiye”
C: - “Belê, ji xwe tehemmulkirina we ya wan tiştê ku nayên 

tehemmulkirin ji evîna hurriyetê ye. Û ew tiştê ku we ji xwe-
şiyên medeniyete musteğnî kiriye, wek teyrê ‘enqa tenêbûn bi 
we daya heskirin jî evîna hurriyetê ye.” Evîn û dîldariya hurri-

yetê hûn musteğnî kirine ji jiyana civakî ya medenî. Wek teyrê 
ku jê re dibêjin ‘Enqa ku bi tena serê xwe dijî, navê wî heye lê ew 

bixwe di heqîqet de tüneye.
“Bes ey gelî koçeran! Ew hurriyeta we nîvê hurriyetê ye. Nîvê din jî ew 

e ku hûn hurriyeta xelkê xera nekin” têkiliyê bi hurriyeta wan neynin, heta 
hûn tecawuzî huqûqê ğeyrî xwe bikin hûn tam hur nabin, azad nabin.

“Hem ev hurriyeta we wek qûtê layemût e. Bi qasî ku hûn nemrin w eli 
piya dide sekinandin. Bi vê hurriyeta xwe hûn ji civakê dûrin. Hal ew e ku 
ev hurriyeta we ya ku we ji cifakê dûr dixe, di wan heywanê cîranê we yê 
di çiya de jî heye.” Ew heywan jî bi tena serê xwe güya serbest dijîn.

Heqîqeten ku teselli û lezzetik ji wan heywanê kûvî yê reben re hebe 
ew jî hurriyeta wan e.”ew çax ferqa navbêna hurriyeta we û hurriyeta 
heywana çiye?

“Bes ew hurriyeta ku wek rojê di biriqîne û her rûh me’şûqê wê ye û 
humkûfê cewhera însaniyetê ye… belê ew hurriyet di nav dilşadiya qes-
ra se’adeta medeniyete de rûniştiye, bi xişrên me’rîfet û fezîletê hatiye 
xemilandin.”

Eslê hurriyetê din av civakê de bi şeklê cem’îyetê kemala xwe dibîne, 

✍ M. ‘Ebdussamed ‘Hilmî

‘HURRIYETA Lİ HEMBER ÎNSAN
‘UBÛDIYETA Lİ HEMBER ELLAH TE’ALA YE

bi me’rîfeta Îlahî û bi fezîletê bi terbiya Quran û sunnetê tê xemilandin, gunehkarî û laûbalîtî ziddê hurri-
yetê ne, sebebe ifsada medeniyetê ne. Wek jiyana koçera ji jiyana bi tena serê xwe re nayê gotin hürriyet. 
Civakên ku şerî’et li nav wan hakime ancax ew ji hurriyeta heqîqî te’m dikin.

S: - “Wê hurriyeta ku tu medhê wê dikî hinika di heqê wê de wiha gotiye:
 “Hurriyetun hurriyetun bînnarî, lîennea textessû bîl kuffarî”
Tu ji viya re çi dibêjî?” Şêx Selîmê Hîzanî ev beyt di derheqê hurriyetê de gotiye. Yanî: Hurriyet 

însanan di be cehennemê, çimkî hurriyet xasê bi kafira ye.
C: - “Şa’irê ku vê beytê gotiye hêviya wî ji paşerojê nemaye. Wî zenkiriye ku hurriyet kare qo-

munîzmê ye û helal û heram di hurriyetê de tune.” Dema ku tê gotin hurriyet, hinik însanên me 
viya hurriyeta li hember Xweda zen dikin.

“Haşa! Belkî hurriyeta li hember însan, ‘ubûdiyeta li hember Ellah Te’ala ye.”
Însan çiqas nêzî Xweda be û çiqas emr û nehyê Wî bi cî 

bîne hewqas li hember însanan hurr e, lezzeta hurriyetê 
dijî. Însan çiqas ji Xeweda dûr beû heram û helal nas 
neke, ew hewqas ji hurriyetê dûr e, hêsîrê însana ye, ne 
hêsîrê însana bi tenê jî hêsîrê dinyayê û tiştên di dinyayê 
de ye jî.

“Min gelek însan dîtine, ji kesên ku hurriyetê dixwazin 
(ehrar) zêdetir hucûmî Sultan ‘Ebdulhemîd dikin û wiha 
dibêjin: Sultan ‘Ebdulhemîd ji ber ku sî sal berê hurriyetê 
(meşrûtiyeta yekem) û qanûna esasî qebûl kiriye kesekî 
xerab e.”

De ka ev jî gotin in yanî?
“Heyran! Tu î’tîbar ji gotinên vana re nîne. Çimkî 

Sultan ‘Ebdulhemîd ji ber ku mecbûr ma (ji ber 
şertên wî zemanî) di sultantiya xwe de 
tehekkum kir. Îro van kesan vêya hurriyet 
zen dikin, ji qanûna esasî ditirsin ku ev 
qanûn navê wê heye lê ew bi xwe tune 
ye (çimkî nehat tetbîqkirin). Vanê ku van 
gotinan dikin rewşa wan ev e.

Di heqîqet de vana me’na hurriyetê nizanin.
“Hem yekî ku ev serê bîst sala ye ji Îslamiyetê re 

fedakariyê dike jî wiha gotiye:
“Hurriyetun ‘etiyyeturrehmanî, îz enneha xasiy-

yetul îmanî”
Ji zaroktiya wî heta wê deme bîst sal derbas bû ku 

Ustad Bedî’uzzeman tim û daîm ji bo Îslamê fedaka-
riyê dike ev beyt gotiye. Yanî: Hurriyet xelata Xwedayê 
Rehman e, çimkî hurriyet xusûsiyeta îmanê ye. Kesê ku 
îman nanîbe hurriyet jê re tüneye. Kesê ku xwe teslîmî 
Xweda Te’ala kiribe zillet û bindestiya ji bo ‘ebdan û 
tehekkuma ‘ebdan qebûl nake.

Jİ MESNEWİYA MEWLANA 14 BEYTÊN DESTPÊKÊ
(Û WERGERA WANA BI KURMANCİ)

1- İştîyaq: Di vir de bi mana jihevveqetînê ye. 
2- Roja weslê: Roja wislet û hevgîhiştinê
3- Mestûr: Yanî veşartî
4- Yanî perdeyên neyê perde ji ser sirrên me hilanî

5-Tiryaq: Di vir de bi mana panzehir e
6- Demsaz: Di vir de bi mana wan kesa ye hevdeng û hevrengê 
hevin, pir xweş bi hev dikevin, li hev dikin û bi ser hev de diçin. Bi 
Tirkî dibêjinê qafadengî, bi kurdî hemkûf e.

Tu bibhîze ji neyê bi çi rengî hîkayet dike
Bişnov ez ney çun hîkayet mîkuned

Ji wexta ez ji neyîstanê hatime birrîn ta nuha
Kez neyîstan ta mera bobrîde end

Min sîne pare pare ye ji derdê fîraq
Sîne xahem şerhe şerhe ez fîraq

Herkesê ku dûr bimînit ji eslê xwe
Her kesî kî û dûr mand ez eslê xîş

Ez di her civatê de bi nalîn û fîxan im
Men be her cem‘îyetî nalan şodem

Herkes li gor zenna xwe bû yarê min 
Her kesî ez zennê xod şod yar-i men

Sirrê min ji nalîna min nîne dûr
Sirrê men ez naleî men dûr nîst

Ten ji can, can ji ten mestûr  nîne
Ten zî can û can zî ten mestûr nîst

Agire ev banga neyê ne ba ye
Ateş est în bang-i nay û nîst bad

Agirê eşqê ye ku dikevit neyê
Ateş-i ‘işq est k’ ender ney futad

Ney, hevalê herçî kesê ji yar veqetî
Ney ‘herîf-i her kî ez yar-i borîd

Gelo kesî wek neyê jehr û tiryaq  dîtîye
Hem çu ney zehrî yû tîryaqî kî dîd

Ney behsa riyên purxun dike
Ney hedîs-i rah-i purxun mîkûned

Me‘hremê vî hişî her bêhişî ye
Mehremê în hûş coz bîhûş nîst 

Ji cûdahîyê bi çi dengî  şîkayet dike
Ez cûdayîha şîkayet mîkuned

Jin û mêr dinalin ji fî‘xana min ‘heta nuha
Ez nefîrem merd û zen nalîde end

Ta bibêjim şerha derdê îştîyaq 
Ta begoyem şerh-i derdê îştîyaq 

 
Baz dide bi bal roja weslê  xwe

Baz cûyed rûzgar-i veslê xîş
 
Hevalê  bed‘hala hem hevalê xweş‘halan im

Coft-i bed‘halan û xoş‘halan şodem

Kes di dil de negerî ka çiye esrarê min
Ez derûn-i men ne cost esrar-i men

Lê di her çav û guhî de nîne ew nûr
Lîk çeşm û guş ra an nûr nîst

Ji kesî re çavê candîtox destûr nîne
Lîk kes ra dîd-i can destûr nîst

Ê ev agir ne li ba be tune be rewa ye
Her kî în ateş nedared nîst bad

Coşîna eşqê ye ku dikevit meyê
Cûşîş-i ‘işq est k’ ender mey futad

Perdeyên wê perdeyên me dirandî
Perdehayeş perdehay-i ma derîd

Gelo kesî wek neyê demsaz  û muştaq dîtîye
Hem çu ney demsaz û muştaqî kî dîd

Behsa qisseya eşqê Mecnûn dike
Qissehay-i ‘işq-i Mecnûn mîkûned

Ji bil guh ev ziman bê muşterî ye
Mer zeban ra muşterî coz gûş nîst

Şehîd û ‘hamîyê Îslam
Huseyn ey Rehberê navdar!
Selam ser we be sub‘h û şam

Selamê Xaliqê ‘Xeffar

Tu car em we ji bîr nakin
Ji de’wa we xwe dûr nakin

Cema‘eta we pîr nakin
Betal nasekinin bê kar

Ji bo we şahidim her an
We de’wa Xaliqê Rehman
Meşand ajot ji qelb û can
Şev û roj ey ‘ezîz û yar!

Ji bonî hukmê Qur’anê
Bibe hakim li cîhanê

Cesûr derketî meydanê
Bi misle Heyderê Kerrar

Ji bonî kû musulmana
Ji hukmê kufr û şeytana

Xelaskî rehbere zana
Bi hukmê Heq bijîn rizgar

We cehd û kefaret pur da
Li bajara tevî gunda

We cah û mal û can ser da
Ji vê dunyê xwe hişt bê par

Di nav bid’ên weke bahoz
We ce’da sunnetê kir doz

Bi tu dozê dî nekir poz
Bi taybet dozreha zengar

Ji îfrat û ji tefrîta
We xwe dûr kir di her şerta

Revîn ji şuhret û forta
We îxlas tim kire serkar

We fikra ummetê da me
Sîyer kir ders û rêzname
Rîsalên Nûr we kir fame

We qelb û can kirin gulzar

Berî we bê serî bûn em
Bela bûn sed kerî bûn em
Ji dujmin re terî bûn em

We me kir tizbîyû hêzdar

We me kir bend û Hîzbullah
‘Ezîz û serbilind wek şah
Ji mezlûma re baregah

Bi hev ve em kirin bizmar

Ji we re em şukurdar in
Bi de’wa we fikirdar in
Bi rêza we ve bizmar in

Ji Mizgîn sed selam serdar

Huseyn  REHBER
✍ Mela Mizgîn

Jimara Kelhaamed ya vê mehê wê hê bi wate û 
bereket be. Lewra ev jimar ya meha şehîda ye. Hîk-
metê wê çî ye em nizanin, ancax Xewdâ dizanibe. 
Lê di vê meha Sibatê de pir Şehîd ji umetê hatine 
rakirin û stendin. Bes emê ne di vê mijarê de, emê 
di der barê mijareke dî de mijar û behsa hinek na-
kokî, xîlaf û hevnegirtiyê zalimên derewçîn de bini-
vîsînin. Kerem kin:

Hûn jî dizanin, çendî mirovên vî zemanî di der 
barê hiş û ‘aqil da xwe ji însanên demên borî hişdar 
û aqilmenttir dibînin jî bi rastî rewş qet ne wisa ye. 
Bi taybetî dewletên zalim û yên îroj serdestin di vê 
mijara han de pir bixwe bawerin, îddî’a û gotinên 
wan ev in: 

“Em li gorî qa’îde, îlm û aqil diçin… Tiştê îlm û 
aqil fêr û fermanê me pê dike em wê pêktînin…” 
wisa dibêjin, lê belê rast nabêjin, çimkî îcraat û pêk-
hanên ku dikin bi tenê wan îddî’a û gotinên wan 
dirizîne û pûç û betal dike. Ji we re çend mînak:

- Mesela, îlm û ‘aqil dibêje, “hemû vexwarinên 
bi alqol yên serxweş dikin û yên hiş dibin ji binî 
zerar e.” Ji bilî kesên kêmaqil ê ku î’tîraz û înkara 
vê bike nîne. Lê di sepandin û tetbîqê de çi re-
jimên serdest û serwer henin temamê wan araq û 
wexwarina tiştên ku serxweş dike mubah dibinin. 
Ka îlm û aqil li ku ma?

- Mesela, îlm û aqil dibêje, “zîna ji bo hemû kesi 
û ji bo hemû cıvata kirinek kirêt e û neçê ye. Ji 
bo alema mirovatîyê, ji bo nesl û neseba însa-
nan fesadî û xerabîyeke mezîne.” Lê li alîyê din 
em dinerin hemû dewletên cîhanê pêşî û bergî li 
vê mel’aneta han vekirine. Qîma xwe bi vê ne anî-
ne. Qanûn û rêbendar çêkirine da ku ev mel’enet bi 
hêsanî bê bikaranîn…

- Mesela, ‘îlm û aqil dibêje, “qumar û çi leyîstinê 
di vî warî de hene temamê wan –çi ferd çi civak- 
ji bo mirovatîyê zerar e.” Lê em dinerin fabrike û 
çêkirinên van bi destê dewletan têne avakirin… 
Êdî ‘îlm û aqil li ku, ew li kune?

- Mesela, ‘îlm û aqil dibêje, “Pîrek û mêr ji zik-
makî û aferîşî yanê li gor qanunê fitrî newek-
hevîn.” Xwedê Te’ala ev her dû cins bastûrî û bun-
yewî wekhev neafirandî ye. Lê em bala xwe didin 
dewlet û rejimên werisê serdestîyê xistine dest xwe 
vê heqîqeta han qebûl nakin, hiş ê wanê bê mejî vê 
ranake û bi vî hawî dijberîya ‘îlm û aqil dikin…

- Mesela, ‘îlm û aqil dibêje, “titûn û ciğare vexwar-
tin zerar e.” Kesên î’tîraz û bervêdana vê yekê bike 
nîne. Ciğarekêş bixwe jî vê heqîqetê qebûl dikin. Lê 
li alîyê din îcraat û pêkya din ji bo hê bêtir xeritandin 
çê dibe rê û zemînên berfireh çê dikin.

- Mesela, çi rojname, kovar û wesîtên din yê ji 
bo ragihan û muxaberê ku di dest û kontrola wan 
dene… Dibêjin, “Em bi ya ‘îlm û aqil dikin. Em bi 
van wesîtên han xêr û bêra mirovatîyê dixwazin. 
Xizmeta pêşveçûn û bilindbunê dikin û em îslah 
û xweşîyê dixwazin...” Wisa dibêjin. Lê em li rewş, 
xebat û kirinên wan dinerin ji binî derewin û bi rastî 
derewên herî mezin û bê esas dikin. Halbukî çi kirêt 
û neçêyê mezin hene temamê wan di bin sî û perda 
van wasîtan de dikin… Bê exlaqî, rezîltî û riswatî, 
fesadî û gelacîyên hezi mezin û tevlihevîyên herî 
kûr û pîs bi van wesîlan dikin…

Encam-Dawînek:
Îcar ma qey ewin yê ku dibêjin em bi ya ‘îlm û aqil 

dikin? Nexêr! Bi temamî vir û derew in tiştê kû di-
bêjin. Lê ew vîya dikin: Ewilî fikr û ramanê xwe yên 
pûç û batil bi zor bi aqil didin qebulkirin û duvre jî ji 
despotîyên xwe destûr û rêdanîyê nadin ku merev 
kêmasî û şaşîyên wan bîne ser ziman. Tu car rêdanîyê 
nadin ku merev ramanê wan ên efnikî rexne bike… 
Ya din, çendî bi qala ‘îlm û aqil dikin jî, birastî tu cara 
xwe bi aqil û îlm ve girêdidin û pêşkîner û kontrola 
îlm û aqil qebul nakin. Ya rast, ew bi temamî êsîr û 
bendeyên nefs û arzû û xwezîyên xwe ne.  

Bimînên di xêrû xweşîyê de…
Ji kitêba Seîd Hewa ya bi navê “İslam sosyal ve 

ahlaki Hayat” hatîye îstifade kirin.

‘EQILMENDÊN BÊ ‘EQIL
✍ Muhemmed ŞAKÎR

✍ Ehmed NAS
Li gunda her demsalek dema karekî bû. 

Payîz jî dema çandinîyê bû. Du meh payîz diman, 
wextê cot dihat. Peşê giş kirêb dikirin, heta baran 
bihata wê zeğelî derketa. Ku zeğelî derdiket û erd 
hebekî zuwa dibû, erd amade bûn. Dinya dicemidî, 
îcar wan sibehê cemidî wê biçûna çandiniyê.

Pîrek sibehê zû radibûn, şorbe li êgir dikirin ji bo 
cotkaran. Agirê sibehan bi zorê pêdiket. Hundir tije 
dixan dibû. Ji xwe rehmetî digot, “Heta hundir tije 
dixan nebe ku em hevdû nebînin, agir vênakeve.” 
Êzing dibin distan de pêdiketîn û kel li ser kelê li 
şorbê diket. Hesk di nav de bû, ji bo nefûre. Ku difû-
riya diket nav ariyê û arî jî difûriya diket nav şorbê.

Tev wê dixan û tozê jî çiqas xweş bû. Hema bêje 
ji hemû tiştê niha xweştir bû. Pîvazek jî heba ku li 
ber leganê bipelixandana, hew dihat gotin. Nanê 
ceh hûr dikirin nav û kûflet tev bi hev re diketin ser. 
Bi kevçiyê darîn taştê dixwarin û radibûn ku herin 
ser erd.

Qantirê xwe derdixistin. Ji xwe qantir ji salê heta 
salê rojê bi sê êma, ji bo cot xwedî dikirin. Perpîk, 
fitîl, qayîş, benkê paşqayîşê, gîsin û nîr li qantir di-
kirin. Ji tevan ra digotin araq. Ji xwe halet jî li nav 
erda bû. Ciherê qantira tije ceh û ka dikirin. Bizir jî 
dixistin çewala û datanîn ser pişta qantirê din.

Eman hûn tûrikê bizarê jibîr nekin! Jixwe tenê 
yek firağek kêm baya, kar nediçû serî. Berê gotine, 
“Bi kêm aletî, kemalat çê nabe.” 

Diketin rê, ça’vkî wan jî li ‘ezmana bû, ku baran 
bihata çûna wan bela sebeb bû. Bigihana ser erd û 
qantirê xwe jî girêdana ku baran bihata polî poş-
man vedîgerîyan. Bi çarox û gorê hirîyê ku tev di-
bûn herî digihan malê.

Roj xweş ba û erd jî ne herî ba başbû. Yekî xet bi 
xet cot dikir, yekî jî kulm bi kulm bizar dikir.

Tê rastî bêjî zadê xwe bi destê xwe dirijandin 
erdê. Yanî ê ku haya wan ji çandiniyê û baweriya 
wan bi biharê tunebana a li ber çava ev bû. Wek 
çawa ku înfaq û sedeqa mu’min û xêrxwaza li ber 
çavê munkir û ç’avtenga bêaqilî tê dîtin. Hal ew e 
înfaq çandinîya li vê dunyayê ye, li axiretê jî çinîn û 
semera wê heye.

Cot û çandinî xelas dibû. Îcar tewekkul bi Xwedê 
bû. Gundî diman li benda baranê. Ku baran nehata 
wê çuqas ew zad lib bi lib binikilandina.

Ji bo baranê zarokan bûka baranê çê dikir. Paçik 
li serê darika girê didan û li sikak û ber deriyan di-
geriyan. “Baranê bibar bibar. Çûka genimê te xwar. 
Qijokê dikir hewar.” “Me`j Xwedê baran divê. Golka 
me giha divê. Mellê me zekat divê” 

Cotkarî û Çandinî

Di dil de neqşê xeyalêt di şeva reş, Xeyalê xet û xalêt di şeva reş,
Min çavê xwe b’tîrê’ mujankan girtin, Da bibînim cemalêt di şeva reş

Dema şevê mirov hîn pir li dûrî dinyayê ye. Hîn pir li dûrî tiştên hundirê dinyayê ye. Dibe şev û çavê xwe 
digre û bijankên xwe derdora çavê xwe re dike çît. Nehêle tu şewq ji bo cemala xwedayê Teala bibe asteng. 
Şev çavê xwe digre û dikeve ‘alemek dinê. Ev ‘alem ne dinya ye. Ev ‘alem ‘alema li cem xwedayê Teala ye. Ji 
dinyayê koçberî axîretê dike û wî digihijîne cemala Xwedayı Te’ala ango xweşikbûna Xwedayı Te’ala.

Misilmanan, sê derd hatin bi yek car, Xerîbî û esîrî û xema yar, 
Xerîbî û esîrî l’min hêsan in, Lê xema yar zehmet e, wê çi be kar.

Li bawermendên Îslamê ango misilmanan gelemperî ev sê derd her tim li ser wan peyda bû ye. Îro jî 
hîn berdewam e. Li vê erdnîgariya Kurdistanê jî xerîbi û esîrî hîn didome. Yan li welatê xwe dibe xerîb yan 
jî dibe koçber û penaber.  Mîna misilmanên Araqanê xerîbin. Mîna Mislimanên girtîgehê de ne, di zîndanê 
de hêsîr in. Lê belê ev her dû derd derbasdar e. Temenê mirov biqede ev derd jî dawî dibin. Lê belê jiyanek 
bê xweda dojeh e. Aşiq bê maşûq be, dil bê dîlber be û li dû pergalên beşerî de biweste, ew kirinên wî 
hemû li ba xweda bê nirx e. Ya girîng jî ev e ku mirov her tim jiyana xwe di riya xwedayê xwe de bidomîne. 
Dev ji rê û rêça pîroz bernede û ev domandin hewceye heta lahza dawiyê bidome.

Ez bazek bûm û ez çûme nêçîrê, Sîyehdestek avêt baskê min tîrê,
Neçêre l’ber çeşmezaran bi xeflet, Yê xafil diçêre, xafil d’xwe tîrê.

Ez jîr bûm. Jêhatî bûm. Lê belê ez xafil bûm. Vir de qala destekî qilêrî dike. Ev destê qilêrî tiştên li 
dijî riya mustaqîm nîşani me dide. Dema tu ket xefletê dibe ku te îman wendakir û tu li ser kufrê çû. 
Mîna lehengê Feqîyên Teyran Bersîsê Abid. Aqil tena serê xwe bêkêr e. Yên bi tenê eqlê xwe bawer be 
di xefletê de ne. Çawa kû çav di şikevteke tarî de pêywira xwe bi cih nayine. Çav hevce bû kû bidîta lê 
belê fonksyona xwe bi cih nayine. Ji bo çav bivîne pêwîst e şewqek bigihîje çavan. Ew şewq wehiy e. 

ŞÎROVEYA HIN ÇARÎNÊN
BABA TAHIRÊ ÛRYAN

✍  Ehmed AQTAŞ

Ango bêwehîy aqil di xefletê de ye.

Dilê min bê te herdem bêqerar e, Jibil ezîyeta min ew bêkar e,
Du dest bi ser dixe wek tiflê bedxû, Şev û roj dest ji vî karî naqer e.

Dil bi xweda re be dilşad e. Lê belê wexta dil bê xweda tevbigere wê gavê jî dil di valahîyêde ye. Nêzik-
tiya rojê ango tavê, ji xeynî elemê her tişt bêkar e. Lê belê ev êş û elem ji bo te ye ya Reb. Ev rewş çi şev çi 
roj didome. Mina tavê ango rojê. Heke mirov bixwaze tav bi rastî tiştekî çawa ye pêwîste nêzîkî tavê bibe 
û bi tavê re bibe yek. Lê belê dema çiqas nêzîkî tavê bibe ew qas ewê bê şewitandin û helandin. Bê vê 
şewitandin û helandinê ewê hîn pir tavê –rojê hîs û nas bike. Lê belê li hember vê rewşê êşekê jî pêk bê. Lê 
hember vê êşê jî sebr û şukur heye. Di nêzîkbûna rojê û kişandina êşê de pîvanek vacî heye. Çi qas nêzîk 
bibe wusa biêş e. Çi qas biêş be, wusa dilşad e.

Min dît laleyek esîrê xarê, Mi’ got, kengî te biçînim ey lalê,
Go ey baxvan qebûlke mazeretê, Dereng fêkî dide, dara dostîyê

Baxvan dixwaze ku gulê dest bixe û bihn bike. Lê belê lale jê re dibê ku hîn zû ye. Hîn ne wexta bîhn-
kirinêye. Pewîst e tu hîn bixebite û min razî bike. Di jîyana bawermendan de armaca herî sereke razîkirina 
Xwedayê Te’ala ye. Ji xeynî vê razîkirinê li dû tu razîkirinan nareve û naweste. Lewra Xwedayê Teala jê razî 
be, hemû cîhan jê ne razî be ne girîng e. Razîkirina mirovan di razikirina xweda de veşartî ye. Mirov dinyayê 
û têştê hundir dinyayê ji xwe razî bike û li hember vê yekê Xwedayê Te’ala ji xwe razî neke ev tevgera wan 
hemû beyhûde ye.  Di vi warî de gotinek Îmamê Şafî’î balkêş heye. “Razîkirina mirovan pir zor e. Ji bo vê 
yekê, tu her dem di nav xebata razîkirina Xwedayê Teala de be. Bila yekane derd û armanca te ev be.

Were carkê halêm bibîne dîlber, Dilêm teng e, îşev li min be perwer,
Te gul bi ser kirye, ey nûgula min, Ez li dewsa gulê, kulma dixim ser

Ji bo mirovên bawermend ku xwe bigihijîne asta herî bilind ango bi ma’şûqê xwe bibe yek. Heke nebe 
yek di xwe de kêmasî û valahîyekê dibînê. Ev encam digel xwe êş û elemê tîne. Her tim dixwaze bi Xwe-
dayê Teala re çavê xwe bigre û dîsa her tim dixwaze bi Xwedayê Te’ala re çavê xwe veke. Her gav bi xweda 
re be. Ev tevger armanca wî ye û dilê wî ji tengasiyê derdixe firehiyê û şad dibe.

Dilêm zar û dilêm zar û dilêm zar, Tebîb bînim ku derdêm bike tîmar
Tebîbê ku min bibîne wilo zar, Ew ê derman bike derdê min, naçar

Dilê min bi jan e û ez perîşanim. Tebîbek bîne ku derdê min bike derman. Ew tebîbê ku min di vî halî 
de bibîne ewê derdê min derman bike. Xwedayê Teala min di vî halî de nahêle û ewê derdê min derman 
bike. Derdê min gelekî mezine û tebîbê derdê min jî xweda ye. xweda tenê kare derdê min derman bike. 
Xwedîyê derd û dermanan xweda ye. Li hember kîjan derdî kîjan derman tê Xwedayê Teala dizane.

Tu yî lêvşekirîn û yasemînber, Ez im ê dilbirîn û çavê min ter
Ma tu ditirsî tu bê hemêza min, Û bihelî, weku dihele şeker

Dixwaze ku bi îmanê tije bive û ev îman qet wî bernede. Ango îmana wî mayinde be. Di hundirê wî de 

du ‘alem hene. Ev alema ku fanîye her dem dev jê berdide û di niva rê de dihile. Armanca vê dinya hanê 
tenê azmûn e. Ji xeynî vê gayeyê tevahî xapanok e. Ya din jî alema îmanê ye. Ji bo vê îmana tije bi dest xe 
çav her tim şil û bi girîye.

Ez ku li çolan digerim şev û roj, Û histêran dibarînim şev û roj
Ne tayî me û ne derek min têşe, Ez vê zanim ku dinalim şev û roj

Tê gotin ku ev eşqa wî, evîna wî di nava zivistanê de dema ku li ser çayê Elwendê di nav berfê de rûdi-
nişt, ew berf diheland. Ev kesê di vê helwestê de ye hem hundirê xwe hem jî derveyê xwe, derdora xwe 
ronî dîke. Dema mirov li ba wan be, di bin bandora wan de dimîne.

Tu ku zanî, bi min çare biamoj, Ku ez van şevan bi kê re bikim roj
Geh dibêjim, ma wê çi dem roj derê, Geh dibêjim ku ti dem dernayê roj

Heke dawîya rojekê me neheqî û zilm li tû zindiyan nekiribe, wê çaxê inşallah em karin bi dilekî aram 
vekevin. Lê dijî vê rewşê ango roja me bi neheqî û zilmê derbas bûbe, hewceye bawermend ne aram bin. 
Dibe ku ev şevên tarî qebra mirov be jî. Heke li dinyayê ezmûna pîroz bi serfirazî derbas kiribe ku ew qebr 
jê re dibe baxçekî bihiştê. An jî vê ezmûna pîroz gorî rê û rêzikên îlahî, ne bihurandibe ew qebr jê re dibe 
kortek ji dojehê.

Wer bilbil em binalin ji serê soj, Were eşqa seher ji min biamoj
Tu ji bo gula pêncrojan dinalî, Ez ji bo dilaraya xwe şev û roj

Hezkirinên me yê dunyevî tevahî derbasdare. Lê belê dema ev hezkirina me ji bo razîkirina xwedayê 
Teala be, ewê li axretê me pêşbazî bike. Ewê bibe nî’metên bihuştê. Ev tiştê li dinyayê derbasdar, bi razîbû-
na Xwedayê Te’ala dibe mayinde. Dibe danûsendinek bikêr. Hezkirinên li dijî razîkirina Xwedayê Te’ala, her 
razîbûnên derbasdarî heta devê qebrê ye. Heke em bixwazin ku kirinên me bi erênî derbasî axîretê bibin, 
her tiştî bi navê xweda bide, bi navê Xweda bistîne, ji bona xweda hez bike û dîsa ji bo xweda biqehire. 
Heke bi rasti em evîndarê Xwedayê Teala bin, hewceye em her dem riya wî bişopînin. Di vê şopandinê de 
her dem wê asteng û musîbet li pêşberî me bin. Di vê riyê de kişandina êşê ji bo axîretê bibe xelat.

Gula wê l’bin simbila sayeperwer, Nîhala qameta wê xurma nûber
Ji eşqa vê sipehiya gula sor, Mîna bilbil dinalim ez li herder

Bilbil û gul, aşiq û maşûq, dil û dîlber, dildar û dilketî, beden û rih. Ev têgehên evînê di helbestên Baba 
Tahirê Uryan de bi heman wateyê tên bikaranîn. Di navbera van têgehan de têkilîyek heye ku armanca vê 
pêwendiyê  “wan bigihijîne hev” Lê belê ev armanc li dinyayê ji sedî sed pêk nayê. Gihaştina vê armancê li 
axîretê pêk tê. Ev gihaştin ne jibo herkesîye tenê jibo bawermendan e. Li vir kulîlka simbil kulîlkeke taybet 
e. Li gorî kulîlkên din hîn zû vedibe ango kulîlka ewil vedibe simbil e. Ji ber vê ewilbûna kulîlka simbil bi 
ayeta destpêkê bi “Bîsmîllah”ê ve tê pêwendîkirin.

Evîna min ji bilî siya Xwedayê Te’ala ne li bin tu siya ye, ne li bin tu siyayê dinyevî û beşerî ye. Evîna min 
tenê di bin siya navê xweda deye. Ev siya hanê mirovên bawermend perwerde dike û digihijîne cemala 
Xwedayê Teala. Ez jî li bin vê sîyê mîna darek hîn nû berê xwe didim. Ev evîn di hundirê min de xwe tije kir 
û tîna wê da der dorê. Ango ez gihaştim asteke wiha ku êdî ev êvin ji hundirê min ve diherike derve…..

Gul eşta her ver
Cew kerdo kûtik ver
Goşt do astora qer
Felek bedelnawa,
Nizam xerepno.
Cıl eşta bıza leng ser
Bar eşto meşna gozel ser
Her qesnawa miy kerdi var
Felek bedelnawa, 
Nizam xerepno.

Verg kerdo şonê dewari
Heş kerdo cıtkar gılgıloni
Qela kerda wayir kurik
Felek bedelnawa, 
Nizam xerepno.

Lûy biya mir gemon
Qerpılas biya şahê dengbêjon
Çeqer biyo bekçi dewon
Felek bedelnawa, nizam xerepno.
Ga biyo mecnûnê deştonî
Monga biya leyli şaristonî
Morcela biya Ferhadê kûyonî
Felek bedelnawa, 
Nizam xerepno.

Vêr inson ra quron diyo wera.
Camî qefelnê, melê derdêst
Homê ra fek diyo vera, bi yezit
Felek bedelnawa, 
Nizam xerepno.

Çı tewr acep ma koti çı
Rıyar raşti ra ma çot şini
Ma çım qefelnayı  sarı ser şini
Felek bedelnawa, nizam xerepno.

FELEK BEDELNAWA, NIZAM XEREPNO
✍ Nureddin KAVARÎ

إِذاَ زُلْزلِتَِ الْرَْضُ زلِْزَالهَاَ ﴿ 1 ﴾ وَأخَْرَجَتِ الْرَْضُ أثَْقَالهَاَ ﴿ 2 ﴾

ثُ أخَْباَرَهَا ﴿ 4 ﴾  وَقاَلَ الْنَِْانُ مَا لهَاَ ﴿ 3 ﴾ يوَْمَئِذٍ تحَُدِّ

اسُ أشَْتاَتًا ليُِوَْا أعَْمَالهَُمْ ﴿ 6 ﴾   بأِنََّ رَبكََّ أوَْحَ لهَاَ ﴿ 5 ﴾ يوَْمَئِذٍ يصَْدُرُ النَّ

ا يرََهُ ﴿ 8 ﴾ ةٍ شَرًّ ةٍ خَيًْا يرََهُ ﴿ 7 ﴾ وَمَنْ يعَْمَلْ مِثْقَالَ ذرََّ  فمََنْ يعَْمَلْ مِثْقَالَ ذرََّ

بسِْمِ الِله الرَّحْمٰنِ الرَّحِيمِبسِْمِ الِله الرَّحْمٰنِ الرَّحِيمِ

SÛREYÊ ZÎLZAL SER YO VATEYO KİLM

Ina sureyê bimbarikî sureyê Nîsa ra dima 
Medîneya Munewwere di nazil bîya. Xeberê a 
‘erdlerzêka nizdi di bena, dona. Sureyê Zîlzali ra 
ver sureyê Beyyîne di mukafatê bawermendon 
û ‘ezabê kafironi ra behs bi’b. Ina sure di wextê 
mükâfat û ‘ezabi ra, rina nîşonê ruecê qiyameti 
ra behs esta.  Inay ra benatê în wurd sureyeno di 
tekîlîyêka muhîm esta. Ina sure, heşt ayet a.

1-  Wextêko ‘erd (bi) lerza ( pîl ‘erd) lerza 

2-  Û (wextêko) ‘erdî gironîyê xu eştî teberi

In wext, ına ruec qiyamet a; çimkî a ruec, a din-
ya ku cayê xu ra nêleqyena; a ruec, dinya leqyena 
û leqyena, şîyena tî û şîyena tî, ê kû hê tede enu 
şona tî û şona tî. Dinya, a ruecêka bîya heta ruecê 
qiyamet ê ku sîneyê xu di kirişnê û ê leş, ma’den, 
zobî çi estê kê ayi rî gironi erzena teber. Zeg rew-
na ha xebityena ku a barêka kirişnena tera bixe-
lisîyo û şeniki bi.

1-  Wextêko ‘erd (bi) lerza ( pîl ‘erd) lerza 
2-  Û (wextêko) ‘erdî gironîyê xu eştî teberi

3-  Û (wextêko) însonî va: “Sebeno in (‘erd)î?” 
4-  Aha a ruec, (‘erd) xeberonê xu vono 

5-  Çimkî Rabbê tu (her çî) yi rî wehy kerdo. 
6- A ruec, temomê însonon qefle qefle yenî ku wa kerdinê xu bivînen.

✍ Yusuf ARİFOĞLU

Ina hina yo lerza wa, o ku ina sure wuneno 
vono bela ‘erd bine lingonê yi ra ğic beno, her cî 
kuekê xu ra şiyeno tî û ko, dar, çem, kîye yo gon-
gila de yê. 

Tabloyê qiyamet ina sure di hina resim bîya 
ku, ê çîye kê he dinya de û înson zêr dono ci, mal, 
pere, meqam, qewm, cini, qicî ra dima şino qel-
bê yi ra qerifyen û vecîyenî. Ina, yo heqiqetêka 
Qur’on zerre yo hereket û cende di ano verê çi-
monî. Merdimêko wendişê Quron eşnaweno cad 
tesire Quroni di moneno.

3-  Û (wextêko) însonî va: “Sebeno in (‘erd)î?” 
4-  Aha a ruec, (‘erd) xeberonê xu vono 
5-  Çimkî Rabbê tu (her çî) yi rî wehy kerdo. 

Înson vono: Sebeno inayî? Ina pers, persê ê 
şexsa, “çîkêko heta eka nêdîya, hîşê yi o çî ser nê-
şina û bîyayêka duştê ayi di sabir û bîvengî mum-
kîn nêya şahîdî kerda; xu ra şîyo, xof kowta ci û 
şaşmendo…”

Sebeno in ‘erdî? 
Kom, yi hina şono tî? 
Kom leqneno? 
Sebeno ci?
Însonêko în person persono, ti vono bêla 

doğê ‘erdi zî pawa yi gerena, wextêko doğê yi ge-
rena doruverê xu di çi vîneno depişeno, aliqyen û 
dusyeno ku cayê xu di wa pay ser bimono.

Înson, heta ruecê qiyamet dinya di zaf ‘erdlêrz 
û teqayişê koyoveşenî dî. În lêrz û teqayîşoni ra 
ters û xof kowta ci, bîrîndar û helak bîyo. Labelê 
wextê ku înson ‘erdlerzê qiyamet bîvîno benatê 
lerze dinya û ina lerzi di nêeşkenî monayîşêki zî 
bivîno. Çimkî halê qiyamet hina yo halê ku înson 
vercu çîko hinayîn nêdî bi.

(A ruec) A ruecêka ‘erd lerzeno û ters ver înson 
faryeno, xu ra şino “a ruec, ‘erd xeberonê xu vono. 
Çimkî Rabbê tu (her çî) yi rî wehy kerdo.”

 A ruec, ‘erdo ser çi bîyo çi nêbîyo ‘erd yeno 
zon û bi temomî heme çî vono. Xeberon, halê xu 
ra vono û sebîyo ci, çira hina lerzeno, recifyeno, 
her çî erzeno teber û cira behskeno. 

‘Erd bi emrê Homê xu hereket keno. Û ‘erd o 
wext emrê Homê xu ano ca. Gueşdarîyê Rabbê 
xu kerdo/keno û Yi rî mil keno çowt. In halê ‘erd 
muecneno ma pê in gure di emrê Homê esto û 
pawa ‘erd her çî bi emrê Yi dewiryenî, leqyenî, ge-
reni, moneni, yenî û şînî…

Duştê hina yo manzara di tew û xof kowta în-
son û înson xu ra şîyo. Ti vonê bela “ters, xulxulî, 
mat mendiş, lerz, teşuyayiş” ha varena înson seri. 
Îta di înson nefesê xu depişen û vono:

- Sebeno in ‘erdî?  
- Sebîyo in ‘erdî ku lezabez înson û ruecê qiya-

met ardî tîver; însono kerde û ‘emelê yi, hesabê yi 
gine yowbînonî?

6- A ruec, temomê însonon qefle qefle yenî 
ku wa kerdinê xu bivînen.

Yo çim eştişo kilmi dî ma ina dor sehneyê 
guer/mezeli ra vuriştişî vînen û temaşa kenî. Zeg 
înson he verê çimonê ma di, ma ra tay veti di he 
qefle qefle şînî huzurê Homey. Ma hina yo man-
zara temaşa keni her cayê ‘erdî ra “Zeg senî qeflê 
meleşon bîya”  hina her heti ra înson vecîyenî. 
Hina yo manzara vercu ma çire nêdîya; vernî ra 
heta peni, qicî ra heta extîyaron, cînoni ra heta 
comerdon, Bisilmononi ra heta kafiron… 

Înson, “silb silb, qewm qewm, bağır bağır” îta 
ra uca ra vecîyen û vazdonî.

"A ruecêka ‘erd qey yin lezalez qelişyeno.”  
Çimî înson ginen ça wa biginen ci her ca di binê 
‘erdi ra înson bi ters wurzen, dima bi vazdayiş şînî 
yenî; nêafteni bionenî peni, vernî, çep û raştê xu 
û tena milê xu kerdo derg bi çimonî akerde “vaz-
denî vengê ku veneno ci!” 

Hina yo wext û ruecêko "a ruec, gureyê herkes 
estê ku yi meşgul keno!”  

Sehnê hina yo sehne wa, zonê înson nêeşkeno 
ay bivaco, qelemê nuştoğon nêeşkena ay binuso!

Êre rina zî înson semedê fohmkerdiş û mue-
tişî guerê xez û quwwetê xu eşkeno ina manzara 
bivacîyo, binuso û bîyaro verê çimonî, vacyen û 
nuseno; labelê heminê în kelîmê û vacêkon bîya-
ro pîser rina nêeşkeno qasê misqal ina manzara 

teswir bîkero. Tena binê kemî û tayîyê kelî-
monî ma eşkenî vaci: 

A ruec, înson lerznena û lerznena, tersnena û 
xof dona, xît kena û xit kena, hîşê yi vecena û hîşê 
yi vecena…

" A ruec, temomê însonon qefle qefle yenî 
huzurê Homey” ku gureyê û ‘amelê ku kerdî wa 
biwîne. Ina tewr zuar û tewr xirab a. Çimkî însonî 
şînî yo ware çi kerdo çi nêkerdo muecnîyeno yin 
û dima zî a ku vînenî; ha adir ra ha bexçe ra, ha 
sewab ra ha ‘ezeb ra, ha rehmê Homê ra ha hersê 
Homê ra yena yin veri. 

Wext bena, înson semede ‘emelonê xu xi-
rab nêwazeno bion rîyê însonon; heta nêafte-
no vîcdonê xu di bîyaro xu vîrî. Wazeno gunon 
û kerdonê xu pîsoni ra kuçe kuçe biramo. Eg yo 
pueşmonî bivirazîyo yan zî vîcdonê yi binek yi bi-
decino; rezaletîyê xu ra nêwazeno ê gunon û xe-
tonê xu bîyaro xu vîrî zî. Lezalez xu a pueşmonî ra 
dur depişono. La in merdim hinayin verê çimonê 
herkesi di û huzurê Homeyêko ‘Ezîz, Cebbar û 
Mutekebbiri di bi în gunon û xetonê xu senî eşke-
no bivino, biramo yan zî xu bilimno! ‘Eceb înson 
pawa gunon, xeton, zulum hina wuerte di, vere 
çimani di kono çi hali?

Tena hina yo ceza/kezalet însoni rî bes a! 
Ma ina dinya di yo gune û xetayê xu ser senî 

xu limnenî, verê çimonî ra durî yo ca di gureyo pîs 
genî; dirîyî kenî, xu reya heqi di muecnenî. Hela 
ma tefekkur bîker! 

Day, bayk, lac, cînî, bira, kom û eqrebê ma… 
Heme onenî ma ra; ayî zî wuar verden, Homeyê 
ma oneno ma! In şerme, ına dec, ına kezalet, in 
‘ezew çendek zuar û girono. Ayî ra vet, rehmê 
Homê ra mehrum mendiş; pawa kafiron, zali-
mon, gunwueron kowtişê adirê Cehermî tewr 
zuar û girona…

7-  Û hînî kom qasê misqal xeyr kerda, ay vî-
neno.

8-  Û hînî komi zî qasê misqal xirabî kerda, 

ay vîneno.

Û înson wextêko kerde xu dî, muecnîye ci; 
dima çendek holî û xirabî yi estî ha pîl ha qij, ha 
zaf ha tay heme yo terazîyêko hassasi di sencî-
yenî. Qasê mîsqalî xeyr û şer, holî û xirabî nêbenî 
vînî; heme sencîyenî û înson tera oncîyeno hesab. 

Hîn, kom mîsqalêk xeyr kerda ay vîneno û 
komi zî mîsqalêk xirabî kerda ay vîneno. 

Erê, mîsqalêk… Mufessîr verîn vonî mîsqal/
zerre “mues a!”. Tayi zî vonî, “parçayê tuezî şewqê 
tîcî di esenî!” Yin o wext, kelîmeyê “zerre” ra inay 
fohm kerden. Ma eka zonî ku, zerre/mîsqal er-
minêko tera vonî “atom”. 

Atom, “parçayê tuezî ku şewqê tîcî di esenî!” 
enon ra zî zaf zaf wuerdi wo. Çimkî tuez vere 
şewqê tîci di vînyenî; labelê atom, laboratuwari 
di bi mîkroskopi zî nêeseno. Atom, tena zanîstê 
merdimonê zonayoği di esta. Ku vercu yo zonaye 
zî atom nê bi çîmon nê zî bi mikroskop dîyo. Yin 
tena, enerjîyêka atomî ra vecena teber a dîya, ay 
zonî.

Aha, qasê ina zerre/misqal holî yan xirabî 
o ruec yena vernîyê însonî. Înson, ay vîneno û 
heqqê xu geno. O wext ha holî ra ha xirabî ra çi 
kerda hîn qic nê vîneno. Nêvono, “Ina qic a, nîna 
setiş yan hesabê ay nêpersîyena!” Zêrrê yi duştê 
her kerdeyê yi di recifyena û ‘emelê xu xirabi ra 
terseno.

Raşt ina wa, hema sere ‘erdoni di hina yo terazî 
çînî yo; labelê qelbê bawermendî xofê Homê xu 
ra inay zono. Qelbê bawermendî zî setişê holî û 
xirabî di moneno in terazî. Qelbê ku îmon/bawerî 
ha tede holî û xirabi çendek bena wa bi’bo qey 
rizayê Homêy ay zono, ay vîcdonê xu di senceno. 
Tay qelbî estî ‘erdo ser çendek ku estî qasê enon 
gunê yin estî; hê mîyonê îsyon û xirabî de labelê 
çîk nê şermîyenî, tersê Homê zerrê yini di çînî ya. 
În qelp hinayin guerê ‘erdî gune gurewtî xu mil 
û paştî; labelê a ruec-ruecê qiyamet- yi bine ina 
gironî di pilisyenî û dawusyenî…

1-  Bionen sureyê Înşîqaq ayeta 2
2-  Sureyê Qemer; 7
3-  Sureyê Qaf; 44

4-  Sureyê Qemer; 8
5-  Sureyê ‘Ebese; 37

Derd û ğemê min gelekin, der û dorê min ma xalî

Gund û bajarêm vala bûn, deşt û zozan mane xalî 

Ez mam tenê li van wara, dost û heval bi karwanî

Yek bi yek bar kirin û çûn, çibkim ez ji dunya xalî

Hatin zozan şa'lûr û kew xwendin şi'ra beste beste

Lê hezîn im bar dikin lew, baz û bulbul deste deste 

Kî şehîd çûn, kî ‘âlim bûn, li paş hiştin aşîyanî

Çewa hatin çûn ji dunyê  yan zû kirin, yan aheste

Jîyan rê çûnek biyanî însan bi tehqîq çi kes e

Şev û roj, sal û zemana li ser gerdûn çi bê tirs e

Kesê çûn carek ne hatin roj çû ava, bi giryanî

Bê fayde ye ah û enîn, ecel rê çûnek bê kese

Çi dildaran serî danîn pêjna wan tim tê ber çava 

‘Indeko ye, reng bihar in dide dor bêhn û alava 

Li nîv asîman stêrk in herikîn çûn nagîhanî.

Ev e ahenga heyatê, teqdîra Heq li ser  çava

Ji bîr nakim Mela Ahmed lê Xweda sebrê dişîne

Aferand wî renga reng e, sor û spî kesk û şîne 

Hêlîn danî berhem çê kir ‘îlm û îxlas bazirganî

Hêvîya me roja giran, şefa’et boy me bişîne

Yek dîldarê din çi bêjim bi navê xwe ‘Ebdulletîf

Evîna dozdarên henîf, xwedyê letîfeyên zerîf

Çûna wî, me gelek êşand, şewata dil di bîr anî

Gotin letîf û hal letîf, yarî letif û qal letîf

Bi hemhemew sazbendîyê, gulbangû gazîya nazik 

Li nav mil xil'eta sorîn, dîldarê xwey perû bazik 

Memo çûye şehadetê ew cudaya dîlberanî

Welwele xist nav neyara, heland dilê meyî nazik

Dunya fanî ne tac û text, ka mal û mulk ji kêr mane

Dengê çirîyek bi rûmet, daxwazîya mu'mina ne

Şuhret û hebûna vê der, li alê din bar giranî 

Xwedawendî tali' û bext, razîne pê kesê zane 

Çibikim ji Dunya Xalî
✍  Fethullah YALÇIN

Însanê herî ehmeq, yê axîreta xwe fedayî din-
ya xwe dike.

Ê jê ehmeqtir jî yê axreta xwe fedayî dinya 
kesê din dike.  Hz. ‘ELÎ (‘e.s)

Li gund Hemîd pezê xwe anîye ser kanîyê ji bo 
avdanê. Bilûra wî di dest de. Hem li bilûrê dixe hem 
jî dibêje “Ey Xwedêyo! Tu mezinî. Xwedayê min tu 
mezinî...”

Rebbê dosta dostê rasta, Rebbê mezlûm û bindes-
ta, Ey Xwedêyo tu mezinî, Derdixe çavê zordesta

Me dîtîye pir ğerîbî, Hîdayet bi te ye Rebbî, Xwe-
dayê min tu mezinî, Dûr neke j-rêya Hebîbî(‘e.s)

Me ‘efûke Xwedyê kerem, Hifizke j-şeytan û senem, 
Ey Xwedêyo tu mezinî, Me navêj nav êş û elem

‘Umrê te da tê bistînî, L-hîsabê kirna meyzînî, Xwe-
dayê min tu mezinî, Heyfa mezlûma hiltînî,

 Çi ağaw paşa û zordar, Serok û meznê zilûmkar, 
Ey Xwedêyo tu mezinî, Te kir zelîl û sitûxwar

 Ne Behlûl û ne perî me, Ez heyranê Cezerî me, 

Xwedayê min tu mezinî, Bi eşqa te dilkerî me
Kejo, satila av di dest de ye. Tê ser kanîyê ku satilê 

dagire. Kejo rebenek, kincê wî kevn û qetîyayî, rîyû 
porê wî tevlîhevbûyî, bêhal e, çeloxwarî dimeşe, feqî-
rek û bêma’de. Silavê dide, satila xwe dadigre. Hemîd 
bi meraq li wî dinêre û dipirse.

HEMÎD: Kejo! Ka heywanê te? Te îro çima der-
nexistîye çolê? 

KEJO: Ağê min hinekî nerihete. Ji bo karê mala 
wî bikim, min pezê xwe neanî êlağa. 

HEMÎD: Tu heywanê xwe dernexe, ma qey ewê 
ağa baş bibe? Çima malîyû merivê wî karê wî na-
kin? 

KEJO: Yaw ağê min e. Ji min xwestîye, ezê bi-
kim. Çi ji min ji malîyû merivê wî re? 

HEMÎD: Kejo! Ne ewqas ehmeq be lo! Vêga tu 
nexweş biketa, ji wan ewê kî bihata serdana te? 

KEJO: Ağê mine. Bê wî ez tuneme. Rihetîya wî, 

✍ Fexreddîn ŞEMREXÎ

AĞÊ KEJO

rihetîya mine. Ne ji wî be, ezê birçî bimînim. 
HEMÎD: Lê ne ji te be, ewê çawa heyata xwe 

dom ke? Çend heywan dane te, tu dibê qey te xwe-
dî dike! Ma te bi nîv zilamî jî dihesibîne? 

KEJO: Hemîd! Ji min re ne derde. Ez karim xwe 
di ber kûçkê ağê xwe de jî bidim kuştin. 

HEMÎD: Ê bila ji bo te û mala te, rojekê hema 
sitirîkek di lingê wî da rabûna. 

KEJO: Hema nahêle di gund de kes ta‘dê limin 
bike. Li deverekê ez bêjim “Ğulamê Şaqo Ağa me”  
newêrin ti zirarê bidne min. Îja ez çima nankorîyê 
bikim?

HEMÎD: Bê ağa hema tu nikarî kar û suğrê xwe 
bi rihetî bikî. Ev çi rebenîye, çi koletîye? Li kolekî 
wek te reben kîjan gundî ewê ta‘dê bike? 

KEJO: Hemîd! Ez ne li ser ağê xwe ne jî li ser kû-
çikê ağê xwe ti carî qebûl nakim. 

HEMÎD: Xweda însan hur xuliqandîye. Lê te xwe 
kiriye ‘evdê ‘evda. Ağa bi çend dermal û peyva, ne 
dest û lingê te tenê, hiş û dilê te jî kirrîye. 

KEJO: Ji dêvla ezê bibim ğûlamê ğerîbekî, hema 
ezê bibim kûçkê ber deryê ağê xwe Şaqo. 

HEMÎD: Kesê xwe nasnekir be, ne Rebbê xwe 
naskirye ne jî xwedîyê xwe. 

KEJO: (Diçe û dibêje) Ez nizanim çima ewqas ji 
ağê min diqehirin? 

HEMÎD: (Lê dinêre peyv beyhûdeye) De here 
oğir be ji te re.

Kejo bi ber mal ve serejêr dibe û diçe. Hemîd 
ji paş ve li wî dinêre û wiha dibêje: “Şaqo Ağa! Li 
gund te çi kir çi nekir! Ji ber zulma te, ên terka gund 
kirin, ên hatin kuştin! Tê bi ğulamê wek Kejo bighêjî 
ku derê?” 

Rojeke din Kejo diçe ser cihoka avê. Hecî Mûsa jî li 
wir e. H. Mûsa 35 salî, bi kumik, bi şal û şapik e. Bêr di 
desta de ye. Li ser cihoka avê, li pîya ye. H. Mûsa gava 
Kejo dibîne, bi heyecan bi meraq li alîyê wî dinhêre. 
Wextê Kejo nêzîkî wî dibe, jê re dibêje:

MÛSA: Kejo! Qey te dev ji bexçê xwe berdaye. Ji 
bêavî hişk bûye. Te xêre tu lê nanêrî? 

KEJO: Hecî Mûsa! Ağê min nexweşe. Dibêje 
nere nav bexçe. Ji ber ku ez karê mala wî dikim, ez 
nedihatim avdanê. 

MÛSA: Dev ji ağa mağa berde. Li mal û karê 
xwe xwedî derkeve. 

KEJO: Ezê çawa dev ji kar û suğrê mala ağê 
berdim û li îşê xwe binhêrim? Ew ağê min e, 
meznê min e. 

MÛSA: Meznê meriv, rêya rast û baş bi ber me-
riv dixin. Meriv di çal û zinara wernakin. Ê ji ber ağa 
diçêrin, bila ew karê ağa bikin. 

KEJO: Serê min, ağê min ji min xwestîye, 
ezê bikim.

MÛSA: Kuro! Serê meriv, berê meriv dide rêya 
Xwedê û pêxemberê wî. Berê meriv nade rêya şey-
tan û cehnimê. 

KEJO: Hecî! Çima tu ji ağê min re naxwazî? Tu 
nizanî çi qencî bi me kirye! 

MÛSA: Kuro! Çavê xwe veke! Jina te û qîza te, ji 
carkî çûne mala wî, kiras û desmal ji ser xwe avêti-
ne. Serqot bûne. Te jî terka mizgeft û limêjê kirye. 
Ma qencîyê wî yê li te evin? 

KEJO: Ağê min dibêje “Hurrîyet, heqê qîz û ji-
naye jî. Bi vî hawî, rihettir karin bixebitin” Îja ez çi 
bikim, ağê min wiha xwestîye. 

MÛSA: Kesê berê te ji dîn dagerîne, bide rêya 
guneh û herama, ewê çi hurrîyetê ji te re bîne? 

KEJO: Ê de ağê min mekteb xwendîye. Tiştê ji 
bo me çêtir dizane. 

MÛSA: Kejo! Qasî tu li ağê xwe difikirî û jê re 
dixebitî, tu ewqasî li dinyaw axîreta xwe xwedî 
derketa, hew Xweda zane bê çi qencê Xweda ji te 
derketibû. Maddî û manewî ka çi menfîeta ağa li te 
bûye?

KEJO: Piştî ku ağê min ne di rihetîyê de be, ezê 
ji şahîya dinyê çi bikim? Ez ne nankorim ku ağê xwe 
jibîr bikim. 

MÛSA: Ağa rojekê, carekê ma ji bo te êşyaye? Tu 
nizanî ağa çi ji te sitendîye çi nestendîye? Ka heya 
û edeba malîyê te, limêj û îbadetê te? Her tişt ne 
ziktêrîye! 

KEJO: Ez nizanim hûn çima qayişê bi ağê min 
re dikşînin? Herhalde malê wî heye, ê we tune ye, 
ji ber vê ye. 

MÛSA: Kuro! Emê çîyê wî nekşînin? Ağê te niha 
bimre, ne malê wî dimîne, ne nav û dengê wî. 

KEJO: Ji xwe çavê we li mirna ağê mine. 

MÛSA: Ağê te rojekê berê wî ne ketye qiblê, 
‘inya wî neketye secdê. Di nav ewqas kufrîyû gu-
nehê xwe de gevizîye. Îja emê li ber çi wî bikevin? 
Xwedê hifza me ji şer û ‘ezabê wî bike. 

KEJO: Eeeeeh! Bi we re jî peyv nabe. Hûn ewqas 
neyartîya ağê min dikin. (Diçe) 

MÛSA: Kejo! Bila haya te ji te hebe ku Şaqo Ağa, 
te di agir û ‘ezabê xwe de neşewitîne. (Piştî Kejo 
diçe) Însan ewqas ehmeq û cahil nabe yaw!

Çend rojê din piştî limêja înê, gundî ji camîyê der-
dikevin. Hinek ber bi malê ve diçin, çend heb jî li ber 
camîyê rûdinin. Ji van Felemez baqil û xwenede xu-
yaye.

SELÎM: Birayê Felemez! Ne Kejo ne jî kurê wî îro 
dikan vekirine. 

XALID: Kejo nehatibû limêja înê jî. 
DAWID: Wa Kejo bi vî alî ve tê. Ezê bangî wî kim. 

Lo Kejo! Lo Kejo! Hela wer! Hela were çayek me 
vexwe. (Kejo tê rûdine. Piştî xêrhatinê) 

KEJO: Ağê min nexweşe. Ez hatim bê ka îlacê 
wî hatine. 

SELÎM: Kejo! Te xêre te dikan venekirye? 
DAWID: Tu nehatibû limêja înê jî. 
KEJO: Ağê min Şaqo, hinekî ne rehetbû. Gote 

min “Ne here limêjê ne jî dikanê.” Min karê mala 
wî kir. 

FELEMEZ: Ev çawa çêdibe Kejo? Çi ‘eleqa nere-
hetîya ağa û dikan û limêja te bihev hene? 

KEJO: Wextê ne bi dilê ağê min be, ezê 
çawa bêm? 

FELEMEZ: Allah Allah! Ji bo limêjê tê çawa îznê 
ji ağa bistîne? Xweda limêj ferz kirîye. Neçûna limêj 
û dikanê, ewê çi menfîetê bide ağê? 

KEJO: Ê de ağa dizane, ez nizanim. Ev çend sal 
e ağê me ye. Nav û dengê me, ku hebe qîmetek me 
bi wî ye. 

DAWID: Ka bêje, ê ku te têr û birçî dike kîye?
KEJO: Şaqo Ağaye. 
DAWID: Ê ku te ji xerabîyû tarîtîyê disitirî-

ne kîye? 
KEJO: Ma ewê kî be? Tu zanî ağê min e. 
DAWID: Yaw ka hela Rebbê te kîye? Ê te xwe-

şik xuliqandîye, qenc ‘edilandîye, baş sitirandîye, te 

mezin dike, dûvre ewê bimrîne, pêyre dîsa sağ bike 
û bide hîsab bêje kîye? 

KEJO: Sofî Dawo! Ê de ağê min Şaqo jî hindikî 
xwedîtî lime ne kirye! Derdê te ku hema ez bêjim 
Şaqo Ağa ne tiştek e.

DAWID: Mêzeke! Ehmeqkî wek te jî zane ku ji 
Şaqo meztir heye. Dêmek meznê teyî heqîqî ne 
Şaqo Ağaye. 

KEJO: Derdê we ku hûn ağê min biçûk bikin, di 
çavê min û millet de xirab xuya bikin. 

FELEMEZ: ‘Eyb e ji te re Kejo! Te xwe ewqas kor 
û reben kirye. Gava Xweda bi rih û canê Şaqo bigre, 
ne Şaqo kare xwe tevde ne hûn karin wî xelaskin. 
De ka bêje, ê ku heyat û mirin di destê wî de ye, ê 
ku roj û hîv û hemî kaînat dibin emrê wî de ye, ê ku 
rizq û debarîyê dide kîye? 

XALID: Pêxemberê me dibêje “meznantîya we ji 
hev tune ye, ji bil teqwa û exlaqxweşîyê” Îja heger 
‘eqlê te ji kîsê Şaqo be, wey li halê te! 

KEJO: Yaw hûn bêjin çi jî, ê xwe ez li ser ağê xwe 
qebûl nakim. Çima hûn fêm nakin, bê wî ez tune 
me. Şaqo bêje “heywanê xwe dernexe çêrê” Ez der-
naxim. Bêje “Dikana xwe veneke” Ez venakim. Bêje 
“Nere camîyû limêjê” Ez narim. 

XALID: Ewê Şaqo Ağa, ehmeqê wek te li ku derê 
bibîne ku emrê ağa li ser ferzê Xweda digre, xwes-
tinê ağa li ser gotinê Resûlê Xweda digre? Gava tu 
ket ber sekrata, di qebrê de, di heşrê de jî de bila 
Şaqo Ağa, were alîkarîya te bike! 

KEJO: Ez ğulamê ağê xwe me. Ji ağa re ğulam, 
ji ğulam re jî koletî divê. Ez û zaryê xwe em kolê ber 
deryê Şaqonin. (Bi ğeyd radibe, li ber çûnê)

DAWID: Here Kejo here! Lê bila haya te jê hebe 
ku tu dîn û îman û namûsa xwe jî li ser Şaqo neke, 
xwe di agir û ‘ezabê Şaqo de neşewitîne. 

FELEMEZ: Hezretî ‘Elî belasebeb negotîye “În-
sanê herî ehmeq, yê axîreta xwe fedayî dinya xwe 
dike. Ê jê ehmeqtir jî ê axreta xwe fedayî dinya kesê 
din dike.”

Çend roj derbas nebûn, Şaqo Ağa mir. Kejo di nav 
gund de qêrîn û feryad dike. Dibêje “Ha ho! Ağê min 
mir! Ağê min mirîye!” Lê ti gundî guhnadê, lê ho ve-
nadê.

✍ M. Mustefa’yê Mela ’Elîyê ÊZDARÎ

Îslam were kerem ke, birînê me merhem ke

Bi têhna evîna xwe dil û malê me germ ke

Hêvîya me bindesta, were Îslam zû were

Dest û devê vê zulmê, qeyd û  hefsar û gem ke

Heramî yû neyara, girtin ser her dîyara

Girîn û zârîn tê lew, ji nav gund û bajara

Dest avêtên namûs û mâl û mûlkê bê-çara

Wer bibîne halê me, hâlê mezlûm û jara

Va îro li her derî, girtîne li me derî

Em ğerîb û bêkes in, tu d-hewara me werî

Seqema zivistanê, hişk kir dehl û rezê me

Bîn newroz û biharê, de gul û nêrgiz derî

Tu hesreta dilayî, çara derd û belayî

Rehmetek ji cem Xuda, ji boy xelk û gelayî

Rak vê ‘ewr û ğumamê, râk vê şeva reş-tarî

Wek roj û âfîtâbê derê ‘ezmanê sayî

NEWROZ Û BIHARA ME YE ÎSLAM

GUHERANDIN
Guherandin û pêşketin baş e. Ji her milletî re lazim 

e ji bo peşketinê xwe biguhere û xwe nû bike. Le 
belê ev guherandin lazim e ji bo gelê musluman bi 
bal Îslamê ve be. Heger ji ğeyrî Îslamê bi bal rêyeke dî 
ve be, ev wendakirin û xisar e. Xudayê Te’ala di sûreyê 
Ra’d di ayeta 11an da weha ferman dike. “… Qewmek 
heta xo neguhere, Xweda wî qewmî naguherîne…” 
(Ra’d -11) Ev ayet di mealnên dîtir de bi vî awayî hatiye 
nivîsandin. “Ewna heta ku wa qencîyên di nefsa xwe 
de neguherin, bêşek Xuda nî’meta li ser wî qewmî na-
guhere.” Heta ku qewmek vî tiştê bixwe ra ji qencîyê û 
başîyê neguhere, Xudayê Teala vê nî’meta li ser waye 
ranake. Îrada bi bal qenciyê ve çawa di dest milleta 
daye, îrada bi bal xerabîyê jî di dest milleta daye.  

Nî’meta herî mezin li ser însên, elbet nîmeta dînê 
Îslamê ye ku Îslam se‘adeta dinya û axîretê bi hevra 
dide însên. Bi Îslamê pêşketina axîretê çawa bidest 
dikeve, ya dinyayê jî bi vî rengî bidest dikeve. Dîrok 
şahid e ku her çi qewm bi heqqî li pey Îslamê çûne 
her bipêş ketine. Û milletê ku ji Îslamê dûr ketine jî her 
zelîl bûne. 

Însan pir caran di jiyana xwe da qîmeta tiştekî 
di destê wî de nizane. Çawa ku însan heta bêhewa 
nemîne, qîmeta hewayê fêm nake. Weke her milletî çi 
‘Ereb çi Faris çi Tirk milletê Kurd jî nî’meta herî mezin 
di desta wan de nî’meta Îslamêye.  Bi nî’meta Îslamê di 
dîrokê de cihê xo girtine û ji ummetê ra bûne pêşîvan. 

Kurdê ku ne di rêya Xuda de bin, ya jî bi nî’meta Îslamê 
şa nebûne, dîrok û însanîyetê ew jibîr kirine. Sunnetûllah, 
qanûna Xuda, heta roja qiyametê tim yek e û nayê guher-
tin. Îzzet û şerefa milletan bi Îslamê ye.

Heger milletê kurd bixwaze xo biguhere ji bo tiş-
tna, lazim e xo biguhere bibal Îslamê ve. Kêmaniyên 
ku bi te’sîra ğerbê çêbûne di jîyanê de, lazim e bigu-
herîne bi bal qencîyê û îtae’ta Xuda û xweyderketina 
li Îslamê ve. 

Heger meriv bêje ji nî’metên dinyayê yek jî dew-

let e, Îslam mirov dike xweyî dewleteke herî mezin. Ev 
dewlet temamê dewletên Îslamê dixe hundirê xo û bi 
vê tenê namîne, çi cihê ku musluman lê hene ji însan 
ra dike dewlet û cih û mekan.  

Însanekî muslumanê kurd bifikirin ku Xuda mu-
hafaza cilê Îslamê ji ser xo daniye û ji Îslamê dûr ke-
tiye, guhertineke bi vî rengî di xo da çêkirîye. Ev kurd 
gelo wê bikeve çi halî. Ev nîmeta li ser, digel zimanê 
wîyê kurdî jî wê ji desta here û wê nema bê naskirin. 
‘Adetên Îslamê ji qewmê Kurd ra bûne ‘adetên Kurdî. 
Bi rabûn û rûniştinê tevgera nav aîle û millet tev de 
rengê xo ji Îslamê sitendine. Lê belê ew kesên Kurdin 
û ji Îslamê dûr ketine, tu dibînî ku di jiyana wan de 
tevî Îslamê Kurdîtîya wan jî nemaye. Exlaqê wan bi her 
awayî bûye ji rengê ğerbê. Xwe ji dostanîya Musluma-
na kirine û ğerbî û kafiran jî tiştek nedaye dest wan.   

Heger guhertinek çêbibe di qewmekî de bibal 
xerabîyê ve, Xuda piştî ku nî’meta xo ji wan sitend, 
pêvajoyek destpê dike bibal helakê ve. Lewra ku Îs-
lam rabû ji nav milletekî her new‘ê xerabîyê di nav wî 
milletê de mubah dibin. Roj bi roj ew qewm berjêr 
dibe û dimeşe bibal ğezeba Xuda ve. Neû’zûbîllah ku 
Xuda li qewmekî hate ğezebê kes nikare wê ğezebê 
ji ser wana vegerîne. Weke çawa Xuda ferman kirîye 
di dewame vê ayetê de “…Xuda ji qewmekî ra xera-
bîyê (ğezeb û helakê) ku îrade bike, hingê kes nikare 
wana vegerîne.. Jibo wana ji Xuda pê ve tu dost nî-
nin.” ( Ra’d -11) 

Ji ber vêna lazim e ku heta qiyametê milletê Kurd 
xo ji ben û werîsê Xuda neqetîne. Zanibe ku xo ji benê 
Xuda xo berde, wê here helakê û ne dinya tenê û ne jî 
dewlet bi tenê, wê axîreta xo jî wenda bike. 

Dua’ û temennîya me ji Xweda eve: “Ya Rebbî! Tu 
me hîdayet bikî bi bal sîrata (rêya) musteqîm ve.  
Rêya wan kesên ku te nî’met li wan kirîye, ne ê ku tu 
li wan hatîye ğezebê ya jî ku çûne delaletê.” Amîn. 
(Fatihe: 6,7)

✍ Yahya ÊZDARÎ
LÊ BELÊ BI BAL ÎSLAMÊ VE

✍ Fatih AKMAN

Taca Sera Ye Qur’an
Dersên Qur’an bik şî‘ar, bo ummet bibe hişyar
Ew çağ her gund û bajar, ê şabe-b dewra bihar

Qur’an şîfa-w derman e, bawerî û îman e
Ji ‘ebda ra îhsan e, serşahîya însan e

Çara neçaran Ew e, dengê hewaran Ew e
Kelha dîyaran Ew e, tirsa neyaran Ewe

Birîn bi wê sax dibin, şahî bi wê şax dibin
Xerab bi wê dax dibin, mirov pê serçax dibin

Weka hingiv û şîr e, ji gotina ra pîr e
Hemberî zulmê tîr e, zalim jê re hêsîr e

Bi vê Qur’an’a pîroz, qey wê roj bibe nûroz
Çi gewr û çi kesê boz, Qur’an ji me’r de’w û doz

Qur’an b-teye azadî, ji mer hêvî-w miradî
Tovî ji bona şadî, sazî û him jî dadî

Kanî-w behra xêra ye, wek cewher û durra ye
Rê û rêza hurra ye, îş û karê mêra ye

‘Ilmê Tesewwûfê, ‘ilmekî seha wê gelek fi-
reh e. Di derbarê vî ‘ilmî de gelek pirtûk û 

rîsale hatine nivîsandin. Bi taybetî di ‘esra 
selefan de kesayetên wek Harisê 

Muhasibî di telîfa ‘ilmê Te-
sewwûfê de xwedî kedek e 

mezin in. Harisê Muhasibî 
digel ‘ilmê kelama Ehlê 

Sunnet û Cema’etê di 
Tesewwûfa Ehlê Sun-
netê de jî xwedî meka-
nek girîng e. Kesayetên 
wek Îbnî Furek û Îmamê 
Ğezalî gelek ji pirtûkên 
wî îstîfade kirine û di 
pirtûkên xwe de cihekî 
fireh dane kelamên wî. 

Di hejmarên çûyîn de 
me peyva xwe li ser ji-

yana kesayetên girîng di 
Tesewwûfê de domand. Emê 

vê hejmarê bi destûra Xweda 
Te’ala weke navbereke biçûk bi-

din jiyana van kesayetan û hinek 
minak ji klasîkên Tesewwûfê pêş-

kêşî we bikin û pey re emê di derbarê 
jiyanên kesayetên Tesewwûfî de peyva 

xwe bidomînin da ku ‘acizî çênebe. 
Dema behsa klasîkên Tesewwûfî di 

‘esra duyem de tê kirin, pirtûka Er 
Rî’aye tê bîra ehlê ‘ilmê. Harisê Mu-

hasibî di vê pirtûka xwe de gelek 
mijarên Tesewwûfê û ‘Îrfana 

Îslamî nivîsandiye. Ji ber 
ku pirtûkeke dirêj e em 

nikarin li vê derê cî 
bidin naveroka wê. 

Lê pirtûka he-
man kesayetî 

“Rîsalet’ul-Musterşidîn” digel naveroka xwe 
a biçûk gelek wateyên Er’Rî’aye di xwe de 
dihewîne û bi rastî jî pirtûkeke mezin e ji bo 
murîdê rêya Tesewwûfê. 

Harisê Muhasibî dibêje:
BI NAVÊ ALLAHÊ REHMAN Û REHÎM
Hemd mafê Allah Te’ala ye ku jê re ewwel û 

axir nîne. Bi qasî nî’metên ku daye hemd jê re 
bin. Weke yekî ku Wî Reb dizane û yekîtiya Wî 
fêm kiriye ez şehdeyê tînim ku ji wî pê ve tu 
îlah nîn in. Yek e û tu hemkufê Wî nîn e û dîsa 
ez şehdeyê tînim ku Muhammed ‘Aleyhîsselat 
û Wesselam qasid û ‘ebdê Wî ye. 

Xweda Te’ala ji bo wehya ku wê bişanda 
Wî neqande û ew kire Xatem’ul Enbiya. Wî 
kire delîleke zindî ji bo tevî mirovan da ku, “ 
Yên mirin jî bi delîlekî bimrin û yên dijîn jî bi 
delîlekî bijîn…”(6/42) û ez dîsa bawerî tînim 
ku Xweda Te’ala ji nav ‘ebdên xwe yên bawerî 
anîne hinek ‘ebdên ‘eqlên wan pêşketî, Wî û 
emrên wî dizanin neqandiye. Bi wefakariyê, 
exlaqê mezin, tirsa Xweda û rûmeta jê re wes-
fê wan daye û bi vî awayî kerem kiriye:

“…Bi tenê yên xwedî aqil vê fêm dikin. Ew ên 
ku peymana bi Xwedê re dane bi cih tînin û pey-
manên xwe qet naşikênin. Ew ên ku xwe dighî-
nin a ku Xwedê bigihandina wê ferman kiriye, 
ji Xwedayê xwe ditirsin û ji hesabdîtineke xirab 
saw digirin.” (13/19-21)

Naxwe, Xweda Te’ala dilê kî veke û tesdîq di 
dilê wî de cih bigre û ew jî dilxwaziya dîtina 
rêyekî bi bal Xweda Te’ala ve be; kitêba Xwe-
da, sûnneta Resûlê Wî û xetika şerî’etê a ku bi 
tifaqa îmamên hîdayetê hatiye danîn biparê-
ze dikeve rêya wan kesên aqilmend.

Ellah Te’ala wiha kerem kiriye:
“ Bêguman ev riya min e, riya rast û durust e, 

bidin pey wê û nedin dûv rêçikên din, vêca ew 
ê we ji riya Xwedê biqetînin. Ev a (hatî gotin), 

✍ Cafer BÊCIRMANÎ

TESEWWÛF-5

Rîsalet’ul-Musterşidîn

Xwedê bi wê ferman li we kiriye da ku hûn bi teqwa 
bin.” (6/153) Riya herî rast ku Xweda Te’ala bangî ‘eb-
dên xwe dike bi bal ve, ev rê ye. 

Qasidê Xweda jî wiha kerem kiriye:
“Ez tewsiya we bi ser mayîna sunneta xwe û sunne-

ta xelîfên raşid dikim, jê veneqetin û bi diranên xwe 
hişk pêgrin.” (1)

Divê ku hûn zanibin:
Wezîfeyên ku kitaba Xweda Te’ala li me bar dikin ev in:

Bicîanîna emr û nehyên Wî.
Tirs û hêviya digel hev li hember gef û we’dên Wî.
Bawerî anîna bi muteşabbihên (ayetên ku wa-

teyên wan veşartîne) Wî.
Nesîhet girtina ji qisse û minakên Wî…
Ha! Dema tu van tiştan bicihbînî, Tu yê ji tarîtiya 

cehaletê derkevî ronahiya ‘ilmê û ji ‘ezabê guma-
nan bighîjî rehetiya ‘ilm (yeqîn) ê. 

Xweda Te’ala wiha kerem dike: 
“Xwedê, dost û arîkarê wanên ku bawerî anîne. 

Wan ji tarîtiyên kufrê derdixîne bal ronahiya îmanê 
ve…” (2/257)

Bi tenê wan kesên ku Xweda Te’ala aqil daye wan 
vî tiştî ferq dikin û di derbarê wî de dilxwaz in.  Ha! 
Ew hukmên ku aşkerene bicihtînin û ji yên ku bi şu-
bhe û guman in jî xwe durdixînin. 

Resûlê Xweda ‘Eleyhîsselat û Wesselam wiha ke-
rem dike:

“Helal eşkerene û heram jî eşkerene. Di navbera 
wan de hinek tişt hene ku dişibihin heraman jî û dişi-
bihin helalan jî (bi guman) in…” Terikandina tiştên bi 
vî awayî ji kirina wan bi xêrtire. (2)

Ji bo tu bibî Muminekî heqîqî:
Niyeta xwe baş zanibe. Îrada xwe nasbike. Lewra 

mukafat li gor niyeta ne.
Resûlê Xweda ‘Eleyhîsselat û Wesselam wiha ke-

rem kiriye:
“Kirin li gor niyeta ne. Ji herkesî re tiştê niyet kiriye 

heye.” (3)
Ji bo Xweda Te’ala bi teqwa be, lewra: “Musulman 

ew kese ku mirovên din derheqê ziman û destên wî, 
di ewlehiyê de ne. Mumin jî ew kese ku; mirovên din jê 
bawer û emîn in.” (4)

Cenabê Ebûbekir Razîbûna Xweda Te’ala lê be 
wiha gotiye:

“Bi ta’eta Xweda Te’ala teqwadar be û bi teqwayê 
xwedî ta’et be… Ji dest dirêjiya xwîna Musulmanan 
bitirse. Zikê xwe ji xwarina malên wan, zimanê xwe jî 
ji dirêjiya heysiyeta wan biparêze.”
Ji ber tevî fikr û xewatirên tên qelb, ji xwe hesab bi-
pirse!
Di her nefesên ku distînî, bila Xweda di bîra te de be.
Cenabê ‘Umer (Razîbûna Xweda Te’ala lê be) gotiye:

“Beriya ji we hesab bê pirsîn hûn ji nefsa xwe he-
sab bipirsin. Beriya ku ‘emelên we bên wezinandin, 
hun ‘emelên xwe biweznînin. Ji bo roja ku tu tiştekî 
veşartî namîne amadehiyê bikin.”

Di derbarê dînê xwe de ji Xweda Te’ala bitirse.
Di tevî karên xwe de ji Xweda Te’ala hêvîdar be.
Ji ber tiştên hatine serê te sebrê bikêşîne.
Cenabê ‘Elî (Razîbûna Xweda Te’ala lê be) gotiye:
“Ji bilî gunehên xwe ji tiştekî dî netirse, ji bilî Rebbê 

xwe ji kesekî dî hêviyan neke. Bila tu kes ji pirskirina 
tiştên nizane şerm neke û hîn bike. Dema tiştekî ku ni-
zane jê hat pirsîn jî, bila ji gotina: nizanim şerm neke.”

Ji bo beden serî çibe ji bo îmanê jî sebir ew e. 
Dema serî bê jêkirin beden jî pê re diçe.

Dema te peyveke ku dirêjî rûmeta te dibe û 
te aciz dike sehkir bibexşîne û jibîrbike! Ev yek ji 
‘ezm’ul umûr (karên mezin) e.

‘Umerê Kurê Xettab (Razîbûna Xweda Te’ala lê 
be) gotiye:

“Kesê ku ji Xweda Te’ala bitirse li pey xezeba xwe 
naçe. Kesê ku ji bo Xweda Te’ala teqwadar be dilê wî 
çi bixwaze nake. Heger ku roja hesabê nînbûna we yê 
ji min hinek tiştên din dîtibûna.”

Bimînin di xêr û xweşiyê de.
Dê bidome…

Çavkanî:
1. Ehmed, Ebû Dawûd, Tirmîzî û Îbnî Maceh riwa-

yet kirine.
2. İmam Ehmed, Buharî, Muslîm, Ebû Dawûd, Ne-

saî, Tirmîzî, Îbnî Maceh, Darimî û hin muheddisên 
din ji Nu’manê Kurê Beşîr rîwayet kirine.

3.Buharî û Muslîm ji ‘Umerê Kurê Xettab rxl. rîwa-
yet kirine.

4. Îmam Ehmed, Nesaî, Tirmîzî, Hakîm û Îbnî Hîb-
ban ji Ebû Hureyre rîwayet kirine.

LI SER DU KILAMÊN KU LI SER
EXTIYARIYÊ HATINE HÛNANDIN
Gelî Xwendevanên bi qedr û qîmet. Eger Xwe-

dê Te‘ala destûr bide emê di vê nivîsa xwe de 
misqalek bêhne xwe vedin û navbirek kurt bidin rê-
zenivîsa “Tew Dinya” û li ser du kilamên Kurdî bise-
kinin ku herdû  kilam jî bi mijara xwe di şibhin hev.  
Herdû kilam jî li ser beşek jiyana însanî disekinin.
Her wekî ku hûn jî di za-
nin di jiyana însan de bi 
giştî sê mer‘hele hene. 
Her mer‘halekî jiyanê di 
‘heyata însan de xwedî 
qonaxek muhim û îmtî‘ha-
nek girîng e. 
Merhala yekemîn ji we-
lidandina însan dest pê 
dike û heta donzde an jî 
sêzde salîya wî didome. Di 
vê merhelê de însan wek 
tayek rihanê ye ku li devê 
newal û geliya nû di biş-
kive, şax vedide û ber bi 
kemalê ve hildikşê. Ev mer-
hele merhela me’sûmîyetê 
ye. Di vê merhelê de însan 
wek bandekî vingîvala ye. 
Dê û bav an jî te’lîma civakî 
çewa bixwaze wisa reng û şekil dide însan û wî li 
gorî kewna xwe perwerde dike, dixe kirasê xwe. Di 
vê merhalê de însan hêvîdar e. Xewn û xeyalên wî ji 
nebaşî û xerabîyê dûr in. Hem bi xwe dilşad e hem 
jî herkes bi wî şa dibe. Ji ber ku xîmê fitreta wî li ser 
İslamê hatiye hatiye danîn însan di vê merhelê de 
qenc dibîne, qenc di fikire. Nizane ku xerabî çiye. 
Ev merhele di sitran û kilamên Kurdî de wek dest-
pêka bihara ‘umrê însan jî hatiye teswîr kiri. Deng-
bêjên Kurd di vê merhelê de însan di şibhînin gul û 
kulîlkên nûbişkavtî ku bi barîna baranê re şîn dibin. 

Bêhna xweş û gula geş mînakên balkêşê vê mer-
halê ne.
Merhela duyemîn ji sêzde an jî çarde salîya ‘umrê 
însan destpê dike û heta sî û pênc an jî  çil salîya 
‘umrê wî didome. İnsan bi giştî di vê merhelê de 
çavsor e. Xwîna wî dikelije û li gorî hîssîyatên xwe 

hereket dike. Di vê mer‘helê 
de însan bê ‘xem e. Lê eger 
ji vê mer‘helê îstîfade bike 
însan dikare xwe bi kemilî-
ne, qabîlîyeta xwe bi pêş de 
bibe û hem ji xwe re hem jî 
ji civaka xwe re karên fêde-
dar bike. Enerjî, hêz û taqe-
ta însan di vê merhelê de 
bê sînor e. Eger ji ‘evdîtîya 
xwe hayîdar nebe dê zen 
bike ku çiya bi hêza xwe 
radike. Ji ber vê çavsorîyê 
ye ku însan di heyata xwe 
de xetayên herî mezin di vê 
merhelê de dike. Eger heqê 
wê neyê dayîn ev mer‘he-
le bi Kurmacîya Gewr 
“mer‘hela ax li min bavo ye” 
Yanî gelek poşmanî û xwezî 

û daxwazên nîvcû li pêy xwe dihêle. Lê eger heqê 
wê bê dayîn ev mer‘hele ji bo însan “mer‘hela înşa 
û îhyaê ye.” Yanî însan eger di vê merhelê de hêza 
xwe di karên musbet û İslamî de bikar bîne dikare 
di vê merhelê de dinyayê îhya bike û gelek însana 
bîne ser riya hîdayetê. Tarîx şahide ku gelek merd 
û mêrxasên Musluman di vê merhelê de ji İslam û 
însanîyetê re gelek gelek xizmetên payeberz kirin 
e. Di tarîxa cîhanê de qirn bi saya xebatên xortên 
vê merhalê ji qirnekî derketiye ketiye qirnekî din. 
Dunya veguherîye, hukumranîya cîhanî ji dest me-

✍ Cewdet KARAMAN

denîyetek xerbî derketiye ketiye dest muslumana. 
Di vî warî de pêdivî bi peyvên duvdirêj nîne. Wek 
mînak ji qirna çardehemîn kurtejîna Fatîh Sultan 
Mûhemmed bes e, ji ‘Esra Se‘detê jî cehd û xeyreta 
Musab Bîn ‘Umeyr a li Medînê bes e. 
Dengbêjên Kurda di vê mer‘helê de ‘umrê în-
san, hereket û terzê wî di şibhînin havîn û gîhayê 
havînê ku ba lê dixe. Li gorî dengbêja di vê merhelê 
de kesê xort wek gîhayê zuha ê li ber bayê ye. Ba 
bi ku ve biçe wî hiltîne û bi xwe re dibe. Yanî di vê 
mer‘helê de însan mexlûbê hîssîyatên xwe ye. Dîsa 
denbêjên me di warê hereketê de xortanîya însan 
şibandine çemê harê bihara. Dema ku bihar tê berf 
dihele, çem har dibin û di herikin, tu tişt nikare li 
ber wan bi tebite. Çemê bihara her tiştî hiltînin û 
bi xwe re dibin. Ev hereketê çema carna wesîla fe-
laketên ‘umûmîye carna jî îmaret e. Eger kesê xort 
hêza xwe a xortaniyê di karên qenc de xerc kiribe 
dê di dawîya xortanîya xwe de fêkîyên vê hêza xwe 
wek fêkîyên ku li deştek aluvîyal dertên hilîne. Na 
eger di karê neqenc de xerc kiribe dê xortanîya wî 
jî wek gîhayê ku li ber bayê virde wê de diçe badil-
hewa biçe. 
Mer‘hela sêyemîn ji sî û pênc an jî çil salîya ‘umrê 
însan dest pê dike û heta dawîya ‘umrê wî didome. 
Di vê mer‘helê de însan îdî destê xwe ji karên nebaş 
dişo hêdî hêdî qert û qidûmê wî dişkên. Porê wî sipî 
dibe, diranê wî dikevin yanî însan baş têdighê ku 
îdî ew fanî ye. Di vê mer‘helê de di warê tecrûbê de 
însan îdî wek canîyek xam nîne ku tor bibe. Di vê 
merhalê de ‘eql û feraset di pêş de lê hêz û taqet li 
paş in.. Lewra ew bi xwe îdî muhtacê şefqet û mer-
hemetê ye. Bi Kurmanciya Gewr di vê merhalê de 
“dil heye taqet tune ye.” 
Dengbêjê Kurda di vê merhelê de ‘umrê însan di 
şibhînin dawîya havîn û destpêka payizê. Çawa ku 
zerbûna pelê dara ‘elametê payizê ne herwiha di 
canê însan de peydabûna porê sipî jî ‘elametê exti-
yarîyê ne.  Di destpêka payizê de çiyayên mezin îdî 
melûl û sitûxwarin. lewra koçer û ehlê zozana ji çiya 
bi bal deştê ve vedigerin. Çewa ku dar pelê xwe di 
weşînin, qeşa dikeve erdê her wiha hêdî hêdî qert 
û qidûmê însan dişkê, însan ji hêz û taqetê dikeve 
û nexweşînên cûrbecûr ji her hêlê ve hicûmî însan 

dikin. İdî dem dema koçê ye. Çewa ku ‘ebûra teyrên 
koçer, nexasim qaz û quling bi qunge qunq ji zoza-
na ber bi germiyana ve diçin her wiha însan jî ber 
bi mirinê ve di meşe. Helbet di çûna ‘ebûra teyran 
de teyrên birîndar, teyrên perşikestî bi nalîn û axîn 
li paş dimînin. Her wiha îdî însan jî dawîya ‘umrê 
xwe de naxwaze ku ji refê xwe bi paş ve bimîne. 
Di vê hengamê de mirin ji mayînê ewlatire. Lewra 
hem însan îdî muhtacî merhemetê ye hem jî ‘ebûra 
temmamê dost û ehbabên wî dinya xwe guheran-
dine çûne dinyakî din. İdî gazî û hewar digel rehma 
xwedê bi bal melekê mewtê ve ye. 
Degbêjên Kurda li ser halê extiyarî û naçariya însan 
gelek sitran hûnandine. Ev herdû sitran jî du hebê 
ji wan in ku vê yekê tînin ziman. Ji ahenga sitranê 
wisa tê fêmkirin ku dengbêjê me di hengama hû-
nandina sitrana yekemîn de di destpêka extîyarîyê 
de ye. Lewra hê teze bi xwe hisiyaye ku dinya fanî-
ye. Porên sipî, daweşîna du dirana wî ji xewa xefletê 
hişyar dikin  Di a duduya dengbêjê me  di dawîya 
‘umrê xwe de ye. Qert û qidûmê wî şikestine, per 
û baskê wî na livin. Lewra gazî hewara xwe bi bal 
melekê mewtê ve dişîne xwezîya xwe bi qulingê 
asîmana tîne û teyrê baskşikestî ji xwe re wek he-
valek dibîne. De kerem kin em bi hev re guh bidin 
dengbêjê xwe.

DE RABE RABE I

Bê de rabe rabe rabe rabe….
Felekê! Malmîratê payize qirê xwe avêtiye serê çiya
Havîn e li me zerbûne giyayê mêrga
Miçiqîne  avên çavkanîyan
Bihar e Murada şewitî leme leme 

I Ev sitran ji teref Dengbêjê Serhedê “Resoyê Gopla ve” de hatiye 
hunandin. Reso teqrîben di sala 1902yê miladî de hatiye dinê û 
di sala 1983ya de çûye ber rehma Xwedayê xwe. Mehmut Begîk 
di xebata xwe de diyar dike ku Reso ev sitran di sala 1970ê miladî 
çêkiriye. Lê ji aheng û naveroka sitranê wisa dixwîye ku Reso di 
hengama çêkirina vê sitranê de bi temen di destpêka extîyarîyê de 
ye û hê li ser xwe ye. Texmîna me ewe ku Reso ev sitrana xwe di çil 
an jî çil û pênc salîya ‘umrê xwe de hûnandîye.
Bi rastî dengbêj Reso di warê sitranên Kurdî de çavkanîyek giring 
e. Teqrîben 200 sitran gotiye ku gelek ji wan ji teref wî ve hatine 
hûnandin. Hêjaye ku li ser Reso gelek kitêb û meqale bên nivîsan-
din. Heta hinek jî hatine nivîsandin. Di vî warî de “Mehmûd Begîk” 
Tezek wek teza lisansa bilind li ser “Reso” çêkiriye. Ev xebat xebatek 
hêja ye. Tewsîya me li xwendevanên me ewe ku vê tezê ji arşîva 
Y.Ö.Kê daxin û jê îstîfade bikin.

Dîn û har bûye rê nade van rêwîya
Payiz e tenik bûye mîna însanek ‘emrê xwe derbas bike
Xwe nade kapê xamcanîya
Felek mala te mîrat be
‘Emrê min sêzde û çarde bû 
Te ez xapandim
Te dilê min şa kir
Wexta min derê cema‘et meclîsa vedikir
Temmama ji min re digotin
Kerem ke xorto!

İro te du diranê min xistiye 
Te du tayê sipî li canê min peyda kir
Wexta min derê meclîs û cema‘eta vedikir
Temmamî radibûn ser xwe 
Destê xwe li hev dixistin
Bû tîqe tîqê wan bi min di keniyan 

Ax de lê lê felekê 
Mala  te mîrat bûyê
Ez dîn nebûm,
Te ez dîn dîn kirim
Ez sewdalî nebûm
Te ez sewdalî kirim
Te ez kirim mînanî takî kinkorkê
Li Çiyayê Bîngol û Şerefdînê 
Te ez hêşîn kirim
Germa meha Temmûz û Tebaxê 
Li min da ez hêşîn kirim
Bayê sehrayê li min da, ez rakirim
Bi hewa xistim ez birim 

Li gola şêlû, li Dola Nazikê
Li Behra êz wer kirim
Lê zalimê 
İro ne çaliye
Ne çirpiye 
Ne dehle 
Ne devîye
Tu sitarek tune
Ez destê xwe bavêjimê
Xwe pê ve bigrim
Evana temam derd û kulê te ne 
Ez pê dimrim û dinalim
Felek ‘emrê min sêzde û çarde bû
Te dilê min bi dinyayê gelek şa kir
Te di sona ‘emrê min de
Du diranê min xist
Du tayê sipî li canê min peyda kir
Îro temamê qîz û bûka
Bi serê min dikevin
Ji min re dibêjin tu kalî
Min got wey zalimê 
Ez ne kalim
Kal bim kalekî bi galegal im
Koçer im xerabmal im
Re’ya me bê pergal im
Rêwîme ji hevalê xwe dûr mame
Bê heval im
Ev tev derd û kulên te ne 
Ez dibêjim pê dinalim

Bê de rabe rabe rabe …
Ev welat êdî ji min û te ra nabe
Welatekî şorbegilgil û nangaris e
Jin tol e
Mêr qehpe ye 
Ji me re nabe
Rabe li kumeytekî kapreş siwar be
Bira kumê te fenanî cara 
Li nava çavê te xwar be
Ji Pira Bendumayê tu derbas be
Bi yekî mîna Surmelî Memed Paşa re tu heval be
Bi însanên xirab re tu ranebe rûnenê
Bi însanên baş re tu heval be
Bi Xwedaê xwe û hevalê xwe re tu rast be

Bira Xwedayê te bi te re dost û yar be
Bira dujminê te li dinyayê sed û hezar be
Ax de de rabe rabe rab…..

KİLAMA ‘EVDAL Û TEMO I

Evdal dibê 
Temo lawo!  Rabe sibe ye
Lawo îro quling tên ji berriyê
Hayê, eman hayê, eman hayê hayê hayê di qêrînîn

Temo lawo! Rabe quling tên ji beriyê bi qêrîn e
Ji êvara Xwedê de li mêrgê jêrîn 
Li binya malê me danîn e
Lawo! Ez nizanim temmamê qulinga raza ne
Yek di nava wan de ji êvarê heyanî sibê di qêrîne
Ya nêçîrvana lê xistiye, ya jî nexweş e
Hela bala xwe bidê birîndar e halê wî tunîne lawo
Hey lo lawo! Rabe mêze bike
Ya nêçîrvana lê xistiye, ya jî baskê wî şikestiye
Yeman gelo  
Eman  hayê hayê halê wî tunî ne

‘Evdal dibe
Temo lawo! Rabe
Tu bidî xatirê Xwedê w pêxembera here
Baskê wî ne êşîne ji min re bîne
Îro here  baskê quling neêşîne
Bide ber pêsîra xwe ji bavê xwe ra bîne
Ez îro kal û kor im, ew birîndar e
Bi destê min û quling bigre 
Me bibe bavê ser Ocaxa Kekê Şex Badîn e

Ax li min wayê li min wayê
Temo lawo! 
Bira qeda were li her çar rojê vê dinyayê

I Ev kilama ‘Evdalê Zeynikê ye. ‘Evdal Zeynikê hozanekî 
Kurdê Efsanewî ye ku tesîra wî ta nuha li ser gelek dengbê-
ja heye. ‘Evdal dengbêjê Surmelî Memed Paşa bû. Piştî ku 
Surmelî Memed paşa di riya Şerrê Xozanê de dimre ‘Evdal 
piştî wî wek sêwîkî naçar û baskşikestî dimîne. Temmo di 
eslê xwe de ne kurê ‘Evdal e. Rîwayet ewe ku ‘Evdal piştî 
koça mutruba Temmo di nava pêçekê de dîtîye û anîye 
wek ewladek xweyê eslî xwedî kiriye. Lewra Temo heta 
dawîya ‘umrê ‘Evdal jê veneqetiya ye. Navê Temo di gelek 
kilamên ‘Evdal de derbas dibe. Ev sitran jî yek ji wan e.

Hela bala xwe bidê 
Surmelî Memed Paşa ji min qetiyayê
İro ez kalekî bê pergal im
Qert û qidûmê min şikestine
Herdû çavê min kor bûne
Îro Temo bi destê min giritiye
Li recuyê digerîne
Kesek êdî du qurişa nade min
Rebbîyo! Tu ru‘hê min bistînî li dunyayê

Evdal dibe 
Temmo Lawo! Rabe sibe ye 
İro quling tên gelo ji berrîyê 
Hayê hayê hayê eman hayê hayê di buhurî 
Temmo lawo! Rabe 
Quling tên ji berriye di buhurî
Hela bala xwe bidê
Rebbê ‘alemê çiqas nexşekî baş heye
Berxê wele li ser baskê wan çêkirî
Hey lo lawo! Çiqas nexşekî baş heye
Wele li ser baskê wan çêkirî 
Eman  hayê hayê çêkirî

Temmo lawo! Hela tu rabe 
Derde dunyayê pirin pir zehmet in
Berxê! Wele ji bona Surmelî Memed Paşa 
Cîgera min şewitî xirab bû lawo!
Alî kî cîgera min mabû ew jî vî teyrî birî 

Ax li min wayê li min wayê
Temo lawo!
Bira qeda were li herçar rojê vê dinyayê.
Temmo bi destê min girtiye li recûyê digerîne
Hey mala te mîrato!
İro kalî û koranîyê bi min girtiye
Kesek du qurişa di bavê te nade
Rebbîyo tu ruhê min bistînî
Bese min rezil neke li vê dinyayê

Gelî xwendevanên delal! Herwiha ev nivîsa me bi 
dawî bû. Eger Ellah Te‘ala destûr bide emê di jimara 
dî de rêzenivîsa xwe a bi navê tew dinyayê bi domî-
nin. Heta jimara dî bi mînin xêr û xweşiyê de.  Em 
ji we re du‘adar in ji duayê hêvîdar in. Fî emanîllah. 

BI ŞÊX ‘EBDÛLLAH HEME MÛRAD RE 
LI SER WEZÎFEYA XORTAN 

Hemd ji Xweda re… Salat û selam 
li ser qasidê Wî û li ser al û eshabên 

qasidên Wî bin.
Xwendevanên hêja, bi munasebe-
ta konferansa ku di cotmehê de li 

Diyarbekir çêbû a hevdîtina ‘ulemaê 
Kurdistanê, me û gelek ‘alimên ku 
ji çar aliyên welat hatibûn hevdû 
naskir û li ser gelek mijaran me bi 

hev re xeberda. Ji bo xewndevanên 
Kovara Kelhaamed 

jî bi yek ji wan ‘aliman 
ŞÊX ‘EBDÛLLAH HEME MÛRAD re

li ser xortan û meseleyên xorta ev 
Hevpeyvîn kir:

HEVPEYVÎN
✍  Kelhaamed

Kelhaamed: Seyda, pêşîyê em dixwazin we nasbi-
kin.
Şêx ‘Ebdullah: Binavê Xwedayê Rehman û Rehîm. 
Hemd ji Xweda re be. Selat û selam li ser Resûlê 
Xweda Hz. Mûhemmed be û li ser al û eshabên wî 

be. Ez Şêx ‘Ebdûllah Heme Mûrad im. Li Kurdista-
na ‘Iraqê dijîm. Ez berpirsyarê medreseya yekîtîya 
aliman ya Hereketa Îslamî (Bizûtnawa Îslamî) me 
û ez li Kurdistana Iraqê endamê daîmî yê meclîsa 
fetwayê me. Ez mela û we’îzim. Li Helebçe di miz-
gefta ‘Ebdûllah Bîn ‘Umer de wezîfedar im. Zewi-
candî û bavê 2 kur û keçekê me.
Kelhaamed: Seydayê xoşewîst, li ser wezîfe û ber-
pirsyarîyên xort û ciwanên me yên musliman wunê 
çi bêjin.
Şêx ‘Ebdullah: Xort û ciwan di nava millet û ne-
tewan de mîna sitûn an jî movikê pişta ne. Di Îs-
lamê de jî xort esas û bingeh in. Lewra enerjî, hêz û 
quwet, cesaret û jêhatîbûn di xortan de mewcûd e. 
Di dîrokê de tu kesî pişta xortên Îslamê dananîne. 
Ji ber ku neyarên Îslamê vê yekê dizanin û jê hay-
dar in, xwe didin pêşîya wan û ji wan re dibin as-
teng. Berê wan duguherînin. Xortan ji Îslama ‘Ezîz 
sar dikin, dûr dikin. Seydayên wan yên fikir paqij, 
li ber çavê xortan reş dikin. Li ser xortên Musliman 
lazim e ku xebatên biqîmet û muhîm bikin da ku 
wezîfeya xwe bi cîh bînin û bikaribin li ser dînê xwe 
bişewitin.
Em dikarin wezîfeya xort û ciwanên xwe weha rêz 
bikin:
“Fêrbûna ‘ilmê li ser her muslimanî ferz e”
Hewceye ciwanên me ‘ilmîhalekî bixwînin û qenc 
fêm bikin. Xwedê ferman dike: “Gelo yên zana û 
yên nezan dibin mîna hevdû?” pêxemberê xwedê 

jî di hedîseke xwe de wiha kerem dike: “Fêrbûna 
‘ilmê li ser jin û mêrên musliman ferz e.” Xwendin 
ferz e li ser me muslimana, lewra kesên nezan û ca-
hil ji dîn dûr in. Ji mirovê cahil kes feydeyê nabîn e.  
Ne ehlê wî, ne bajarê wî û ne jî gundê wî tu kes jê 
feydeyê nabîn e. Ji ber vê yekê divê xort û ciwanên 
me beşdarî sohbet û xelekên Îslamî bibin. Beşdarî 
bername û semînerên komelên Îslamî bibin. Di serî 
de Qurana pîroz, divê kitêbên Îslamî bixweynin.
“Zikata ‘ilmê teblîğkirina dînê Îslamê ye”
wezîfeya ciwanên me yek jê jî divê însanan dawetî 
bi bal dînê Xwedê ve bikin. Lewra dawet û teblîğ ji 
zikata ilm û zanînê ye. Piştî Xwedin û fêrbûna ‘ilmê, 
divê îcar wî ‘ilmê xwe bi der û dora xwe, li eqreba 
û naskirîyên xwe parve bike. Û pêwist e ku wan 
ji riyên şaş û xerab rizgar bikin, riya ber bi heqî û 
rastîyê ve biber wanxin.
“Teblîğvan ew kes in ku li dijî ezîyet û te’deyan bi 
sebr û sebat, bi îxlas û îstiqrar in”
Îcar dema teblîx û îrşad kirin, ev xebat ne wiha hê-
sane tabîî, divê li ser ezîyet û meşeqqetên ku der-
dikevin pêşiya wan sebr û tehemmul bikin. Çi ji 
ezîyetên tewr û tevgerî û çi jî ji ezîyetên bi ziman û 
gotina însanan tên divê bi sebr û sebat, bê ğemsarî 
û acizî, bi îstiqrar xebatên xwe yên teblîğa Îslamî bi 
domînin. Dema bi ezyet û meşaqqetên wiha giran 
re hatin rû hev bila li enbîya yên Xweda tefekkur bi-
kin. Bê çawa ew bi îşkence û zîndan, zilm û tadeyên 
giran re hatibûn rû hev ku bes sebir dikirin û daîm 

şikir û hemdê Xweda dikirin. Bila xortên me jî bes 
ji bo riza Îlahî bi xebitin û mukâfata xwe ji Xwedê 
tenê hêvî û daxwaz bikin. 
“Tiştên Xwedê emir kiriye pê ‘emel bikin û xwe ji 
wan kar û ‘emelên ku Xwedê nehya me ji wan kirî

ye biparêzin”
‘Emelkirina bi emr û fermanê Xwedê û xwe dûr ki-
rina ji kar û ‘emelên ku Xwedê nehya me jê kirîye. 
Lewra divê xort û ciwanên musliman îta’etkar bin 
ji emrê Xwedê re. Di hedîseke pêxember ‘eleyhîsse-
latû wesselam wiha hatiye ferman kirin: “Roja ku 

tu sî tune ye, heft qisim însan di bin sîya ‘erşê Xwe-
dê de tên heşir kirin… Yek ji wan jî îmamê adil û 
ciwanên ku di ciwantîya xwe de dest bi îbadet û 
îte’ata ji xwedê re kirin e.”
“Nefsa xwe terbîye bikin, hemû azayên wucûdê 
xwe ji heramîyan bi parêzin”
Yek ji wezîfeya ciwanên musliman jî terbiye kirin an 
jî paqij kirina nefsê ye. Ev yek jî helbet bi kirina zikr 
û îbadet, xwe dûr kirina ji karên xerab û rê ya şaş 
mumkun dib e. Divê xort û ciwanên me çav, guh, 
dev, dest û pîyên xwe ji heraman bi parêzin.
“Beşdarî meclîs û civînên ku ‘alim lê rûdinin bi-
bin” 
Xortên me ancax bi teşwîq û alîkariya ‘alim û sey-
dayên pê bawer dikarin rêya xwe bibinin û xiz-
metên di cîh de bikin. Lewra ‘alim û seydayên xwe-
dî tecrûbe û bi ewle, yên ku Îslamê di heyat xwe de 
tetbîq dikin, helbet divê ji ciwanan re bibin rê nişan 
û rêber. Û xort û ciwan jî guh bidin nesîhet û we’z 
û şîretên wan. Di rêya Wxedê de îta’eta seydayên 
xwe bikin.
“Xwe ji ‘urf û adetên kufrê biparêzin, bi Quran û 
sunnetê tenê qîma xwe bînin” 
Divê ciwanên Musliman li tewr û tevgerên xwe, li 
cil û bergê xwe û hetta bi xwarin û vexwarina xwe 
li gorî Quran û sunnetê û ‘adetên Îslamê serrast bi-
kin. Lewra wek di hedîsên pêxember ‘eleyhîsselatû 
wesselam de tê gotin: “Kî bişibe kê an jî kî ji kê hez 
bike ew jî ji wan kesa ye” û “kesek li ser dîn û bawe-

riya hevalên dor xwe ye.” Li gor vê qaîdeyê divê 
xortên me yên musliman xwe rast bikin û li xwe 
miqatebin.
“wek her demên dîrokê, îro jî ummeta Îslamê 
hewceyê hêz û quweta ciwanên xwedî teqwa ye”
Gelek pêdivî û îhtiyaca alema îslamê, xelkê mus-
liman bi hêz û quweta xort û ciwanên musliman 
heye. Ji bo galîbyet û bilindbûna doza dînê Xwe-
dê, lazim e ciwan xwe feda bikin, çi bar ket ser mile 
wan bi fedekarîyek mezin hilgirin.
Xwedê li ‘alema Îslamê were rehmê û bi saya xortê 
fedekar, bi teqwa û îxlas ummeta îslamê ji bin vê 
zilm û zordestîyê derxîne…
Kelhaamed: Derbarê perwerde kirina ciwanan de 
wun çi tewsîye dikin. Divê xort çawa bê perwerde 
kirin. Nesla niha çawa bê perwerde kirin?
Cewab: Merhala perwerde kirina ciwanan piştî bû 
reşîd, yanî ev jî ji 7 saliyê bigrin heta 10 salîya xwe 
de dest pê dike. Resûlê xwedê (s.x.l) wiha kerem 
dike: “Piştî zarokên we gihaştin 7 saliya xwe, bi 
wan nimjê bidin kirin…” Hewce ye perwerdeyî di 
temenê zaroktîyê de dest pê bike. çimkî dar ku hêşîn 
û ter be tê tewandin. Li zarokên xwe miqatebin.
Kelhaamed: Rola xort û ciwanan di dîroka Îslamê 
de çawa tê behs kirin?
Cewab: Sehabîyên li dora pêxember ‘eleyhîssalatû 
wesselam civîyabûn hema bejin tev ciwan bûn. ‘emrê 
hinek sehabîyan 14 bû heta bi 30-35 salan. Di alîkarî-
ya ji bo belavbûn û bilindbûna dînê Xweda rola seha-
bîyên ciwan nayê pîvan, ewqas muhîmm e.
Resûlê Xweda (s.x.l) wiha kerem dike: “Xort û ciwa-
nan bi ya min kirin, ji min re bûne piştevan û alî-
kar. Feqet extyar li dijî min derketin û dixwestin 
min ‘asê bikin.”
Bê guman di her dewrên tarîxê de Îslamê gelek 
zêde îhtîmam daye ciwanan, rola wan ya di seffê 
mücadeleyê de qet’îyyen biçûk nehesibandiye. 
Hetta ji bo neslên ku wê di pey wan re bên bûne 
nimûne û mînak.
Kelhaamed: Seydayê xoşewîst, ji bo we dema xwe 
ya herî bi qîmet ji me re veqetand teşekkur ji we 
re dikin. Mala we ava be. Xwedê we ji serê me kêm 
nek e. Xwedê xebat û xizmetên we yên di rêya aza-
dîya heqîqî de daîm bike.

Em sêwî û êtîm in bêyî te ey ‘edalet. Ji ber ku tu ne hakim e li ser 
me, zarok sêwî, dayik çav bi hêsir û pîrek çav li rê ne û hetta jinebînin 
ji ber ku tu tune ye li nav me.

Li te digerim ey ‘edalet! Wek mirovê di germa havînê de li çola 
bê derya, ji tîbûna li avê digere. Lê ne ‘edaleta zalimê sextekar. Ne 
ew ‘edaleta ku xwediyê wê xwe bi xwîna mezlûman kedî dike.

Li te digerim ey ‘edalet! Wek zarokek sitû xwar, li benda bavê xwe yê 
hukumxar. Lê ne bi destê hakimê darbekar û xulamê xerbîya emperyal…

Li te digerim ey ‘edalet! Bedena min ji hev perçe bû ye bêyî te. 
Bê sermiyan ma ye li ser rûyê erdê. Çavên rêzan û rêberan bêyî te 
kor bûn e. Bi dost û cîranan bawerî nayê. Gelek zêde muhtacê te 
me îro. Roj li min tarî, şev li min dirêj û çav li rê me ku tê werî…

Bêyî te, ewlehî û pêbawerîyê rengê xwe yê ‘esil wunda kir. Ji 
ber ku tu ne hakim e li nav me, zaliman wek fersend rûyê xwe yê 
gemar nuxumand. Ger tu neyê wê zalim di bin perdeyan de rû 
veşartî bimînin.

Tu hêvîya mezlûm û bindestayî ey edalet! Bi hatina te 
wê hêsrên çavan ziwa bibin, situyê xwar wê rast bibin û bin-
destê bi te şad bibin…

‘Edalet, wasîteya yekîtî, biratî û azadî ye.
‘Edalet, rêya xelasî û rizgariya bindesta ye.

‘Edalet, xelasîya dinya û axretê ye.

Bi temennîya ku wê ‘edaleta rast û heq li ser me bibe hakim. 
Bi hêviya selam û dûayan…

EY ‘EDALET! LI TE DIGERIM… 
✍  Mûhemmed ÇELÎK

Çand çiye ku em vê bêjeyê her daîm bilêv dikin, 
bi bîr tînin? Qest bi bêje ya çandê çandinî ya rez 
û bostanan e? Bêjeyeke botanîkî ye; an civaknasî, 
dîroknasî, feylesofî, antropolojî, psikolojî ye? Hem 
erê hem na! Lewra eleqa çandê, bi van û gelek za-
nistên din heye. Te’rîfên wê tevlîhev in, gelek in û 
her roj jî lê zêde dibin.

Ziya Gokalp jê re bêjeya “hars” bikar anîye ku 
ev bêje ‘eslê wê ‘Erebî ye. Zimanê Latînî “colere-cul-
tus-cultura” bikar anî ye ku “kultur” a Tirkî jî rehê xwe 
ji vir sitandiye. Bi Erebî “seqafet” bi Farisî “ferheng” 
bo bêjeya “çand”ê dibêjin. Bi kurtasî ma’ne bi “çan-
d”ê; çandinî ya erdan, karên zîre’etê, xebat, topkirin, 
lêkolîn, têgihîn, îdrak, perwerdehî, huner, hiş, zanîn, 
edeb û hwd… Di hemû wateyên wê de elaqe bi kar 
û xebatên mirovan, hilberîn û topkirinê ve heye.

Li gor fêhm û zanîna xwe ez dibêjim çand; pê-
vajoyeke bi insan re dimeşe… Çi tiştê bi serê insan 
hatiye û derbas bûye her tiştek daye insan û tiştek 
sitendiye. Ev dan û sitendin teybetmendî di daîre 
ya piçûk û herî girîng insan de, piştre di malbat, 
gund, bajar û gelan de ava kiriye. Ev daîreyên tay-
betmendî çand in. Çanda mirovan, çanda kuçeyan, 
çanda gund, çanda bajêr, çanda gelê Kurd û hwd…

Di nebat û heywanan de çand ew av, hewa, erd, 
cih û şert in ku jîn pê mumkin be. Mînak bo pen-
guwenan berf, qeşa, serma… yanî cihekî her zivis-
tan bo jîn û dewama nesla wan lazim e. Roja vekirî, 
barana nerm ji penguwenan re zerar e. Di rewşeke 
wisan de jiyan bo wan ne mumkin e. Wisan jî tey-
betmendîyên bînaya mirovan ava dike, wan li hev 
digire hene; her wisa bo bajar, dewlet û gelan jî 
hene. Hin xususiyet û teybetî û elametên “çand”ê 

bi kurtasî ev in;
Rasenatî: Yanî çand xwe ye, girêdayî bi cîhetê 

xwe yê muşexes e, bi tena serê xwe ye. Tiştin hene 
tenha di wê de rast tên, durist dibin. Her kom, civak, 
cemaet teybetiyên xwe ava dike. Çanda her civak û 
milletekî bi xususiyet û taybetiyên li gor sifetê xwe 
li kar e. Bi saya vê elametê bo ew civak û ew zeman 
û ew herêmê em dikarin qala çandeke xas bikin.

Te’rîf û Danasîn: Çand wezîfeyek wisa bikartî-
ne ku hun dikarin pê komekê te’rîf bikin. Yanî çand 
bi saya vê te’rîfê dide naskirin. Her wek di Qur’ana 
Pîroz de jî Ellah Te’ala gotiye “Min reng û zimanên 
we ji hev cûda aferand da ku hûn hev binasin.” 
Mînak; mirovên welatê Efrîqa rengê wan reş û es-
merîyeke nêzî reşahiyê ye. Germahî zêdeye. Çanda 
wan ya xwarinê, çanda wan ya xanî an sitarê ji ya 
xelkên welatên din cûda ye. Wek van cudahiyan 
te’rîf û naskirinek bo wan insan û herêman derdi-
keve hole.

Bi hevgirtin û Ji hevqetandin: Çand di civakê 
de mirovan li hev digire, Mirov nêzî hev difikirin, di 
gelek tiştan de bi hev re tevdigerin, dirabin û dirû-
nin. Wisan jî mirov kom û cemaêtan pêk tînin. Ev 
cemaet carinan dijê hev disekinin, dijê hev tevdi-
gerin. Yanî teybetiyeke çandê ew tişt e ku li hev di-
gire û ji hev diveqetîne.

Sînor: Çand sînoran xêz dike, tayîn dike. Di ra-
bûn û rûniştina mirovan de ew usûl û rîtûel û tev-
gerên însan dikin di nêv sînorande ne. Di çanda 
hin milletan de tiştin hene kirina wan gelek şerm 
û xetere ye; di çanda hin milletan de ew tişta şerm 
û xeter e belkî hîç şerm û xetere nebe. Bi vî rengî 
çand sînoran xêz dike, tayîn dike.

Hînbûn û Perwerdebûn: Çand tê hînkirin. Di 
nav wî sînorê çanda hakim de ev hînkirin û perwer-

Çand û Taybetiyên Çandê
✍  Civaknas Fedlûllah POLAN 

dekirin didome. An mirovekî ji çandeke 
cûda hatibe nav çandeke din lazim e wê 
çandê hîn bibe û perwerde bibe. Eger di 
nêv xelkekî de ev xeleka hînkirin û perwer-
dekirina çandê zeîf bûbe, an qut bûbe; di 
navbera piçûk û mezinan de bêhizûriyek 
giran derdikeve hole. Mixabin di roja me de 
sedem derfetên teknolojîk aletên ragihan-
dinê, benê çanda navbera piçûk û mezinan 
de zeîf ketiye. Di gelek malbatan de min ev 
muşahade kiriye.

Civakî: Çand civakî ye. Ne malê şexsekî 
belkî malê tevahiya cemaet, kom, gund an 
milletekî ye. Ev teybetiyeke serekeye bo 
çandê. Bi rastî pêwendiyê navbera “çand” û 
“civak”ê ji her alî ve ketiye nav hev û bi hev 
re di elaqeyê de ne. Heta hebûna wan hev 
temam dikin.

Dîrokî û Berdewamî: Çand di sal û ze-
manan de derbas bûye. Di vê serdaboriyê 
de reng û şekl û deng û wate… sitendiye. 
Her wisa bi vî rengî berdewam e. Çand hem 
dîrok e, bi dîrokê re qonax bi qonax geriya-
ye û hem hê jî digere, berdewam e.

Remz û Sembol: Di naskirin û wateyê de 
remz û sembol girîng in. Çawa remz û sem-
bol û etîket û tabela di jiyana rojane de li 
her nuqteya jiyanê bela bûne. Wisan jî çand 
komeke remz û îşaretan e. Ji tarîxê, ji rojevê 
di nav her civak û milletekî de gelek remz 
û şî’ar û sembol hene belkî yek bi yek li ser 
hişê insanan neqişandîne.

Guhertin: Herî girîng teybetiyeke çandê 
guhertin e. Çawa av di cihê xwe de naseki-
ne, diherike, diçe, zirav û tenik dibe û rengê 
zemîn û qalibê li ser digere di xwe de nîşan 
dide, dibe dew, dibe kola, dibe porteqal; 
wisan jî çand di ger û seyr û sefer û serpê-
hatiyên xwe de diguhere. Di civakan de du 
cure guhertin pêk tên. Yek, guhertina ser-
best û sirîştî; du, guhertina zor û mecbûrî. 

Di mijareke din de bi teybetî bo gelê Kurd 
emê li wê çanda zor û mecbûrî bigerin. Ema-
netê Xweda bin…                                                

✍  İsmail FURQAN
Milletekî ku terka cîhadê bike dibe mehkumê jîna 
di bin zillet ê de.  Hz. Ebû Bekr
Çar ruknê küfrê hene: Qehr, şehwet, hamaqat (yanî 
ehmeqtî) u timahkarî.

Wehb b. Munebbîh

Heger hun xêr u xweşîya jîyanê duxazin, jîna xwe 
bi  Îman ê bican bikin, bi pêkanîna ferza bixemilî-
nin, û bi parastina ji guneha muhefeze bikin.

Bedî’uzzeman Se’îd Nûrsî.

Ma dujminê min dikarin çi  bikin  ji min? Ez Cenne-
ta xwe û gülîstana xwe di paxla xwe de hildigrim. 
Ez bi ku de diçim herdem li ba min nin, kêlîkekê 
ji min naqetin. Ji ber vê hepiskirina min xelwet, 
kuştina min şehadet, u nefya minî di riya xweda de 
jî seyahet e.

Îbnî Teymîye

Dilê kesên cahil li ser lêvê wan e,  lêvê  ‘Alima jî li 
ser dilê wan e.

Hz. ‘Elî (r.a)

Ji bo zalim ê xwunxarî bîjî cehennem.
Bedî’uzzeman Se’îd Nûrsî.

Ramanên xav, ancax bi ‘aqil dikelin.
Fîrdewsî

Firset weke ‘ewra ne, pir zû bela dibin , diçin.
Hz. Ebûbekir

Ne tarîx, qusûr dubare dikin.
‘Ebdulhemîd Xan

Ser ava şêrîn herdem qelebalixe.
Mewlana

‘Alim ku bimre jî dijî, cahil di saxbuna xwe de jî 
miri ye

Hz. ‘Elî                                                                

Ji menfî’etê dinê ev hersê tişt baqî dimînin: Hevalê 
sadiq, Feyza ji Qur’anê tê girtin  û li cihê xalî ku 
meriv xweda di bîra xwe de bîne.

Malik b.  Dînar

 ‘Efukirina zalima zulma li mezluma ye.
Hz. U’mer 

Bi navê Xwedayê Mîhrîban û Dilovan. Ji bo zat û 
sîfatên wî, ji bo ef’al û îcraatên wî, li ser nî’metên 

wî yên eşkere û veşartî, li ser nî’metên wî yên biçûk 
û mezin, li dinya û axretê, bi şev û roj, her demê 
hemd û pesnê bêjimar her ji Xwedê re bin. Selat û 
silavên Xwedê li ser kanîya edeb û exlaqê qenc, xa-
temê enbîya, seydayê ewlîya û ‘alima, pesn û şerefa 
me, fexra kaînatê Mûhemmed Mûstefa (s.‘e.w) be. Û 
dîsa silavên Xwedê li ser malbata wî ya pak û nezîh, 
li ser eshabê qedirbilind û heta roja qiyametê li ser 
temamê bawermendan be. 

“We lîllahîl ‘îzzetû we lîresûlîhî we lîlmumînî-
ne welakînnel munafîqîne la ye’lemûn” Şeref 
û ‘izzet  her ji Xwedê reye, ji pêxemberê wî re û ji 
bawermendan reye. Lê belê munafiq nizanin. (Mu-
nafîqûn: 8) Ji vê ayeta pîroz pênc nukteyên girîng 
û hêja derdikevin. Em dixwazin bi kurtasî wan bî-

nin ziman û nivîsandinê. Tewfîq her bi Xwedêye û ji 
wîye. Jiber ku îzzet û şeref ji cem Xwedêye. 

Di serî de peyva Xwedê, kelam û wehya wî 
pîroz e, kanîya şeref û ‘îzzetê ye. Pîrozî û şerefa zatî 
her di wehya Xwedê de ye. 

Derenca dudan: Ê ku qasidîya wehy û peyama 
Xwedê kirîye ew jî pîroz û mübarek e. 

Derenca sisya: Pêxemberê ku bûne muxatebê 
wehyê ew jî bûne pîroz û mubarek, bûne mînak û 
nimûna exlaqê kamil. 

Derenca Çaran: Ew cî û mekanên ku wehiy li 
wan daketiye, ew zemanê ku wehîy tê de daketîye 
wan jî qudsîyet û pîrozî bi dest xistine. 

Derenca pêncan: Wan muminên ku bawerî bi 
wehyê anîne, bûne heval û warisên pêxemberan, 
wan jî para xwe ji şerefê stendine. 

De werin em jî hinekî li ser vêya bifikirin, bera 

✍  M. Salih MISQEYNTERÎ

ةُ وَلرَِسُولهِِ وَللِْمُؤْمِنِينَ وَلَكِنَّ الْمُنَافِقِينَ لَا يَعْلَمُونَ وَللَِّهِ الْعِزَّ
ŞEREF Û ‘IZZET

rûhê me jî bi şerefa wehyê muşerref bibe, ji gem-
mar û qirêjê paqij bibe, ber bi jor ve hilkişe, bighêje 
asîmanên şerefê. 

A YEKÊ: Wehya Xwedê xîtaba Xwedê ye, ezelî 
ye, ew nûrek zatî ye. Temamê şewq û ronahî bi saya 
wêne û tîrêjek ji wê nûrê ne. “Xweda nûra asîman û 
erdêye -Ellahû nûrûssemawatî welerd” Bi sond be 
me kîtabek ji we re daxistîye, şerefa we tê de ye, 
ma qey hûn ‘eqlê xwe naşuğulînin? (Enbîya – 10) 
Xwedê ferman kiriye: “Gelî însanan! Bêguman ji 
cem Rebbê we ji we re şîretek, şîfaya sînga û hîda-
yet û rehmeta ji bo muminan hat.” (Yûnûs – 8) Xwe-
da dîsa ferman dike: “Vaye - Qur’an – zîkreke pîroze, 
qey hûn wê înkar dikin?” (Enbîya – 50)

A DUDAN:  Ew melekê ku qasidîya wehyê kirî-
ye. Peyva Xwedê, peyama Xwedê gihandîye wan 
kesê ku Xwedê ew neqandine. Ji Resûl û nebîyan 
-silavên Xwedê li ser wan bin – ku ew qasidê weh-
yê Cibrîlê Emîn e wî jî para xwe ji şeref û kerametê 
girtîye. Melekê wehyê Cibrîlê Emîn pir biqîmet e 
di nav civaka milyaketan de cîkî wî yê cûda heye. 
Melekê wehyê di Qur’anê de bi çend navan hatiye 
navdan: 

1- Rûhê Emîn. Xweda ferman kirîye: Bêguman 
ew Qur’an ji cem Rebbê ‘alemê hatiye daxistin. 
Rûhê Emîn ew daxistiye ser dilê te ji bo ku tu bibî ji 
tirsdanan. (Şu‘era: 192-194)

2- Rûhûlquddûs. Xweda ferman kirîye: Me 
mû’cîzat dabû ‘Îsayê kurê Meryem û me ew bi 
Rûhûlquddûs, bi Cîbrîl, destek kiribû. (Beqere: 87)

3- Resûlun Kerîm. Xweda ferman kirîye: Bêgu-
man ew Qur’an gotina qasidekî hêjaye. Resûlun 
kerîm ji cem Xwedê daxistîye. Xwedî hêz e, li cem 
xwedyê ‘erş qedirbilind e. Li wir li nav milyaketan 
ta‘eta wî tê kirin. Ew emîn e. (Tekwîr: 19-21)

4- Şedîdulqûwwe. Xwedê ferman kirîye: Ew 
Mûhemmed ji ber xwesteka nefsa xwe napeyive, 
encax ew wehyeke ku tê şandin xwedyê qûwwe-
ta giran, Cibrîlê Şedîdulqûwwe, ew ‘elimandiye. 
(Necm: 5)

5- Cibrîl. Xwedê ferman kirîye: Bêje kî dijminê 
Cibrîl be, bêgûman wî ew Qur’an bi destûra Xwedê 
daxistîye ser dilê te, ê pêşya xwe tesdîq dike û hîda-
yet û mizgîne ji mu’minan re. (Beqere: 97)

A SISYA: Pêxemberên ku Xwedê ew ji me re şan-
din, ji bo ku Rebbê me bi me bidin naskirin, wehya 
Xwedê ji me re bixwînin, me bi te’lîmatên wehyê 
perwerde bikin û ji bo me ji exlaqê wehşî azad bi-
kin, me kedî bikin. Ha evan enbîyayên pak û delal, 
Xwedê ew jî bi wehya pîroz bilind kirin, bûne reh-
ber û rêzan, bûne şivan û tebîb û bûne mamostê 
dilovan ji bo civaka beşerî.

Lê belê pêxembertî bi taybetî xelata Xwedê ye, 
kerem û qencîya wî ye, bijartin û neqandina Xwe-
dêye. Ne bi kesb û xebatê ye, ne bi perwede, wêje 
û çandê ye. Ne bi aborî û mal û mulk û meqam e. 
Xwedê bi wehya delal exlaq û terbîyeke bihagiran 
daye wan. Şeref û rûmet û qedrê bilind daye wan. 
Wan ji exlaqê zemîm paqij kirine û ew bi wesfên 
xweşik xemilandine. Xwedê ferman dike: Bêguman 
tu li ser exlaqekî mezine. Resûlê Xwedê (‘e.s) dibêje: 
Rebbê min ez terbîye kirime û bi vî awayî edeb û 
terbîyeke xweşik daye min. 

Bi rastî çawa ku di ‘eqîda ehlê sunnet û cema‘etê 
de derbas dibe pênc wesfên pêxemberan ên mezin 
hene: 

1- ‘Ismet: Pak û paqijîya ji gunehan. Jiber ku di-
bin muraqebe û hîmaya Xwedê de bûn, Xwedê bi 
vi rengî ew parastin, bûn masûm. (‘eleyhîmusselat 
û wesselam) 

2- Sidq: Rastî û durustî. Lewra pêxemberên 
Xwedê xiyanet û derew nekirine. Sadiqin li hember 
Rebbê xwe, li hember malbata xwe û li hember gel-
lê xwe. Sadiq bûn bi fikra xwe, bi peyva xwe û hem 
jî bi ‘emelên xwe. Rast û durust bûn, xêrxwaz bûn, 
dilxwaz bûn. 

3- Emanet: Temamê nebî û resûlan emîn bûn. 
Xwedê emanet emanetî wan kiribû. Ew emînê li ser 
wehya Xwedê bûn. Ji xwe Resûlê Xwedê Mûhem-
med Mustefa, silavên Xwedê lê bin, berya wehyê 
ehlê Mekkê navê wî kiribûn Mûhemmedê Emîn. 

4- Fetanet: Jîr û zanabûn, fehm û zeka bilindtir. 
Lewra Xwedê barê giran da ser milê wan, li hember 
wê jî Xwedê sebir, ‘eqil û exlaqê ‘alî dabû wan. 

5- Teblîğ: Temamê pêxemberan wehya Xwedê 
bêkêmanî, bêzêdebûn, bi dilxwazî, bi dilêşî, bi şev 
û roj, bi dizî û eşkere her dem teblîğ kirine… (Wê 
bidome) 

PEYVÊN PEŞÎYAN
2 Mirin ne felaket e.  Felaket ew e ku, tu nizanibî piştî mirinê wê çi were serê te.

2 Qirêja dila bi avê paqij nabe, ancax bi hêsirên ça’va paqij bibe. 

2 Dema ‘aqil temam dibe, şiteğalî kêm dibe.

2 ‘İlm û mal temamê qusûr û kêmasîya dınuxumîne, cehalet û feqîrî jî temamê 

 qusûra derdixe  meydanê.

2 Her kî cilê heye li xwe bike, îdî xelk ‘eybê wî nema dibîne.

2 Bê gûman dil wek hesin zeng digre. Cila dil paqij dike zikrê xweda ye.

2 Mêş avê veduxe dike hungiv, ma’r avê veduxe dike ja’r.

2 Li cem kesê cahil weke kîtabê bê deng be.

2 Di ‘îbadetê bê ‘ilm, û xwendina Qur’anê ya bê tefekur xêr tuneye.

2 Derew wek çurûskê agir e, dikevê kîjan bênderê dêrdixan dike.

2 Ku însan ‘eqilê xwe bi’ecibîne delaleta ehmeqîya wî ye.

2 Îman tazîye, cilê wê teqwa, rewşa wê heya û fêkîyê wê jî İlim e.

2 Exlaq qab a dîn e, Qalpağa ser beroşê ye. 

✍ M. Mehmûd TIBYATÎ

بكرتايي اسلام حياته.

سيدايين مه يي عزيز و گلك هيژا!

 بى گمان تشتين كو ام كارن بكن هنه. نخاسم دما

 كو ام لهڤ بجڤن، هنك مذاكره بكن و ببن يك

 امى كاربن گلك تشتان بكن. هم بى گمان بريا

 هركسي اڤ بارى هان لسر ملى علمااآ يه. لورا هر

 كس بقاسي زانبون و عقلى خوه مسؤله. هم ام باورن

 كو ژهركسي بيتر عالم كارن ڤان مسئلا حل بكن

 »هل يستوي الذين يعلمون والذين لا يعلمون« ]زمر:

أنبياء« و »العلماء اأمناء  9[ كلا . »اإن العلماء ورثة الا

 الرسل« و »العلماء اأمناء الاأمة«.

 هم بى گمان تاأثيرا عالمان و مدرسه ئين اسلامي لسر

 گلى مسلمانين كرد گلكه. اڤ تاثير ژبرى ڤه هيه و

 هي ژي دوام دكه. بتاأثيرا شيرت و وعظين عالمان

 گلى كرد خوه ناس كريه، ژريين شاش خوه پارازتنه.

 ژبو ڤي قاسي گلى كرد ژي هر دمى قدر و قيمت

 دانه عالمان، ژوان ره حرمت كرنه، مدرسه اآڤا كرنه،

 فقي و طلبه ئين علم دگل امكانين خوه يي كيم

 خدي كرنه، وان كرنه شريكى تاشتيا خوه و شيڤا

 خوه . بعالمين خوه افتخار كرنه، دشين و شاهيين

 خوه ده عالمين خوه دانه پيشيا خوه، دسرى جڤاتين

 خوه ده وان دانه رونشتاندن لوعظ و شيرتين وان

 گهدارى كرنه، دعوين خوه يي گران بوان حل كرنه،

 گوتنا »عالمك بعالمكى يه« مشهور بويه دناڤبينا

 وان ده. گر چه لهر وارى امتا اسلامى قدرى علمااآ

 هبويه، لى بلى بهاوى كو دكردستانى ده جه گرتيه ام

 نه باورن كو لتو درى دي هبه.

 ژبو ڤي قاسي عالم و ملايين كردا دڤى كو زيده گوهدار

 و هايدار بن لمسئله يين كردين مسلمان، اڤ گلى

 مظلوم و محروم. لورا ژبو كو بى خودي تينه ديتن

 هركس دخوازه كو بوان بليزه، ژبو اآرمانج و غرضين

 خوه يي قريژ وان وك اآلت بخبتينه و دما كو لازم نكه

 وي باڤيژه بشكينه. ژبو خلاصيا وان ژڤي حالى ها دڤى

 كو جاره كه دي بينه زڤراندن بال اسلامى ڤه، اسلامه

 كه راستي و درستي ژوان ره بيته پيشكيش كرن، بوان

 بيته فيم كرن كو خلاصي و رزگاريا وان هر باسلامى

 يه، بمشا لپي قراآن و ستى يه. نه بتو رى و فلسفه يين

 دي نه، چوا كو دتاريخى ده ژي وسا بويه، واقعى كردا

و كردستانى ڤيگا ژي ڤيا خوش نيشان دده.

 بلى ... ام باورن كو اسلام تنه به كرد ژي تنه نه،

 چاندا كردا ژي تنه يه، تاريخا كردا ژي تنه يه. اسلام

عزته، خلاصيه، ژبو كردا هبونه، هم دينه هم دنيا يه.

 چارا ڤان مسئله يان ام باورن كو اول دصلحاندنا

 مدرسه يان و پركرنا خوندڤانا ده يه. ژبر بى خديتي و

 هجوما نيارين اسلامى مدرسه ايرو ژحالى خوه ژوضعا

 خوه دور بونه، طلب ژوانره نمايه، دڤى كو جاركه دن

 بينه احيا كرن و لهر اآليى ولات ژنو ڤه بينه اآڤا كرن.

 هم دڤى كو گلى كرد بيته تشويق كرن ژبو خباتا اآڤاكرنا

 مدرسه يان و شاندنا زاروكى خوه يي ژير بال مدرسان

 ڤه، هم دڤى كو طلابين علم ژي قنج بينه تعليم كرن

دا كو ظيفا خوه قنج ناس بكن.

 هم دڤى كو ام هيدي هيدي گاڤ بگاڤ بر بنظامكى

 ده بمشن، تنظيمك قوين بكار بينن و ساز بكن. دا كو

 هردم ام هاي ژهڤ هبن و شغلين راست و لازم بكن،

 بهڤره قرار بدن و بهڤره بخبتن. وى دمى ان شاء الله

 دى هيزا مه قوين ببه، گوتنا مه دناڤ گلى مه ده و

 دناڤ گلين جهانى بقدر ببه، بالكيش ببه، جهى خوه

  ببينه، بيته قبول كرن و تاأثير بكه.

 كرن گلكن. پرسگريكين دڤى كو بينه چاره سركرن بى

 ژمارن. حيله و دافكين كو نيارين اسلامى بصد سالا

 لبر مه دانينه ام نكارن تڤا لڤر بيان بكن.

 ژبو ڤي قاسي ژي جڤين لازمه، هڤناسكرن لازمه،

 هڤپيڤين لازمه، مشاوره لازمه »وامرهم شورى بينهم«

 شورى 82، »وشاورهم في الاأمر« ]اآل عمران 921[ .

 ام باورن كو جڤينين وها دڤى كو بيتر بينه بكاراآنين؛ لورا

 حالى عالما اسلامى نه خاسم حالى ولاتى كردستانى

 احتياج و ظرورتا ڤي قاسي اشكره نيشان دده.

 ژاآليكي ڤه ڤان نيارين اسلامى، نيارين انسانيتى بحيله

 و دك و دولابا، بصدسالا خبتين حتا كو گلك اولادى

 اسلامى و مسلمانا خاپاندن، ژاخلاق و باوري و عقيدا

 اسلامى دور كرن، فتنه خستن ناڤبينا وان، وان بهڤ

 دان كشتن. دين و دنيا وان تار و مار كرن.

 ژاآليى دي ڤه تڤا دست دانه هڤ و هنك فروتي و

 خاپاندي و بي ميژيى كو تينه نسبت دان بال اسلامى

 ڤه ژي دانه كيلكا خوه و بناڤى پاريزتن و بكاراآنينا

 ديموقراسيى، بناڤى رزگاركرن و خلاصكرنا گل

 بتمامى قوتا خوه، بچك و سلاحين گلك دژوار، لبر

 چاڤى مه، لبر چاڤى همي عالمى ايريش دكن سر ربن

 و مظلومين دست ڤالا، اولادين امتى، زاروك و پيرك

 و جوان و كالا دكژن، كومكژي و قتلعاما بكارتينن.

همى ولاتين مسلمانا ويران كرن.

 گند و باژار و اآرازيين ولاتى اسلامى كرنه ميدانا

 جرباندنا چك و سلاحين خوه. ببومبه و فوزه يا و

 بسلاحين خوي دژوار و بژحري مسلمانا ژسر رويى

 ارضى پاقژ دكن،  دڤين كو مسلمانا كوكبر بكن، لسر

 رويى ارضى يكي ژوان نهيلن، زنگينييين ولاتى مه

 بتمامي تالان بكن، بدزن، برڤينن ولاتين خوه و لسر

 خونا مه مظلوم و ربنا كيف و شاهيا خوه بدومينن.

 پشتي ڤان حادثه يين مزن و ڤان اآفاتين بژان و گران

 كو مسلمان هى ژي ژبو هنك مسله يين بچوك ژهڤ

 برڤن؛ تعصبا مذهب، طريقت، شيخ، جماعت و

 مشربي خوه بكن، بچاڤى غريب و نيارا لهڤ بنيرن،

 تكفيرا هڤ بكن و خونا هڤ حلال بكن و هڤ

 بكژن، وى ايشى نيارى خوه گلك هسا بكن، رى

 ژوانره فره بكن. او وى وحشت و ظلما وان بدومه و

 روژ بروژ زيده ببه، چوا كو دنيا ژدستى وان چويه وى

اآخرتى ژي بدر بدن ببن »خسر الدنيا والاآخرة«.

 اڤ حال نايى قبول كرن. تو كسى بغيرت نكاره ڤى

 ذلتى داقرتينه و بدومينه . وى دمى خبات لازمه، بهمو

 امكانين كو ددستى مه ده هنه شغل لازمه، سكنا لهمبر

 وان و تيكوشينا لدژى وان واجبه لسر تمامى امتى.

 براستي ژي نه دما اختلافين بى فايده يه، نه دما

 تعصبا كوره. دما يكيتي يه. لورا خدى تعالى امرى

 مه دكه بيكيتيى »واعتصموا بحبل الله جميعا ولا

 تفرقوا«، رسولى خدا صلى الله عليه وسلم امرى مه دكه بيكيتيى. هم

 يكيتيا كفرى ژي تڤلي اختلافا وان ددين و مذهبان و

 دولت و عرقان ده لدژى اسلامى و تمامى مسلمانين

 دنيايى مه دعوت دكه بال يكيتيى ڤه. هم اتفاقا وان

 عرضي يه، اختلافا وان اصلي يه »تحسبهم جميعا

 وقلوبهم شتى«، اتفاقا مسلمانا اصلي يه، اختلافا

 وان عرضي يه. ژبو ڤى يكي دڤى كو ام مذهب و

 مشرب و جماعتين اسلامي زنگينيا اسلامى زانبن،

 هر مذهبك هر مشربك، هر جماعتك گراني دده سر

 جهتكي اسلامى و وي قوين دكه. هروكي كو دبن

 بنيا جامعه كى ده گلك كليه هنه، هر يك ژوان كليا

 شاغكي علمى تفتيش دكه و خوندڤان دوي شاغي ده

 پيش ڤه دچه . چوا كو كليه ئين جامعى بهڤره رقابت

 ناكن دڤى كو مذهب و مشربين اسلامي ژي بهڤره

 رقابت نكن. بلكي دڤى كو ژهڤره اآليكار بن.

 بلى ... اسلام قراآن و سنته، عقيده و عبادته،

 شريعته، اخلاق و تصوف و طريقته، حبا اهلى بيتى

 يه، متابعتا اصحابا يه، نظام و دولته، جهاده.

42
www.bangaheq.com

Kelhaamed
Zivistan - 2016



»»گلى كرد هر دمى قدر و قيمت دانه عالمان

 امت بيكيتيا عالمين خوه ريا خوه ناس دكه، كيفخوش

 دبه، معنوياتى وى قوين دبه، جسارت دبينه، افرادين

 امتى ژهڤ حس دكن. چوا كو باختلافا وان محزون

 دبه، لهڤ شاش دبه، ژهڤ دكڤه. نخاسم اختلافا

 ملا يين كردا ويا كسين كو ملا تينه ناسكرن گلى كرد

 تارو مار كرنه؛ لورا اڤ اختلاف بويه سبب كو گلك

 كردين مسلمان دڤ ژدينى خوه بردن و بدن پي ريين

 شاش، نيارتيا خدا، دينى خدا و اهلى خدا بكن، حتا

 وحشيانه وان بكژن. براستي اڤ وبالكي گلك گرانه.

 براستى ژي غايا مه دردى مه، خلاصي و سرفرازيا

  سرانسر امتا اسلامى يه، باإتحاد و اتفاقا همي علمائين

 اإسلامى، لى بلى رى چقاس دريژ به و سفر چقاس دور

به ژي ناچار مرڤ گاڤا اول ژبر دريى خوه داڤيژه.

 معلومى وه يه مسئله يين كو لازمه لسر مشاوره بيته

على والسلام  والصلاو  العالمين،  رب  لله   الحمد 

والعاقبة اجمعين،  وصحبه  اآله  وعلى  محمد   سيدنا 

الظالمين. على  اإلا  عدوان  ولا  للمتقين، 

سيدايين محترم، مهڤانين هيژا!

 غايه و داخوزيا مه اڤه كو علمائين اسلامى هڤ ناس

 بكن، ژهڤ خبردار بن، ژافكار و راأيين هڤ استفاده

 بكن، دست بدن هڤ، پشتڤانيا هڤ بكن، دا كو

 كاربن وظيفا خوه بحقي پيك بينن، مجادله بكن

 بپرسگريكين مزن ره و كاربن رهبريا گلى خوه بكن،

ببن چاره ژدردى امتى ره دڤى دما طنگ ده.

 يكيتيا عالمان گلك مهمه. تاثيرا ڤى يكيتيى لسر امتى

 خصوصا لسر گلى كرد گلكه. معلومى وه يه اتفاقا

 عالمين امتى تاثيرا وى داحكامى شريعتى ده ژي هيه.

  چوا كو ام دزانن يك ژادله ئين شرعيه اجماعه.

بسم الله الرحمن الرحيم

آخافتنا ملا عبد القدوس د جڤينا علمائى كوردستانيده

✍ Nûreddîn GEŞGÎN

Vî zemanî di feqîtîyê de beşa herî bi feqîya zeh-
met tê, bêgûman beşa destpêkê ye. Di dema berê 
de, wextê ku meriv ji derve de li rewşa feqî û med-
resan û li rewşa xelk û xebatkaran temaşe dike û li 
ser difikire, tê fêmkirin ku zemanê berê, xwendin 
û çûna feqetîyê karê herî hêsan û birûmet bûye.  
Çimkî karê berê eğleb bi qeweta însan û qeweta 
desta bû. Karê hê girantir jî bi alîkarîya ‘heywana 
bûye. Wekî hespa û dewaran û yên weka wan.

Di wê dewrê de esnaf, sin’etkar û karker, her 
dem betilî, westîyayî û li ber tavê wechqemirî bûne. 
Ji ber vê yekê jî tu kesî xwezya xwe bi ‘halê wan 
nedianî. Lê bil’eks rewşa feqî û seydayan, di nava 
pîşeyan (meslek) de rewşa herî xweşik û metlûb 
bûye. Wexta ku meriv derdikete sûka bajêr, n’al-
bend ‘heddad, firnekar, zembîlvan û weke vana bi 
dehan kar û karker dihatin ber çavê meriv. Lê wexta 
ku seydayek an jî feqîyek derketa nava sûka bajar, 
rewş û ‘halê wana li gorî rewş û ‘halê xelkê karker 
û esnafan, weke rewşa siltan û bendeyên wî xuya 
dikir. Ev rewş jî hemî xelk û xortan teşwîqî xwendin 
û feqîtîyê dikir. Jixwe cî û qîmeta ‘ilm û ‘elimandinê 
di nava civakê de wê demê bêhempa bûye.   

Wexta ku meriv li dema xweya niha dinêre, 
mixabin, rewşeke bil’eks meriv li ber çava dibîne. 
Berya hemî tiştî, xebat û kar hema hema bi temamî 

bûye karê mekîna. A hê xerabtir, mekînê dema me  

tev bûne otomatîk. Yanî kesek bi tenê kare deh 

mekîna bixebitîne.  Berî niha bi 20 salî her çiqas 

mekîne karê giran dikirin jî lê dîsa ji her mekînekê 

re însanek lazim bû. Di febrîqekê de 100 mekîne 

hebûna, ji bona xebitandina wan jî 100 kes lazim 

bû. Lê mixabin îro ji sed mekîneyê re deh kes besin. 

Di vê rewşê de, xwedîyên kargehan û esnaf  digel 

sin’etkaran bûne weke siltanan. Dema kargeh bi-

bin xwedî mekîneyên robotîk, karker jî li gorî wan 

dibine niv siltan. Lewra karkerên van dezgehan 

(febrîqeyan) pêwist e ku xwendevan bin dakû ka-

ribin  van aletên otomatik bi kar bînin.   

Bêguman ev rewşa vê deme dibe sedem ji bo 

reva xortan  ji medreseyên ‘ilmê. Nexasim ji bonî 

xortên mubtedî. Çimkî wan hê te’ma ‘ilmê, lezzet û 

‘helaweta ‘ilmê telezzuz nekirîye. Jixwe ji derece û 

fezileta ‘aliman bi temamî bêxeber in, ne haydar in. 

Lewra mubtedîne. Ji ber vê rewşê teşwiq û biqe-

rarbûna  bav û dayikan ji feqîyen mubtedî re şert 

e. Digel vê teşwiqê têkiliya dayik û bavan bi seyda 

û îdarevanên medresê re jî gelekî muhîmm e. Dakû 

feqîyê mubtedî singik kuta, bav û seyda jî ciherkî 

pêve deynin.

DEMA ME Û FEQÎYÊN MUBTEDÎ                                                     

PÎRÊ ‘IŞQÊ
✍ Fexreddîn ŞEMREXÎ

Ey Melayê, muptelayê, eşq belayê, nûra Semed

Eşqê dada, L-der û qada, lefand bada, bi fesahet

Nav Nîşanî, nûrefşanî, heq pêşanî, bi îcazet

Wan remzê te, bi derzê te, di werzê te, gelek hîkmet

Ew Şêx Zekî, pir dipekî, di eşq wekî, te b-cesaret

Heyranê te, cîranê te, mêvanê te, di eşq babet

Şêx Zekiyê, doz ‘Eliyê, bi qenciyê, dikir dawet

Bi Huseyîn û Selheddîn, jibo vejîn, de’wa ummet

Pêşewa bûn, rûhrewa bûn, wek dewa bûn, bo şerîet

Ev murşîdê, wek xurşîdê, bûn şehîdê, heq ‘edalet

Birca belek, nizme gelek, ji wan melek, di ‘esalet

Yek wicûdin, boy Wedûdin, eşqşihûdin, bi şehadet

Bi cemaet, bûn ‘elamet, yek îşaret, wehdaniyyet

Gewre şair, nezmên namir, dil ji me bir, te b-selaset

Evînrengî, şên û şengî, çi çelengî, di hemaset

Ewên Xweda, kirne wenda, nakin peyda, eşqa saffet

Xweda Allah, xêrke sebah, silh û felah, bide millet

Eyya Sûltan, nûra Quran, têx mal û xan, bi hîdayet

Ji Şehrezor, heta Horhor, Medresa Sor,  yek rêz û xet

Eyya Melê, j-bo te welê, ev panelê, me kir ‘adet 

Seyyîd Ehmed, ‘âlim û ewlîya wo. Wu Çebak-
çuri di dewê Kuri di 1830(H. 1246) di omi 

dunya. Mîyonê şarî di bi nomeyê Efendîyo Çe-
bakçurij bîyo meşhur. Yi dewê xu di şonetî ker-
dên. Zaf qayîli’b ‘îlim bimuso û nêeşka şu med-
resa. Seba ınay zaf qehiryên. Ruecêk, dewarê 
xu ko di çerinên ku raştê yo merdim yeno. Yi in 
merdim nêşinasnên. Yin yowbînoni di binek qal 
kerd û dima Seyyîd Ehmed, decê û derdê xu yi ra 

va. Bi çimonê hasiryaye va:
“Ez zaf vazeno ‘îlim bimus; labelê ez nêeşke-

no şî medresa. Ez 12 serrî ya, tena sureyê Fatîha 
zono.” Ê merdim, wu teselli kerd û va:

“Wa Homa, tu bîkero weherê ‘îlm û ‘îlmêko 
fayda dono nasîbê tu kero!”

Bi ina dua, Seyyîd Ehmed zaf bi şa, tengîyê xu 
kerd xu vîr û zerr wêşî ser agera şi keye. Yi hema 
çîk nêva, bawîyê yi deste ci ra depişt û wu berd 

SEYYÎD EHMED ÇEBEQÇÛRÎ

✍ Îbrahîm ÇABAKÇURÎ

1

Palu, uca di qey wendiş teslîmê Şêx ‘Elî Septî 
kerd.

Ehmed Çebakçurî, cayê Şêx ‘Elî Septî di ‘îlim 
musa û wextêko kilmi di rasa meqamonê ber-
zon. Seyyîd Ehmed, wefatê seydayê xu Şêx ‘Elî 
Septî dima Palu ra vecîya şi Xarpêt. 

Nizde çarês serr Xarpêti di mend û uca di emr 
û nehyê Homê însoni ra vatên, reya heq muetên 
yin. Yi zaf talebe dê wendiş. Serrê 1906’i di şi 
Sîwerek. Heşt serri zî îta di, di serri zî Wîranşehr 
di mend û rina serrê 1916’i di agera Xarpêt.

Wextêko Ehmed Çebakçurî Xarpeti ra bive-
cîyen Hafiz Tewfîq xu vera wekîl verdên. Herbê 
93’i bi. Orduyê Oris omî’b nizdê Çabakçurî. Pîlî 
Xarpêtî ome cê Hafiz Tewfîk û yi ra va:

“Efendî, duşmen omo verê berî ma. Ma se-
ker? Ma herb bîker yan ma keyê xu terk bîker?” 
Yi hina cewap da:

“Ez gav, çîk nêvono. Ez Seyyîd Ehmedî rî mek-
tubêk nuseno. Wu çi qerar bido, înşaallah qey 
ma beno xeyr.” Dima, in mektub nuşt:

“Efendî, Eskerê Orisî Çebakçurî zî vîyerto. 
Şarê îta ra tayin barkerdo tayi zî qey herbî şî, tayi 
zî ome ma ra persênî sekerên. Silomê Homê tu 
sera bi. Wesselam!” Wextêko mektub gina Sey-
yîd Ehmedî yi hina cewab nuşt û şirawuti:

“Mi mektubê şima gurewto. Kesêko şîyo qey 
herbî û kesêko barkerdo şîyo Homa, hemini ra 
razî bo. Hînî Oris nêeşkeno averşîyo. Bad diyna 
ruecî agerênî. Gelo bironî, Xarpêt terk mekerên!”

Raştî ra zey Seyyîd Ehmed vecîya, yo muddeti 
ra pê, sowtê top û tifingon birîya. Zey vatê yi zî 
bad diyna ruecî eskerê Orisî Çebakçuri ra vecîya 
û tepiya şi.

***

Ruecêk Seyyîd Ehmed Çabakçurij, feqiyonê 
xu di runişti bi. A hel, dewijêk extîyar omi û va:

“Efendî, yo derdê mi est o, eg ti mus’ade kenî 
ez tu ra vacî!” Yi zî va:

“Dê vaco!” Dewiji zî va:
“Ina çoras serr esta sarê mi deceno. Mi sekerd, 

ez şiyo ça, mi komcî dermon şuxulna mi rî çare 
nê bi. Ez tu ra duâ wazêno!” In vate ser, Seyyid 
Ehmedî, in extîyari rî duâ kerd û va:

“Birayê mi, inşallah ti şîfa vînenê!” O dewic 
cad lew na destê Seyyîd Ehmedî ra û va:

“Efendî, ti duayê xu hema nêqedina decê sarê 
mi vindert. Homa tu ra razî bo!” Inay ser Seyyîd 
Ehmedi zî va.

“Gera holî qey Homê bivirazîyo. O ku, şîfa 
dono Homa yo!”

***

Heyatê Seyyîd Ehmedî zere feqirî di vîyerto; 
Yi ina feqirî qey terbîyeyê nefs waştên û xura 
reya tasawwufi di feqîrî yo meqom a. Yi tima, 
şeklê heyatê Hz. Muhammedî xu rî misal gu-
rewto û ‘emrê xu di çim nêverdo malê dunya, xu 
malê dunya ra dur depişto. 

Şarî, wu bi feqîrîyê yi şinasnên, keyê yi di yo 
tencere, çend fireqî herin ra vet çîk çîni bi. Tena 
yo kincê yi esti bî. Wextêko yi a kincê xu bişutên 
kowtên binê cê û heta kincê yi bibên zuwa. 

Labelê wu bi exlaqê xu baş, bi zerşenikîyê xu, 
bi ‘îlm û fazîletê xu hetê şarê Xarpêti ra omîyo 
heskerdiş.  Şarê Xarpêti ceyê yi zono, ci rî tima 
hurmet kerdo. 

Yi Qur’on zaf, wêş wendên; tefsir kerden û 
nuştên.

Seyyîd Ehmed Çebakçurij, serrê 1921(H. 
1340) di wefat kerd, o wext wu 94 serri bi. Bi 
wasîyetê xu ser Xarpêti di howşê Camîya Pîli di 
defin bi. Wefatê yi ra yo serr dima guer/qebrê 
yi abi herkes şaşmendi; çimkî qebrê yi ra buyê 
misk bî vila û leşe yi zî zeg newe defin bîyo hi-
na’b, qet nêpuya bi.

Homa rehmê xu Seyyîd Ehmed û zey yi ‘ali-
monî rî bivarno!

1- Mi ina nuşte, eserê “Harput Yollarında” ra gurewt û çarna Zazakî.

Xuda, kê bi xwaze rizqê wî fireh dike û kê bi xwaze 
rizqê wî teng dike. Ewana ji bonî jîna dinyayê kêfxweş 
dibin. Jiyana dinyayê, li ber jiyana axretê ji pertalekî 
pêve ne tiştekî dîye. (Re’d/26)

Dewlemendî û xizanî (feqîrî) herdû wasîteyên îmtî-
hanêne. Xuda Te’ala, ji destpêka dîroka însana heta îro, 
însan bi van herdû wasîteyan îmtîhan kirîne. Xuda Te’a-
la, hinek însan dewlemend û hinek însan feqîr kirine. 
Ji bona semîmîyeta însana biceribîne, carna ew feqîr, 
carna jî ew zengîn kirine. 

Gelekê însana, di firehî û dewlemendîyê de, xwe 
wunda kirine û ğir bûne. Ser xweve çûne, heddê xwe 
derbas kirine. Ew quwwet û maldarîya di dest wan de, 
çe’vê wan kor kirîye û wan gotîye qey, ev quwweta wan 
ji wane. Mal û mulkê di dest wande, buyê sebebê ‘isyanî-
ya li ber Xuda. Wan gotîye qey ew mulkê wan, wê her û 
daîm di dest wande bimîne. Li emr û nehyê Xuda guhdarî 
nekirine û para feqîr û miskîna ji nav malê xwe nederxis-
tine, li tu kesî rehm nekirine. Di nav îsraf û debdebeyeke 
mezin de jiyane. Van kesan, qîma xwe bi ni’metê dinyayê 
anîne û xwe ji ni’metê axretê bêpar hiştine. Xuda Te’ala 
di Qur’ana Pîroz de vê heqîqetê wuha dibêje:

“Tiştê ku nefs bi dijwarî dixwaze; wekî jinan, zaro-
kan, bi baran zêr u zîv, hespên durûvkirî, terş û çan-
dinî, bi însanan hatiya xemilandin. Ha ev, kêfboran-

dina vê dinyayêye û dûmahîka spehî li cem Xudê’ye.“ 
(Alî ‘İmran/14)

Xuda Te’ala, ji însanê berîya me jiyane mînakek dide 
û behsa Qarûn dike di Qur’anê de. Lewra ew, bi mal û 
mulkê xwe serxweve çûbû:

“Bê guman Qarûn, ji gelê Mûsa bû. Lê wî xwe, li 
ser milletê xwe mezin dêra û li wan zilm kir. Me xezî-
neyên wiha dabûn wî kû (hilgirtina) miftehên wan, 
ji desteyeke xurt re jî zor û giran dihat. Gelê wî jêre 
got: “Bitir nebe, bê gûman Xuda ji bitran hez nake! Bi 
wî malê Xudê daye te, mala axretê bixwaze; lê bêlê 
para xweyî ji dinyayê jî, jibîr neke. Wekî Xudê kû qen-
cî li te kirîye, tû jî wiha qencîyê bike û li ‘erdê xerabîyê 
nexwaze, lewra Xuda ji xerabkâran hez nake.”

Qarûn got: “Ew (mal u serwet) tenê bi zanîna min 
ji min re hatîye dayîn.” Qey Qarûn, nizanîbû kû Xudê 
ji wan ummetên berîya wî, gelek milletên jê bi hêz-
tir û têrmaltir jî helak kiribûn. Gunehkâr, ji gunehên 
xwe nayên pirsyârkirin (lewra Xudê bi gunehên wan 
di zane).

Qarûn, bi ihtîşam û xemla xwe derket pêşberî 
gelê xwe. Ewên kû jiyana dinyayê dixwestin, digotin: 
“Xwezka wekî yê ji Qarûn re hatiye dayîn, ji me re jî 
hebûya. Bêgûman ew xwedan hebûnek mezine!” 

Ewên kû ‘ilm ji wan re hatibû dayîn, ji wan re go-
tin: “Xwelî li serê we be! Ew mukafatê kû Xuda, wê 
bide wan kesê bawerî tîne û ‘emelê salih dike çêtire. 
Ew jî, tenê ji sebirkêşan re tê dayîn.”

Îca me, Qarûn bi mal û xanîyê wîve bi ‘erdê de bire 

نْيَا زْقَ لمَِنْ يَشَاء وَيَقَدِرُ وَفَرِحُواْ باِلْحَيَاةِ الدُّ  اللهُّ يَبْسُطُ الرِّ

َّ مَتَاعٌ ﴿٦٢﴾ آخِرَةِ اإلِا نْيَا فِي الا وَمَا الْحَيَاةُ الدُّ

ÇI FEQÎR BE ÇI DEWLEMEND BE
MU’MIN MU’MIN E

✍  Mustafa TURAN

xwarê. Êdî tu zilamên wî jî tune bûn kû li pêş ber Xuda 
alikârîyê jê re bikin û wî bi xwe jî nikârîbû alikârîya 
xwe bike.

Ewên kû hîna doh dixwestin li şûna Qarûn bûna, 
digotin: “Hey wax! Rast e, Xudê rizqê fireh, ji kîjan 
‘evdê xwe re bixwaze, dide wî û ji kîjanî jî bixwaze jê 
teng digre. Heger Xudê, li me qencî nekiriba, wê em jî 
bikirina binê ‘erdê. Hey wax! Rast e, kâfir îflah nabin.” 
(Qeses/76-82)

Wekî me ji serpêhatîya Qarûn fêm kir ku mal û 
serweta vê dinyayê, di destê însan de emaneteke û 
sebebê îmtîhanêye. Xuda kengî bixwaze, dikâre wê ji 
dest însan derêne. Madem wuhaye, lazim e însan, nebe 
ğulamê dinyayê û Rebbê xwe jibîr neke. Ji bo jîn û jiya-
nek fanî, axreta xweyî baqî nefroşe. Însan, lazime di vê 
fe’mêde be kû Xuda tû carî ji kibr û bitrîtîyê hez nake. 

Însan, di dewlemendîyê û hukumdarîyê de lazim 
wek Nebî Suleyman (‘eleyhîsselam) bin. Xuda Te’la, 
çiqas milk didayê, wî bêhtir şukrîya xwe zêde dikir. Li 
ber ni’metê Xudê şikir dikir û di got:

“Ev ji fedla (kerema) Rebbê mine, da min bice-
ribîne bê ezê şukrîya wî bikim yan ezê nankorîya wî 
bikim. Kî şikir bike, ew ji bo xwe şikir dike; kî jî nan-
korîyê bike, Rebbê min dewlemende û xwedankerem 
e.” (Neml/40)

Dîsa em bînin bîra xwe, wextê Resûlê Xuda, piştî 
hîcreta Medînê bi heşt sala, bi hezaran fedaî û leşkerên 
xwe, divegerîya Mekkeyê. Berî heşt sala, hevalê wîyên 
mu’min, ji mecbûrî Mekke terikandibûn. Ew û hevalê 
xwe Hz. Ebû Bekir (redîyellahu ‘enhû), bi dizî ji Mekkê 
derketibûn. Lê belê ew ro, Mekke jê re teslîm bûbû û 
wî Mekke fetih kiribû. Lê wî, xwe qet wunda nekir. Kibr 
û fexxarî pêre çênebû. Li ber vê nî’meta Rebbul ‘alemîn 
wî jî, şikir dikir û serê xwe ditewand û diket nav bajarê 
Mekkeyê. Lewra Resûlê Xudê, xweş zanîbû ev nisret û 
fetha mezin, bi tevî dana Xuda’ye; ne bi xebat û zane-
bûna şexsê wî bi xweye.

Însan, carna jî, bi feqîrî yû tuneyîyê tê ceribandin. 
Xuda, ni’metê dinyayî ji însan distîne û wî dixe halê 
mihtacîyê. Însanê feqîr, li dora xwe dinêre, halê kesê 

dewlemend û halê xwe dide ber hev. Dilê xwe, bi halê 
xwe di şewitîne. Nefsa wî, weswesa dixe nava wî û dibê: 
“Çîyî te kême ji vanê dora te? Lê belê Xudê, ew zengîn 
kirine û tu feqîr hiştiyî.”

Mirovê mu’min, çiqasî  feqîr be jî, dîsa jî ew şakire li 
ber Rebbê xwe. Lewra ew zane, ev dinya ciyê îmtîhanê-
ye. Heyata dinyê, heyatek fanîye; ne ebedîye. Çi dewle-
mendî û çi feqîrî, li vê dinyê, sebebê ceribandina îman û 
bawerîya însanane. Heyata muhim, ne heyata dinyayê; 
a axretêye. Ji ber vê, lazim e mirov, sebir bike li ber halê 
feqîrî yû tuneyîyê. Wê elbet rojekî herkes here hizûra 
Xudê, çi zengîn çi feqîr.

Xuda Te’ala, di Qur’ana Pîroz’de mîsala Hz. Eyyûb 
(‘eleyhisselam) dide ji bonî me. Lewra Hz. Eyyûb (‘eley-
hisselam), gelek zor û zehmetî dîtin. Pêşî halê wî xweş 
bû. Zarok û ‘eyalî wî, mal û milkê wî pir bû. Lê belê Xuda 
Te’la, her tiştê wî jê sitend. Ew bêkes hişt, ew feqîr kir û 
hem nexweşîke giran muselletî wî kir. 

Wextê Hz. Eyyûb (‘eleyhisselam), di vî halê xerab 
debû Îblîs (‘eleyhîl-le’net), li dora wî di zîzikî; dixwest 
ku Hz. Eyyûb (‘eleyhisselam),’îsyanîyê bike li ber Reb-
bê xwe. Lê belê Hz. Eyyûb (‘eleyhisselam), qed rû neda 
Îblîsê le’în. Ew bi zikr û ‘îbadetê mijûl bû, ta heta zimanê 
wî kârîbû bi zîvire. 

Ji vê sebr û wefadârîya Hz. Eyyûb (‘eleyhisselam), 
Xuda gelekî razî bû. Ew îmtîhana wîya giran ji ser ra-
kir. Ew nî’metê ku Xuda jê sitendibûn dîsa lê vegerand. 
Bedena wî nû bû, mal û serweta wî zêde bû, pîreka wî 
ciwan bû û dîsa ewladê wî çêbûn. Xuda Te’ala, di Kîtaba 
Mubîn’de wiha pesnê Hz. Eyyûb (‘eleyhisselam), dide: 

“Bi rastî me ew (Hz. Eyyûb) sebirkêş dî. Ew çi ‘eb-
dek qenc bû. Wî daîm berê xwe dida Xudê.” (Sad/44)

Mirovê mu’min, bi Xuda Te’la heye; bi Xuda Te’la bi 
xwedî ye; bi Xuda Te’ala dewlemend e. Me’na heyatê, 
bi Xuda Te’la çê dibe. Madem îmana Xuda Te’ala di qel-
bê mu’min de heye, ew mu’min tu carî ne feqîre û ne 
reben e. Heyateke dewlemend û ebedî li hêvya wîye. 
Cenneteke fireh, rizaya Rebbul’alemîn û dîtina cemala 
Xuda Te’la jêre ye. Seydayê Melâ Cezerî, ev rastîya han, 
bê çi xweş û kurt gotîye di Dîwan’a xwe de:
Têk perîşan lef û şitriyyû tayên ji herîrim
Tu heyî min di dine, lew di dinê begler û mîrim
Zêr û mal er çi nedêrim, te didêrim ne feqîrim
Ji evîna te şepalê, di şevan şubhê nedîrim

 هَذَا مِن فَضْلِ رَبِّي ليَِبْلوَُنيِ اأاأشْكُرُ اأمْ اأكْفُرُ وَمَن شَكَرَ

نَّمَا يَشْكُرُ لنَِفْسِهِ وَمَن كَفَرَ فَاإِنَّ رَبِّي غَنِيٌّ كَرِيمٌ  فَاإِ

Bê hedd û hîsab hemd ji Xweda ê Te’ala re be. 
Silavên Wî li ser Pêxemberê me (Silavên Xweda li 
ser) be.

Bêgûman feqîhbûna di dîn de ango di behsa 
dîn de ku meriv xweyi hayidar û zanebûn u ‘ilmekî 
kûr be, evêya dana Xweda ye. Xweda vêya dide he-
nek bawermendê bijartî. Lewra evêya dana Xweda 
a herî mezin û herî xweşe.

Pêxemberê me (silavên Xweda li ser bin) di he-
dîseka xweyî şêrîn de wiha gotîye:

“Xweda xêra kî bi xwaze wan di heqê din de 
dike feqîh” (Buharî – ‘Ilim 10) ango agahîyeka kûr 
di derheqê dîn de dide wan, wan dike zane.

Ji ber vê, fiqih rîya herî rast bi ber misilmana 
dixe. Ma ‘ekil bê fiqih digihîje rîya rast? Mixabin na, 
nikare bigihîjê. Lewra fiqih, temamê jiyana me dor 
pêç kirîye/dike. Bawerî, ‘îbadet, bazirganî, dan û si-
tandin, zewac û hev berdan, heq û mafên Xweda û 
ên însana tev bê fiqih çênabe, bê fiqih evana nayên 
meşandin.

Bê fiqih gazîkirina însanayî bi bal dawe û doza 
Xweda ve jî nabe. Bê fiqih misilmanekî dozvanê 
rîya Xweda gava ku bikeve rê ewê mixabi pir şaşîtî-
ya bike u ji dêvla ku qencîyê bike ewê zirarê bide 
dozvanên Îslamê. Ji ber vê, beguman fiqih; ji te-
mamê misilmanê dozvanê dînê Xweda re dibe wek 
ewlehîyekê, dibe wek xanîyekî ditarê.

Fiqih ji kirin û bi cî anîna tevê ‘îbadetan re dibe 
piştek. Ji ber vê ji bo ku ‘îbadetên me bê kêmayîbin 
fiqih ji me teva re pêwist e.

Fiqhe a ku dozvanê doza Xweda digihîne serkef-
tinê û ji serkeftinê re dibe navend. Ji roja ku Pêxem-
berê me (Silavên Xweda li ser bin) dest bi teblîğ û 
gazîkirina bi bal Xweda û dîne wî kirîye heta îro en 
ku xwe li dora vê da’wetê girtine û li dora wê civîya-
ne bi piranî xortbûn, ciwanbûn. De’we ji roja pêşî bi 
xort u ciwana dest pê kirîye.

Cangorî û Şehîdên vê de’wê ciwan û xortbûn. 
Ciwanên îro jî ên ku li pey wan diçin û ji wan re 
bûne xelîfe pêwiste ku ew jî weka selefên xwe bi 

JI CIWAN DOZVANÊ ÎSLAMÊ RE
✍ Îbrahîm ÊLIHÎ

“Xweda xêra kî bi xwaze wan di heqê din de dike feqîh” (Buharî – ‘Ilim 10)

zanebûn û bi ‘ilim bi xemilînîn. Heke ku bi rastî xwe 
dane bin vî barê giran, ev barê ha çi dixwaze bi wî 
hawî tevger û hereket bikin. Pêwiste ku dozvan za-
nibin bê çi dibêjin, Ji kî re ewê çi bejin, li kur ewê 
çi xeberbıdın. Pêwiste ku dozvanê doza Xweda her 
yek ji wan weka hekim u diztorekî bin. Zanibin bê 
nexweşê wan  nexweşîya wan çiye, çima nexweş 
ketiye, çi bawerî u agahdarîy ji kî re başe ji kî re ne-
başe jê re qedexeye. Çi agahdarî kî baş dike radike 
ser pîya kî jî nexweş dike u jahrî dike.

Hekene ku dozvanê roja me ne wisabin ewê ji 
mixabin weka ên henekê ku îro derketine li pîyasê-
ne û bi navê Îslamê derketine lê belê zirara herî me-
zin ew didine Îslamê zirarê bidine Îslamê.

Em vêya ji bîr nekin ku meriv zirarê encex ji ne-
zantîyê dide doza xwe. Ku meriv zana be, zanibe 
ewê çawa tevger bike, doza wî çi jê dixwaze ne 
mimkine ku zirarê bide doza xwe. Xort û ciwanên 
me jî bila veya jibîrnekin. A herî mezin û muhîm 
eve.

U em vêya ji jibîr nekin ku; neyarên Îslamê te-
mamê hewl û qewet û erk û şuxlên xwe didine ser 
ku ciwanên hûrik û zîzik ji rê derxin bi kar tînin. 
Lewra hîsabê wan tev li ser ciwanaye.

Ev doza vêga ku li Kurdîsranê û temamê we-
letên me bûye weka şûrekî û ketîye nava ça’vê 
neyarê Îslamê li ser pişta xort û ciwana hate holê. 
Ciwanan wê ji vê dozê re bûne piştek, bûne bingeh, 
bûne dest û pî. Bi xwîn û şuxlên xweyî bi zanebûn, 
bi xwendin û hîkmet pêş ve birin.

Rehberên me yî ‘ezîz û ‘egît gava ku vê de’wê, 
vê cema’etê avakirin ew jî bi ‘emrên xwe hê xort 
û ciwan bûn. Seydayên me hingê hê xort bûn. Ji 
bo ku xwe bi melleyên extîyar bidin qabûlkirin, ji 
Xweda re di’a dikirin ku rih û porê wan sipî bibe da 
ku dikaribin doza xwe ji însanan re bêjin. Lê belê 
xortan  ên ku bi vî ‘emrê xwe ji wan mezintir bûn 
çok datanîn û xeberdanê wan qebûl dikirin, di go-
tin weka we ye. Tiştê ku wan rêber û seydayê me bi 
wan însanê bi ‘emr ji wan mezintir bûn dida qebûl-
kirin bêgûman zanebûn û ‘ilmê wayî Îlahmê bû. Ew 
ne vala bûn, ji ber vê dihatin qebûlkirin.

Pêwiste ku em jî xort û ciwanên roja me madem 
em li pey Rêber û Seydayên xwe diçin, me doza 

wan daye ser milê xwe, me xwe daye bin vî barê 
giran û madem ku em fêkîyên wî şuxlê wayî rojên 
giranin, wan dara vê dozê bi xwîn û xweydana xwe 
avdan, îro di nav vê civaka cahilî û nezan de  em 
bûne fêkîyên wê dara pîroz pêwiste ku em ji t’ema 
xwe bidin însana. Ne ku gava li me binerin dilê wan 
li hev keve û ma’dê xwe tirş bikin. Em zanibim bê 
em xwedîyê dozekî çiqasî mezinin. Li gora vê jî em 
xwe bi ‘ilm û zanebûna Îslamî bixemilînin.

Binherîn îro pire pêşîvanên meyî ku em li pey 
wan diçin û vê doza pîroz gihîştandine me, an bûne 
cabgorîyên vê dozê an bûne peneber û mehkûm 
in an jî di heps û zindanan de ‘emr borandin. Em 
him qedrê van pêşîvanê xwe zanibin him jî qedrê 
vê de’wa xwe zanibin û bi hawîkî herî xweşik bê kê-
masî ji ên pey xwe re bihêlin. Pêşîvanên me vê mî-
rasa mezin ji me re hiştin. Em jî ji wan re bibin xelîfe 
û ji xelîfên pey xwe re tiştekî baş bihêlin. Çawa ku 
ên berî me ji xêr û bereketa şuxlê me re dibine şirîk, 
‘eynî wisa emê jî ji xebatên yên pey xwe re bibin 
şirîk.

Em çiqasî di xebatên xwe de li ser rîya rast bin, 
em çiqasî metodeka rast bi şopînin ewê doza me 
hê mezintir bi be û ewê di pêşerojê de hê mayin-
debe.

Ji ber vê ku Xwedê bê herê û ‘emir bide em 
dixwazin ji bo dozvanê Îslamê re, ji bo gazîkirina 
bibal dînê Xweda ve rîya herî rast û a herî bi fêde 
kîjane û çawaye em hinek usûl û qa’îdên fiqhî bi 
bîra hev binin. Em hêvîdarin ku ewê bi van usûl û 
qa’îdan metar u azîna Pêxembrê xwe (Silavên Xwe-
da li Ser bin), ya selef û pêşîvanên xwe hîn bibin û 
nasbikin. Lewra îro civak û însanên me pir hewceyî 
de’wetî bi bal dînê Îslamê ve ye. Lê pêwist e ku ev 
gazîkirin bi ziman û  hawakî xweş û metod û azîne-
ka rast be ji bu ku fêkîyên xwe bide.

Em ji bîr nekîn ku doza mezin sitûnên ku wê li 
pîya digirin fiqhe, navenda wê îxlase, ardûyên ku 
jê re dibe enerjî û wê birêve dibe jî hezkirin û dilo-
vanîya li hember însanan û civakêye. Em ancax bi vî 
hawayî dikaribin însana li dora xwe bicivînin û xwe 
bi wan bidine qebûlkirin.

Heta nivîseka din bimînin di xêr û xweşîyê de. 
We dispêrim Xweda ê Dilovan.

“Ew kesê ku nimêja xwe li camiyê û bi cema‘et bike 
bîst û heft qata xêrtir e ji wê limêja ku li sûkê û li mala 
xwe bike. Bi vî rengî ku mirov destnimêja xwe xweşik 
bigre û dûvre bes bi nîyeta nimêjkirinê here camiyê, 
hetta ku bighê camîyê her ji bo gavek wî dereceyeke wî 
bilind dibe û gunehek wî tê ‘efûkirin. Weqta ku bikevê 
camiyê sekna wî a ji bo nimêjê, weke ku di nimêjê de ye 
jê re xêr tê nivîsandin. Hettanî ji cihê ku lê nimêj kirîye, 
ranebe û eziyetê nede kesî û destnimêja xwe neşkîne 
ev hal werê berdewam dike. Melaîket ji wî rê werê du‘a 
dikin: Ya Rebbî! Tu rehma xwe lêke. Ya Rebbî! Tu wî ‘efû-
bike. Ya Rebbî! Tu toba wî qebûl bike.” (Buxarî û Muslîm)

Belê pêxember eleyhisselam ban me dike bi bal tiştê 

ku heyat û jîn dide me. Ew tiştê ku heyat û jîn dide me 

yek jê jî nimêja li camîyê û bi cema‘et e. Resûlê Xweda 

gelek ehemmiyet daye vê meselê û di gelek hedîsên 

xwe de mu’mina teşwîqî nimêja bi cema’et kiriye. 

Lêbelê me’elesef îro ev sunneta Resûlê Xweda hatiye 

terikandin. Ehemmîyet pê nayê dayîn. Em vêya ji camî-

yen meyên ku îro sêwî mane dibînin. 

Em werin ser hedîsa xwe. Tê fehmkirin ku nimêja bi ce-

maet ticareteke mezin e. Ticaret ne tenê a dunyayê ye, tica-

reta ûxrewî jî heye. Nimêja bi cema’et jî yek ji va ye. Ticaretek 

werê ya ku tu yekê dike Xweda bîst û hefta dide. Ev tenê 

nimêj e. Ev bereket û kar li ciyekî din tune ye. Go mirov jê 

mehrûm be dêmekî em ji gelek xêra mehrûm mane.

Di çûna camiyê de, hem faîdeyên şexsî û hem jî 

yên civakî hene. Çûna camiyê, dibe wesîla yekîtî û bi-

ratiyê, xweşî û başiyê. Di vî warî de çiqas xweş gotiye 

Seydayê Mela Mizgîn (Xweda jê razîbe);
Bira! Limêja bicema’et
Çi ferz û hem çi sunnet
Heta roja qiyamet
Dide me dersa wehdet

Ji ber vê Resulê Xweda ‘eleyhîssalatu wesselam 

nimêja bi cema’et girtiye û terk nekiriye. Ê ku ji nehatina 

camiyê re ruxset xwastine jî ruxset nedaye wan. Ji seha-

biyên Resûlûllah ‘eleyhîssalatu wesselam ‘Ebdûllah kurê 

Ummu Mektûm (ra) ku kor bû, rojekê hat cem Resûlê 

Xweda û got: “Ya Resûlellah! Ez mirovekî korim û rêberik 

min jî tune ko min bîne camiyê. Rêya ku ez tême camiyê 

jî nexweş e, ruxsetê bi min de da ez li mala xwe limêj 

kim.” Pêxember ‘eleyhîsselam jê ra got “Li mala xwe nimêj 

bike.” Piştî vê destûra Resulê Xweda, Ummu Mektûm 

vegeriya ku here, lê Resûle Xweda ban wî kir û jê pirsî: 

“Tu dengê azanê dibihîzî?” Ummu Mektûm got: “Belê ez 

dengê azanê dibihîzim.” Pişti vê bersivê Pêxember ‘eley-

hîsselam keremkir got: “Tu vê daweta nimejê dibihîzî, wî 

wextî îcabetî wê bike.” Bele ji vê meselê tê fehmkirin ku 

Ummu Mektûm digel kor bû jî, Pêxember eleyhisselam 

ruxset nedayê ku li mala xwe nimêj ke. Lazim e em li ser 

vê gelekî tefekkûr bikin û ji xwe re dersa jê derxînin.

Çûna camî û cema’etê rehmet e, dibe wesîla ku 

xweda ji me hez bike û îşê me li hev werîne. Ji ce-

ma’etê dûr nekevin. Dûrketina ji cema’etê kêfa şeytan 

tîne. Çawa ku mîha ji pez dûr dikeve gûr dixwe, ê ji 

cema’etê dûr dikeve jî şeytan zeft dike.

Xweda me ji xêra cema’et û camîyê mehrûm neke. Âmin.

جُلِ في جماعةٍ تَزيدُِ عَلَى صَلاتَهِِ في سُوقِهِ وَبَيْتِهِ بضِْعاً وعِشْرينَِ دَرَجَةً  صَلاةَُ الرَّ

NIMÊJA BI CEMA‘ET
✍ Mela ‘Ebdurrehîm OMERÎ

Bêdeng Bin, Zarok Tên Kustin.

Êdî ez naxwazim li xeberan guhdar bikim. Lew-
ra her ku xebera kuştina zarokekî derbas dibe, sîn-
ga min teng dibe. Ez derim dunyake din. Ez li halê 
ummetê difikirim û ez mehzûn dibim. Wê ev kuşti-
na muslumanan kengî xelas bibe. Xasseten kuştina 
van zarokên bêguneh û me’sûm, wê kengî bidawî 
bibe. Çavên min li ‘ezmana digerin û dibêjim ya-
rebbî tifaqekî têxe nav ‘alema Îslamê ku ev destê 
emperyalîstan ê biqirêj ji van erdan derkeve.  Ev 
menzera kuştina zarokan carna ji Sûrîyê, carna ji 
Filistîn û ‘Iraqê, ji Efğanistan, carna ji welatê dûr ji 
Myanmarê tên.   

Ez gazinan ji dewletên ğerbî nakim. Lewra jî-
yana wan li ser zulmê hatîye avakirin. Ev durrûtîya 
wan a biqirêj li ser ‘alema Îslamê dibin bombe û di-
barin. Ji bo hinek petrol û menfî‘etan, herikandina 
xwîna zarokên muslumanan ne li ser bala wane. Lê 
dîsa jî ez gazinan ji wan nakim. Sîstema wan li ser 
bê‘edaletîyê hatîye avakirin. Durrûtîya wan di her 
dema tarîxê de li ber çava ye. Ev dewletên ğerbî 
yên xwînmij, ez merhametê ji wan naxwazim.

Lê belê gazinê min ji hinekî din hene. Gazinê 
min ji der û dora me heye. Gazinê min ji wan kesên 
“her tiştî wan yeke” heye. Xwedayê wan yek, kîtaba 
wan yek, qibla wan yek, pêxemberê wan yek û bi 
hezaran yekên wan hene. Gazina min ji ‘alema Îs-
lamê heye.  Ji bêtifaqîyê herb û pevçûn ketîye nava 
wan. Ji bêtifaqîyê xwîn dirjê, mal talan dibin, koç-
berî çê dibin û sebîyên bêguneh tên qetilkirin. Ew 
kesên fikra xwe, mezhebê xwe dike armanca xwe 
û tifaqîyê xera dike, gelo çiqas difikire? Gelo kîjan 
mezheb ji kuştina zarokên muslumanan qûdsîtir 
e? Gelo kîjan rêçik ji namûs û mal û can û ‘îyalan 
biqîmettir e? 

Bi rastî divê careke din temamê muslumanan, 
serê xwe têxin nav destê xwe û bifikirin. Ev tiştên 
dibin sebebê perçebûna ‘alema Îslamê û dibin se-
bebê herba nav muslumanan çine? Ev tiştên dibin 
sebebê lîstika dewletên emperyalîstan çine? Ev te-
ferrû’atên di navbera mezheban de gerek ne sebe-
bê niqaş û herba bin, ne sebebê cûdabûnê bin. Em 
tevde yekin û di daîra Îslamê de ne. Daîra Îslamê 
pir fireye. Di hundirê vê daîrê de cîyê herkesî heye. 
Ev teferrû’atê di nav mezheban de di heqîqetê de 
rehmet in. Ji bo herkes bi rihetî dînê Îslamê bidomî-
ne mezheb hene, ne ji bo bi hevdûre niqaş û herbê 
bikin.

Bînin bîra xwe wexta ku merev dihere heccê. 
Bi milyonan herkes berê xwe didin Ke’bê. Û dilê 
wan ji bo ‘eynî tiştî davêje. Ji bo eşqa Xweda… 
Feqet herkes li gorî mezhebê xwe îbadetên xwe 
bi cî tînin. Hetta di limêjê de, gava berê xwe dane 
Ke’bê, yek destê xwe datîne ser sînga xwe, yek 
destê xwe datîne ser navika xwe, yek destê xwe 
ber dide û fatîheyê dixwîne. Milê wan jî li hev in. 
Tu karî bibêjî armanc û ğaya wî ne Xweda ye. Na 
welleh herkes dizane ku armanca gişan razîbûna 
Xweda ye. Temamê ‘alema Îslamê divê vê noqtê 
xweşik fam bike. Di teferrûatan de cûdabûnî, divê 
nebin sebebê meriv hevdû qetil bike. Ev cûdahî 
zengîntîya dînê me Îslamê ye.

Werin em dîsa tefekkur bikin û li dora hezar yek 
û yekîtîyan kom bibin. Van xefikên dewletên em-
peryalîstên ğerbî bibînin, ji bo azadîya gellê ‘alema 
Îslamê, ji bo azadîya temamê însanîyetê. Û ji bo 
ev zarokên bêguneh neyên qetilkirin. Ji wê tefer-
rûatên di navbera xwe de bêdeng bin, lewra zarok 
tên kuştin….  

✍ Ebdûllah KAVAN

Di doza Îslamî de ji bo mislimanan girîngiya 
şî’arên sir, raz û veşarîtiyê! 

Belê gelî xwendevanên birûmet û birayên hêja! 
Her weke ku ji teref we ve jî tê zanîn şerê di nava 
heq û batilê de dê heta roja qiyametê berdewam 
bike. Dîsa tê zanîn şeytan û terefdarên xwe ji bo 
ehlê heqê lewaz bikin û wan ji holê rabikin, heta îro 
her çi ji destên wan hatibe kirin, dê ji îro pê ve jî bi-
kin. Lê belê divê neyê jibîrkirin şeytan û terefdarên 
wî her çi qas bi hêz û qewet bin jî zafer û arîkariya 
Xweda Te’ala her tim li ba terefdarên heqqê re ye, 
ango li ba wan kesên ku ji bo rizaya Wî bi şev û roj 
dixebitin e. Lewra kesên ku baweriyê bi heqqê anî-
ne û di wê riyê de dimeşin, xwediyê metoda hare-
keta herî mezin û xwediyê mucadeleyeke ûlvî ne. 
Zîra, Ellah ‘Ezze we Celle him jiyanên wan û him jî 
mucadele û tekoşînên wan bi wehya îlahî serrast 
dike û piştgiriyê dide wan.

Xweda Te’ala di wê şerî’eta munewwer a ku ji Hz. 
Muhammed (s.x.l) re nazil kiriye û dê heta qiyametê 
jî berdewam bike de metoda ku dê di de’weta îlahî 
de bê şopandin him di heyama Mekkê de û him jî 
di heyama Medîneya munewer de nîşanî me daye. 
Ev nîşandan ne tenê ji bo heyamê ye, berewajî ji bo 
temamê heyam û temamê mislimanan e. Çawa ku 
me gotibû ev şerî’eta pîroz û mubarek heta qiya-
metê derbasdar e.

Dema ku em şert û mercên heyama Mekkê û 
civaka wê demê binêrin û bi şikleke sîyasî şertan 
binirxînin emê hingê ehemiyeta raz, sirr û veşarî-
tiyê bi şiklekî kamil fêm bikin. Lewra dema Îslam 

li ser axa Mekkê rû da weke ku tê zanîn ji çar ali-
yan êrîşên hovane û zalimane li vê doz û de’wê û 
li kesên ku milên xwe dan vê dozê hatin kirin. Ji 
ber vê yekê di heyam û qonaxên ku êrîş li dozê û li 
kesên xwediyê dozê tên kirin de veşaritî û razbûna 
dozê ji ber selahiyet û ehemiyetê esas e.

Ji bo mijar û mesele baştir bê fêmkirin em dika-
rin çend mînakên ji rêzê bidin. Wek mînak Resûlul-
lah û eshabên Wî tam 13 salan xebat û mucadeleya 
xwe ya Îslamî li Mekkê domandin. Di nava van 13 
salan de xebatên Îslamî yên 3 salên pêşî bi şiklekî 
mexfî û veşartî di nava metoda îlahî de hatin kirin. 
Her wiha di vê pêvajoya 13 salan de her gava ku 
hat avêtin bi hisab û bi tedbîr bêyî ku muşrîk û kafir 
bibihîzin hatin avêtin. 

Ji vê serdemê re mînaka herî delal hereketa Hîc-
retê ye. Weke ku hûn jî dizanin Hîcret bi şiklekî neeş-
kere hat kirin û him ji teref mislimanan ve û him jî ji 
teref Hz. Muhammed ve gelek tedbir hatin standin. 
Ger ev hîcreta ku hat kirin nexasim a Hz. Muhammed 
bi şiklekî eşkerebûya, Xweda çêtir dizane dê hereke-
ta Îslamî darbeyeke mezin xwaribûya. Lê belê ji ber 
ku ev hîcret di bin metodên Îlahî de hat kirin, misli-
man bêzirar û bêziyan gihaştin Medîneya munewer.

Ji bo girîngiya raz, veşaritî û sirrê ya di doza Îs-
lamê de çêtir bê fêmkirin, em dikarin ji dewra Me-
dînê jî mînakekê bidin:

Her weke dê bê bîra merev, pêxemberê me li 
Medînê dema ku seriyeya ewil bi ber Deşta Nahlê 
ve bi rê kir tevlî serdar Abdullahê kurê Cahş 8 kes 
wezîfedar kir. Beriya ku ev seriye bi rê bikeve Hz. 

MIHAFEZEKIRINA SIRRAN
✍  Selîm CÎHANÎ

54
www.bangaheq.com

Kelhaamed
Zivistan - 2016



Muhammed nameyeke ku çend tişt tê de hatibûn 
nivîsandin da Serdarê Seriyê ‘Ebdullahê kurê Cahş û 
jê re got ku “Heta 2 rojan bi ber Mekkeyê ve bimeşin 
û piştî dawiya 2 rojan vê nameyê li cihê ku hûn gi-
hanê bixwînin.” ‘Ebdullahê kurê Cahş û hevalên xwe 
weke ku pêxemberê me ji wan re gotibû bi qasî 2 
rojan meşiyan û gihaştin serê girekê ku ev gir jî nêzî 
Deşta Nahleyê bû. ‘Ebdullah dema name vekir ev 
tişt hatibû nivîsandin: “Ey Abdullah dema ku te vê 
nameyê xwend, qet zextan li hevalên xwe neke û 
berê xwe digel hev bidin bi ber Deşta Nahleyê ve û 
li wê derê mişrikan bişopînin ka çi karî dikin.” 

Ji vê gotina pêxember diyar dibe ku pêxemberê 
me seriye ji bo berhevkirina îstîxbarata herêmî bi 
rê kiribû. Di vir de tiştekî balkêş heye ew jî ev e; ji 
Mislimanên ehlê Medînê tu kes nizanibû ev seriye 
ji bo çi û bi ber kû ve diçe, lê belê ya ‘ecêbtir jî ev e; 
‘Ebdullah û hevalên wî jî nizanibin bi çi niyetê û ber 
bi kû ve bi rê ketine.

‘Ebdullah piştî ku fermana Resûllullah xwend, bi 
şiklekî nerm û erênî peyama Resûlullah ji hevalên 
xwe re teblîğ kir. Di dûmahiyê de ev sefer tiştên ge-
lekî bi xêr û bereket kire nesîbê mislimanan.

Ger ku we jî bala xwe dabe vê hedîsê hemû tiştê 
ku hatin kirin bihisab in û hemû di çarçoveya raz, 
veşaritî û sirê de ne. Ger ku di vê çarçovê de hereket 
nehatiba kirin, Xweda çêtir dizane dê ev hereket bi 
ser neketiba.

Hewce nake mirov dûvdirêj bike. Pêwîst e her 
kesê ku ji xwe re dibêje ez Misliman im divê di kar û 
barên xwe de haya xwe ji xwe bike û metoda Resû-
lulllah û eshabên wî -ku ev metod ji teref Xweda 
Teala ve lutf û nîmetek e- bişopîne û ji xwe re bike 
şî’ar. Lewra ger misliman haya xwe ji xwe nekin û di 
karûbarên xwe de ne hişyar bin, zirar ji wan zêdetir 
dê bigihije doz û dawa wî. Gotineke Farisan heye 
ku divê neyê jibîrkirin:

“Dîwar mûş dared, mûş gûş dared.” Ango di nava 
dîwarî de mişk heye û du gûhên wî mişkî hene. 

Yanî kesê muxateb û xwediyê gotinê haya xwe 
ji gotinên xwe bike û li axavtina xwe miqate be. 
Lewra her tiştên ku tu dê bînî zimên îhtîmal e ku ji 
teref derdorê ve bên bihîstin.
Es-Selamun Aleykum we Rehmetullahî we Berekatûhû…

✍  Melayê CIZÎRÎ
Şerbeta Lam Bêyan ez bi heyatê nadim

Badeya le’lê bi ava zulûmatê nadim

Hûr û wîldan û perî cumle cema bin îro

Mûyekî pê ji xetê wê pût û latê nadim

Ger bidit dest tewafa pê û destan bigirim

Wê cemalê bi wuqûfa ‘Erefatê nadim

Ez û yar ger şevekê herdu hemaxûş bibin

Leyletulqedre me ew şev bi Beratê nadim

Canê şîrîn ku ji yar ra bixudan ez dikirim

Ne bi yarê xwe di weqtê sekeratê nadim

Şerbeta zehrê helahil ku hebîbê me bi dest

Bi gulab û şeker û qend û nebatê nadim

Ne bi qanûn ku îşaret bi şifaê bikirit

Ez hilakê xwe di ‘işqê bi necatê nadim

Telbe kir weslê ji dilber me bi ‘unwanê zekat 

Go tu ‘ebdî we bi ‘ebdê xwe zekatê nadim

Wê bi peykê bikirîn matî reqîbî dîsa 

Bi rex û fîl û feres ez şeh û matê nadim 

Di semaya seherê dest bi kes dî îro

Xeyrê şîrînqed û mewzûnherekatê nadim 

Hate destê me di reqsê we digo bil ji Melê

Dest bi kes dî di semaya ku Mela tê nadim.

ŞERBETA LAM Û BÊYAN
EZ BI HEYATÊ NADIM

DI PIRSGIRÊKA KURD DE 
JI HÊVIYA “ÇARESERİ” YÊ HETA HEYAMA PEVÇÛNÊ -3

2.2. “Mîmarê ‘Esil ê Pêvajoya Çareserîyê Kî ye?” 

Kê pêvajoya çareserîyê daye destpêkirin, bi go-
tineke din mîmarê ‘esil ê pêvajoyê kî ye, ev bûye 
mijara niqaşê. Nexasim ji pêvajoyê re desteka zêde 
ya xelkê û îhtîmala serkeftinê, bûn sebebê ku hêl 
evana ji xwe re wek “qezenceke zêde” binirxînin. 
Gotinên Erdoğan: “Me ne destê xwe, hemû wicûda 
xwe xistîye bin qûç” “Eger bibe sebebê bidawîbûna 
heyata min a siyasî jî, vexwarina jehra zirgêjnokê 
hewce be jî” û beyanên hêla DTK (Kongreya Gel a 
Demokratîk)-HDPê: “Ocalan û Tevgera Kurd a sîyasî 
aştî pêk anî.” derdixînin holê ku her du hêl jî dixwa-
zin wek mîmarê pêvajoyê bên dîtin.   Niha ji aliyê 
herdu hêlan ve, emê ji nêz li rewşê binêrin: 

2.2.1. Dewlet an jî Hikûmet 

Dewlet ji bo peydekirina dewamiya xwe, hikûmet jî 
ji bo peydekirina qezencên siyasî, terefdarên sikûne-
teke îzafî û îstîkrarêne. Lê di xisûsîyeta ku wê îstîkrar 
çawa û bi kîjan metodan pêk bê de îxtîlaf heye. Dew-
let ji bo îstîkrarê kîjan ‘unsur û tevgeran wek talûke 
bibîne, rasterast teşebbusî tesfîyekirina wan dike. Lê 
di warê daxwaza û teleban de bi tevayî xwedîguma-
nin û li rex statukoparêz û mihafezekar disekinin. Ji vî 
alî ve ji pêvajoyê tiştê ku dewlet fêm dike, yên xelk û 
hikûmet fêm dikin, bi giştî ‘eynî tiştî di xwe de nahewî-

nin. Di xisûsiyeta “Pêvajoya Çareseriyê” de jî, dewletê 
bi salan helwesta tasfîyekirin/statukoparêzîyê nîşan 
daye. Piştî ku çareserî anî rojevê, mirna Tûrgût Ozal 
ya ji nuşkave û bişek, bû sebebê îddîayên ku dewlet li 
hember çareseriyê, refleksa xwe ya dijwar dixe dewrê.   

Hikûmeta Ak Partiyê ku xetteke siyasî ya gelek salan 
ji aliyê sîstemê ve hatiye mexdûrkirin temsîl dike, jixwe 
qismî be jî hetta ku bi dewletê re hesab nedît û baskê 
statukoparêzîyê yê dewletê bi paşde nexist, nikaribû 
behsa çareseriyê bike. Paşê yekîneyên îstîxbaratê yên 
hatin guhertin xistin dewrê û jibo qedandina pêvajo-
ya pevçûna çekdarî îrade nîşan dan. Jibo vêya jî bi yê 
li Îmraliyê aktîfe û paşê jî ji dewrê derxistina eskerên 
ku ji doza derbeyan tên mehkemekirin, temamkirina 
pêvajoyê hat hêvîkirin. Hewla ku pirsgirêk bi wasîteya 
rayedarên îstîxbaratê bê çareserkirin, jiber vê yekê bû 
ku nexasim ji reaksiyonên civaka mîllîyetperwer yek-
ser neemîn bûn. Ocalan jibo burokrasiya îstîxbaratê û 
hikûmetê gotinên qenc dikir, ev jî di baskê hikûmetê 
de hêvîyên jibo çareseriyê şîn dikir. Ji lew li ser vêya, 
rêkûpêkkirinên qanûnî hatin derxistin, koma însanên 
aqilmend hat avakirin û qonaxa muzakerekirina li 
ser metnên muşterek hat destpêkirin. Gava meriv bi 
hawira siyasî û miwazeneyan lê binêre, eşkereye ku 
heta îktîdar îradeke xurt nexe holê, ewê pêvajo dest 
pê neke, eger dest pê bike jî ewê neyê domkirin. Ji-
ber vê yekê îktîdara partiyek tenê û serokatîyeke xurt, 

✍ Ebdulqadir TÛRAN

avantajeke girîng peyde dike. Di vî warî de meriv dika-
re bêje ku seroktiya xurt a Erdoğan û îktîdara Ak Par-
tiyê, aktora li pêş a pêvajoya çareseriyêye.   

2.2.2. Burokrasiya Îstîxbaratê 

Hema li her derê dinyayê teşkîlatên îstîxbaratê, xwe 
di ser hikûmetan re dibînin û carna li ser navê paras-
tina menfîetên welêt, li dijî polîtîkayên hikûmetan 
tevdigerin. Gava ku mensûbên teşkîlatên îstîxbaratê 
û hikûmetê li ser eynî xeta îdeolojîk bin, bi giştî ewçax 
bi hev re dixebitin.  

Teşkîlata Îstîxbaratê ya Mîllî ya Tirkiyeyê (MÎT) di-
gel ku ji hemî derbeyên leşkerî berê xeberdar bûye 
jî, ev yekê ji hikûmetan re negotiye û piştî derbe-
yan jî bi cûntakaran re xebitîye.  Ev yek ji ber pevre-
bûna îdeolojîke û ji ber ku pirê îdarevanên MÎTê, ji 
eskeran pêk tê. Îdarevanê ewil ê sivîl ê MÎTê Hîram 
Abbas e ku ji aliyê Tûrgût Ozal ve hatibû tayînkirin. 
Hîram Abbas jî piştî çendakî bi sûîqestê hate kuştin. 

Di salên ewil ên îktîdara Ak Partîyê de, îstîxbarat 
ne nêzî hikûmetê bû. Di 2005an de Şenkal Atasagûn 
teqawîd bû û Emre Taner di şûna wî de hat tayînkirin. 
Ev jî di MÎTê de miwazene guherandin. Cara ewil Emre 
Taner, li gorî zanebûna hikûmetê bi Ocalan re xeber 
da û mijara “çareserîyê” anî rojevê. Ocalan li ser vê 
mijarê, bi abûqatên xwe re hevdîtin pêk anî û pesnê 
cîddîyeta heyeta dewletê da, piştî ku ji PKKê re mesaj 
şandin, di 2009an de li Osloya bajarê Norweçê, di nav-
bera heyetên MÎT û PKKê de hevdîtin dest pêkirin. Di 
qamûyê de ev hevdîtin wek “Hevdîtinên Osloyê” hat 
zanîn. Di van hevdîtinan de, di nav heyeta MÎTê de Ha-
kan Fîdan jî hebû ku paşê dibû misteşarê MÎTê. MÎT di 
pêvajoyê de aktîf cî digirt, lê gotinên qeyda dengan 
ên hevdîtinên li Osloyê û îfadeyên beyanên Erdoğan, 
nîşan didin ku MÎT ne ‘esil mîmare, serdêrekî ku bi 
emrê hikûmeta Ak Partîyê hereket dike.  

2.2.3. Ebdûllah Ocalan 

Îddîayên rêvebirên PKKê û rayedarên HDPê yên ku 
dibêjin “mîmarê pêvajoya çareserîyê Ocalan e” ne tam 
rastin. Bêşek desteka Ocalan a ji pêvajoyê re -bi be-

yanên Newrozê- bûye sedema ku alîgîrên PKKê ji pê-
vajoyê hêvîdar bûne, ji alî ve ev yek li gorî mêzînên eş-
kere, fonksîyonekê peyde dike. Lê gotinên ku Ocalan 
yekemîn aktorê pêvajoyê ye, pir fîşal û mubalağaye.  

Îro ji her aliyan ve tê qebûlkirin ku girtina Ocalan û 
teslîmkirina wî ya Tirkiyeyê, operasyoneke îstîxbaratê 
ya navneteweyî bû. Gava Ocalan anîn girava Îmraliyê, 
hinek sûbayên ku paşê di dozên Ergenekon û Balyozê 
de hatin mehkemekirin, bi wî re têkildar bûn. Di hi-
nek qeydên ku di medyayê de eşkere bûn de Ocalan 
gotiye dikare bi dewletê re bixebite, orgutê têxe xiz-
meta dewletê. Lê burokrasîya leşkerî û îstîxbaratê ya 
wê dewrê, dil nedikirin ku PKK bê tesfiyekirin, di wê 
fikrê de bûn ku PKK hebûna xwe di bin kontrolê de 
bidomîne. Digel vê yekê PKKê heta sala 2004an êrîşên 
xwe yên çekdarî dan sekinandin. 

Di wê dewra ku hikûmetê “pêvajoya çareserîyê” bi 
awayê qewî dianî rojevê de, li hember PKKê operas-
yonên leşkerî yên ciddî hebûn û orgutê zayîatên giran 
didan. Ocalan ji dewamiya pêvajoyê re dilxwaz bû, ji 
ber ku dîsa ew xistibûn pozîsyoneke girîng û îhtîmala 
ku ji hepsê bê berdan û azad bibe hebû. Ev yek di hi-
nek perîyodên eşkere de, bi gotinên wî ku digot “şert 
û mercên min baştir bikin” û bi îfadeyên îdarevanên 
HDP û PKKê ku jibo Ocalan, ewilî “hepsa malê” paşê jî 
azadbûna wî dikirin şert, xuya dibû. Ji lew Ocalan bûbû 
aktorekî destekê dide pêvajoya ku di merhala ewil de 
çarçoveya wê, ji aliyê hikûmetê ve hatibû diyarkirin. Lê 
meriv nikare wî wek mîmarê avaker bihesibîne. 

2.2.4. DTK-BDP an jî HDP 

Meriv dikare îddîa bike ku di pêvajoya çareserîyê de 
tu tesîra DTK, BDP an jî HDPê tunebû, ji ğeyrî bicîanîna 
talîmatên Îmrali û Qandîlê, tu fonksîyonên wan tune-
ye. Lewra parlementerê Diyarbekirê yê HDPê Altan 
Tan weha îfade dikir: “HDP di navbera Qandîl, Ocalan 
û dewletê de postevane.” Hikûmetê di hinek periyo-
dan de bi gotinên “micadela bi terorê re, mizakera bi 
çiqila wê ya sîyasî re” teşebbus dikir ku di pêvajoyê 
de, PKKê bêfonksiyon bike û ji dêleva sîlehê, micade-
la sîyasî derîne pêş. Feqet HDP, bêyî Qandîlê nikare 
helwesta vê îrade û cesaretê nîşan bide.  

مَەبَه مُسْلمَُانْ شَاشْ  اَیْ 
خُوبَه نَفْسِ  مِقَاتَیْ 

مَەبَه غَافِلْ  قَه  مَرگْرَا 
خُوبَه عُمْرِ  مِقَاتَیْ 

خَاپيِنُو نیِ  تُو  شَيْطَانْ 
جَعْدَیْ حَقْرَا دُورْ نيِدُو

نيِدُو تَپْيَا  عَمَلْرَا 
نيِڤَرْدُو تُوغَفْلَتْدَه 

نيِبُو دُنْيَا  توُ  مَقْصَدْ 
نيِبُو غَايَە  زَوقْ  مَالوُ 

عَقْلِی تُو وَا شَاشْ نيِبُو
مَرگْ وَا ڤِيرِی تُودَەبُو

دُنْيَا وَارِی مَا نيَِا
دَانَا پَيْ شِيرِينِي ژَعرْ 

فَيْدَيَا بیِ  خَيَالَا 
ڤَرْدَنا اُمِيدْ  مَا بیِ 

اَسْتُو ڤَرْنیِ مَادَە مَرگْ 
چِنِييُو قَە  رَمَايشِْ 

تَمَامْ بُو اَجَلْ وَخْتَا 
 رُوحْ جَسَدْرَا ڤَجِينُو

مِرَنیِ برَِا  وَخْتَا 
مَرْدِمْ تُو کَفَنْ کَنِی
 قَیْ تُو مَزَلْ کَنَنِی
ڤيِنَنِی تیِ  حَقِيقَتْ 

قَبْرەَ طَارِی تیِ کُونیِ 
مَانَنِی تَنِی  اُوجَا 

يَنِی نَکِرْ زِی  مُنْکَرْ 
پَرْسَنِی حِسَابْ  تُورَا 

چِنيِبُو عَمَلْ  اَگَرْ 
کَرْدُو ڤِينِی  توُ هَرچِی 

قَبْرَەدَە زِمِّی دَانوُ
تُو بَرْمِشِی  قِيرِينُو 

اُوجَا هَرْ چِی عَيَانوُ
چِينِيُو خُرْدَە  حِيلَوْ 

پُوشْمَانوُ اُوجَا  غَافِلْ 
كَنُو وَاخِين  اآخِينُو 

فَانيِِی انِْسَانْ تیِ  اَیْ 
دُنْياَيیِ مُسَافِرِی 

تَعْمْنَەنیِ مَرگْ  تیِ  وَخْتا 
ڤَرْدَنیِ تيَِا  هَرْ چِی 

هَوَەنیِ اَنْدَکَە  تیِ 
گَيْرَەنیِ دِيَارْ  دِيَارْ 

دَانیِ هَرْجَا  پَصْفِی خُو 
رَمَنِی مَرگْرَا  چِيرَا 

کَنُو شِيرَتْ  عَبْدُاللَّەْ 
کَنُو مَرگْ  تَفَکُّرِی 
ڤَنْدَنوُ جَانْ                     بقَِلْبُو 

اَسْتُو مُسْلمَُانْ مَرگْ  اَيْ 

اَسْتُو مَرْگْ  مُسْلمَُانْ  اَیْ 
عبداللهّ جوهر ✍

Kesekî bawermend wexta ku di camekanekê de 
li guldanke xweşik bi te‘eccub temaşe dike, wuha 
dibêje: “Ey guldanka xweşik, te ev xweşikbûn çewa 
bi dest xist?” Guldank bi zimanê ‘hal wiha dest pê 
dike: “Ey kurê Adem! Wextê tu li vê xweşikbûna 
min temaşe dikî, qet zen neke ku ez bi hêsanî gi-
hame vê xweşikbûnê. Lewra ez demekê ‘herî bûm. 
Hunermendek hat. Rahişte min, li min xist, di nav 
destê xwe de perçiqandim, û sitiram. Hemberî ez-
yeta ez nedebirîm min bi qîrîn got: “Ji kerema xwe, 
êdî bes e.” Hunermend beşişî û got “Hê ne niha.”

“Hunermend piştra ez danîm ser textekî û li wir 
li dora xwe çûm û hatim. Serê min gêj bû, dîsa bi 
qîrîn min got: “Ji kerema xwe min ji vî textî xelas bik, 
ez êdî naxwazim li dor xwe bigerim.” Belê huner-
mend dibeşişî û wextê got “hê ne niha” rahişte min 
û ez xistim firnê. Agrê wê gur kir û derî li min girt. 
Îca min hunermend, di paca firnê de didît. Her çiqa 
bi wir de diçû, firin germtir dibû. Êdi min ji xwe’r 
digot, “Ev hunermend ê min bi şewitandinê bikuje.” 
Min hew debar kir, ji alîkî ve min li diwarên firnê 
dixist û ji aliyê dî ve jî min dikir hewar. Belê dikenîya 
û digot “hê ne niha”

Piştî se’etek derbas bû firin vekir, min ji firnê 
derxist danî ser masê, firçek û hinek boyağ anî hêdî 
hêdî ez boyağ dikirim. Belê îca ez diqdiqîm û min 
got: “Hosta! Ji kerema xwe, wilo nek ez di’enitînim.” 
Kenîya û ‘eynî bersiv da “hê ne niha” Piştra dîsa ez 
girtim ber xwe û bi alî firnê ve meşîya, ji tirsa min 
kir ez bimra ma, min kir hewwar “ji kerema xwe mi 
dîsa nexe firnê”

Li min guhdarî nekir,  ez dîsa xistim firnê, sin-
cirandim û pîleya firnê kir du qat. Min got “Ha îca 
ê min bikujê” di pacê re bi çavekî bergerîn min li 
hosta nêrî. Wî dîsa got “hê ne niha” Belê vê carê min 
dî dilopek hestir jî ji çavê wî hate xwarê. Tam min 
di got “Ez nefesa xwe a dawi didim, firin vebû û bi 
destekî nazik hosta ez ji firnê derxistim. Ez gihaş-
time wê hênkayiya ku ez hesreta wê mabûm, min 
bêhnek berda.”

Hunermend min danî cihekî bilind, vê carê got 
û pirsî “Îca tu tam bû weke ku min tu dixwastî. Tu 
dixwazî li mirêkê li xwe binêr.”  Min got “Erê.” Mirê-
kek danî ber min, ez te‘eccub mam min got, “Ev ne 
ez im, ez perçek ‘herî bûm.”

Got: “Ev tu yî, ew tiştên ku ezyet û te’de dida-
ne te, tu anîne şeklek wilo mûkemmel. Ger wextê 
tu perçek herî bû, ez li ser te nexebitya ma, tê hişk 
biba û biçûya. Ger min tu nedanîbana ser text, tê 
bûbana toz û gubare. Min tu nexista firna germ, tê 
bi qelişya, min tu boyağ ne kira ê reng di jîyana te 
de tune bana. Belê tiştê hêz û quwwet da te, xistina 
firnê a duyemin bû. Îca niha, tiştek ji te kêm nema 
ye, her çi tiştî dixwazî li ser te heye. “Ez guldanka 
xweşik, ez mehcubbûm ku mi ew gotin ji te re kirin, 
min digo qey tê xisarekê bide min. Min bibexşîne, 
min nizanîbû ku tu ji min bêtir ji min hezdikî. Mala 
te ava.”

Belê çîroka me li vir qedîya, guldanka min bi 
zimanê ‘hal dersek xweşik da wî bawermendî û da 
me. Belê em li ser bifikirin, emê karibin gelek şîre-
tan jê bigrin. Bi kurtayî em bêjin. Em mîna perçek 
‘herîne di destê qudretê da. Bi bela û musîbeta me 
dighîne. Belê kesê ku dixwaze hem ji hundur û hem 
ji derve xweşik bibe, bila sênga xwe ji bela ra veke, 
xwe bi her alî ji bo kâr û xebatên olî amade bike.

Belê ew kesê ku bisebrê, bi hikmet temaşe bike 
û ji bo gihaştina xwe alîkar be, wê weke guldankê 
cihekî bilind bi dest bixe. Ew cih jî bihişt bi xwe ye. 
Wî çaxê ka werîn wek kalên xwe, seyda, ustad û rê-
zanê xwe bi hevra bibejin. “El‘hemdulîllahî ‘ela kullî 
‘hal, sîwel kufrî wed-delal.”

Guldank û Agir
✍ Fatîh AKMAN

Bexçê Zarokan

Niha Jî Em Mena Van Gotinan Hîn Bibin

Mêvan ji mêvan nexweş e, me’zûban ji herduyan nexweş e: 
Ev gotina pêşîyan e. Ji bo kesên bi tewr û hereketên xwe 
kesê din ji xwe aciz û nerazî dikin tê gotin. Digel ku tu heqqê 
wan tunebe jî dikevin xirecir û niqaşê, li hev nakin, hevûdû 
bi neheqî sûcdar dikin, ji lew kesê bixwaze alîkarîya wan bike 
jî, êdî dilê wî tune ku alîkarîya wan bike. Evana ewqas qedr 
û qîmeta qencîyê nizanin ku di mêvanîya biqîmet de jî rehet 
nasekinin, qîmeta mêvan û mêvanperwerîyê dişkînin. 

Weka pisîkêye, tu çawa davêjî li ser çar niga dikeve: 
Ev îdyom ji bo kesê bikêr, dikare cewaba xwe bide, dikare parastina 
xwe bike, tim bi îmkan û tedbir e tê gotin. Rewş xerab be yan baş be 

jî ji heqqê xwe der tê, yanî dikare xwe ji tiştên xerab û talûke 
bisitirîne. Wekî tê zanîn pisîk heywanekî wihaye ku ji cîyê 

bilind bikeve, têwerbe jî dîsa bi awayê zerar nebîne, li ser 
çar nigên xwe dikeve.

Fexreddîn Şemrexî

Şopano şopano
Avêt gola hano

Gola han qamîş e
Mara fîşe fîşe

Kekê min çawîş e
Çawîşê biçûk e

Min jêr anî bûk e
Bûka qellendara

Xwedyê şala zera
Şala zer li ba kir

Kekê min pê şa kir
Ziravo gennîyo

Avêt paş xênîyo
Dizkî j-xwer birîyo
Zo birê min b-kule

Birê min b-deştê de
Peq û bilûr û tûtik 

Tembûr giş piştê deŞO
PA
NO

(D
ûr

ik
a 

za
ro

ka
n)

 (Ji devê Mûradê Xanazembûrî)

JI TERRÎYA REPKIRÎ

Bexçê Zarokan

Fexreddîn Şemrexî

Hebû tunebû, li daristanek ji daristanan gurek, rovîyek û kîroşkek hebûn. 
Jixwe li her daristanê şêrek bi payeya  qraltiyê daristanê îdare dike. 
Gur, rovî û kîroşk alîkarê şêr bûne. Rojek ji rojan  qİralşêr fermanî her sê 
alikarê xwe dike û dibêje: 
- “Ka îro ji min re herne seydê. Lewra min bêrîya goştê teze kiriye.”  Gur, 
rovî û kîroşk  bi hevre gotin:  
- “Fermana te li ser serê me ey mîrê me.” 
Her sê wezîrê şêr diçine nava daristanê  û li seydê digerin. Ha ha ğeza-
lekê dibînin û kemîna xwe li ber rebena xezalê divedin. Ğezala reben him 
diçêre û him jî ji ‘işqa bihara rengîn lotika dide. Ma ewê ji ku bîra kemî-
na gurê xayîn, rovîyê ‘hîlevan û kîroşkê tirsonek bibe. Jixwe di zimanê 
ğezalê de kilama biharê û di nava diranê wê de jî  gihayê gulanê hebûye. 
Kêf kêfa ğezalê ye. Lê nizane ku gav bi gav ber bi kemîna ğulamên şêr ve 
diçe. Ha ha nigê ğezala nazik kete xefka gura. Hey dike qêrin û zarîn. Lê  
ev zare zar qelbê hersê nêçîrvanan nayîne şefqetê. Lewra ğezeba qral ji 
zarîna ğezalê bi te’sîr û bandortir bûye.
Nêçîrvan bi kêf diçine ser nêçîra xwe û dibine ba qralşêr. Qralşêr ji gûr 
re dibêje: 
- “Ka vê seydê li me par bike.” Gur, bi awayekî bi xwe bi ewle,  dike sê 
parên weke hev û dibêje:
- “Kerem ke serok.” Şêr li vê parkirinê tê ğezebe. Û teppeke ji wan tep-
pê şêrî li serê gur dixe û dike ku terîya gur li hewa cit dibe, rep dibe. Vê 
neqlê şêr ji rovî re dibêJe: 
- “Tu vê seyde li me par bike” Rovî dibêje:
- “Ferman a mîrê min e”  Û teqsîma xwe bi vî hawî dike. Dibêje: 
- “Ev para ewil taştîya mîrê min e, para duda, firavîna mîrê min e û para 
sisîya jî şîva mîrê min e.” 
Dema ku rovî teqsîmê bi vî hawî dike, kêfa şêr gelkî jêre tê. Dibêje:
- “Te ev parkirin ji kê hîn kir?” Rovî dibêje:
- “Min ev parkirin, ji terrîya gurê repkirî hîn kir.”

Anonîm - NÛREDDÎN QOSERÎ 

Bi kitêbên wî, 

Min îman anî bi Xwedê, 

Bi mîlyaketên wî, 

Bi resûlên wî, 

Bi roja axîretê û 

Ez şehadetê tînim ku ji 
Ellah pêve tu îlah tune û 

Ez şehadetê tînim ku 
Mûhemmed ‘evdê wî û 
resûlê wîye.     

Xêr û şer ji
Xwedayê Tea’lane û 

Sağbûna piştî mirinê
heqq e, 

Bi qederê, 

Rojek ji rojan, rêwîyek li ğeraca otobozan ji otobozekê dadikeve. Diçe ba 
teksîvan û jê re dibêje: 

- "Ezê biçime 'heta filan deverê. Gelo tê min karibî bigihêjînî 
wê derê?" Teksîvan dibe: 

- "Ser sera, jixwe karê min ev e." 
Lê belê karê teksîvan di heqîqetê de ne gihandina rêwîyan bi 
tenê bûye. Ji rêwîyan zêde tir, laşê goştê 'heywanan dibe ji 

qesaban re. Car caran rêwî jî jê re dibine mişterî û wana jî di-
gihîne warên wan, her 'hetanî warên xwe biqedînin. Çimkî nava teksîya şifêr 
ji bêhna laşan di germa havîna berrîya Qoserê  de û bêpaqijî ji bêhna je'hra 
kîmyesalên Seddam ku li erdnigariya welatê mezrabota başûr bi ser serê 
mezlûma de rijandibû  xerabtir bû. Nexasim mekîna  şifêr jixwe ji hevde 

ketîbû bi awakî weha ku 'heta derîyê wê bi benik û tayika bi teksîyê ve girê 
dida daku derî bête girtin.

Rêwîyê reben betilîye û dixwaze demek berîya demekê bighê qonağa xwe 
û xwe davê mekînê. Şifêr derî bi tayikekî girê dide û dimeşe. Rêwî piştî 

rêketinê mekînê bêhn dike, ji xwe re dibê "Ğem nine ezê îdare bikim jixwe 
qonağ nêze." Rêwî desmala xwe dide ber bêvila xwe û 'heta cihê qonağê 

diqedîne. Dema ku teksî disekine, heqê şifêr didîyê û dibêje: 
- "Xweda ji te razî be çiqa mekîna te sipehî û bêqisûr bû, lê mixabin kê-

manîyeke wê bi tenê heye." Şifêr jixwe gelekî şaş dibe û gelekî jî kêf 
xweş dibe bi 'hirs dibeje: 

- "Gelo çîye kêmanîya mekîna min?"  Rêwi dibêje: 
- "Qur'anek wê kême." Şifêr dibêje: 

- "Çima Qur'an?" Rêwî dibêje: 
- "ji bo ku kesê carekê lê siwar bû, destê xwe li Qur'anê xe û bêje: "Bi 

Qur'an ez nema li vê teksîyê siwar dibim."                                                                               

KÊMANÎYA TEKSIYÊ

Bi kitêbên wî, 

Min îman anî bi Xwedê, 

Bi mîlyaketên wî, 

Bi resûlên wî, 

Bi roja axîretê û 

Ez şehadetê tînim ku ji 
Ellah pêve tu îlah tune û 

Ez şehadetê tînim ku 
Mûhemmed ‘evdê wî û 
resûlê wîye.     

Xêr û şer ji
Xwedayê Tea’lane û 

Sağbûna piştî mirinê
heqq e, 

Bi qederê, 

Zarokên hêja! Li vê dera rûpelê ‘erebîya dua’ amentû heye. 

Li vir jî meala wêya Kurdî heye. Hûn dikarin meal û 

qismên wê yên ‘erebî bighînin hev.

 آمَنْتُ بِاللهِ

وَ مَلَئِكَتِهٍ

 وَ كُتُبِهِ

  وَ رُسُلِهِ

 وَ اْليَوْمِ اْلآخِرِ

 وَ بِالْقَدَرِ

هِ مِنَ اللهِ تَعَالَ خَيِْهِ وَ شَرِّ

  وَ اْلبَعْثُ بَعْدَ اْلموَْتِ حَقٌّ

  اَشْهَدُاَنْ لآ اِلَهَ اِلاَّ اَللهُ

داً عَبْدُهُ وُ رَسُولُهُ  وَ اَشْهَدُ اَنَّ مُمََّ

- Ahmed Yasîn bi bavê xwe re nimêj dike… Lewra; 

- Meriv bêîzna yekî eşyayên wî biserifîne…. Lewra;

- Mûhammed ‘Eta zarokê ku bawerî pê tê….. Lewra;

- Zirardayîna nebat û heywanan…. Lewra;

- Gotina nerast, xeberdana derewîn…… Lewra;

- Hesen bi besmelê dest bi xwarinê dike…. Lewra; 

- Bîlal lîstokên xwe dide zarokên cîranê xwe yên Sûrîyeyî…. Lewra;

- Meriv henekê xwe bi yekî bike…… Lewra;

- Meriv bêje “bîsmîllah” û têkeve malê…. Lewra;

- Xwarina berfa sar…. Lewra;

- Ebdusselam li malê bi ferdên malê re berfedimsikê dixwe… Lewra; 

- Meriv bi gilokên berfê hevûdû pir şil bike… Lewra;

- Yek di bin şembelîlikan re bimeşe… Lewra;

Kîjan Kesk Kîjan Sor e?
Gelî zarokên biqîmet! Hûn mana rengên lembeyên trafîkê dizanin. Me-

riv di a sor de disekine, di a kesk de jî derbas dibe, di a zer de jî xwe ha-

zir dike. Li vir hinek tewr û hereket hene. Hûnê pêşya yên qenc û xweş 

kesk bikin û yên nebaş jî sor bikin. De haydê pêşîya hereketên baş kesk, 

pêşîya yên nerast jî sor bikin. Jibîr nekin hûnê sebebê wan jî ji mezinê 

xwe re bêjin. 

Bexçê Zarokan

